
ᐊᑐᐊᒐᐃᑦ
ᕿᑐᕐᖓᓕᓐᓄᑦ ᐸᐸᑦᑎᔨᓄᓪᓗ

ᐃᑲᔪᕐᓂᖅ 
ᓱᕈᓯᕐᓂᑦ ᐃᓅᓱᑦᑐᓂᓪᓗ

ᕿᔅᓵᑎᓪᓗᒋᑦ, ᐃᓚᙵᖅᑎᓪᓗᒋᑦ
ᒪᒥᓴᖅᑎᓪᓗᒋᓪᓗ



ᐅᑭᐅᓖᑦ 0-2
ᓱᕈᓯᓛᑯᓗᐃᑦ ᐱᐊᕋᐃᓪᓗ ᑐᑭᓯᔪᓐᓇᓲᖑᙱᒻᒪᑕ ᑐᖁᒥᒃ ᑕᐃᒪᐃᑦᑑᖏᓐᓇᕐᓂᐊᓕᕐᓂᖓᓂᒃ. 

ᑕᒫᓂ ᐅᑭᐅᖃᖅᑎᓪᓗᒋᑦ, ᕿᔅᓵᓐᓂᖅ ᐃᑉᐱᒋᔭᐅᓲᖑᒻᒪᑦ ᐊᑲᐅᙱᑦᑑᓪᓗᓂ, ᕿᐊᖃᑦᑕᖅᑐᑭᒃ,
ᐃᕿᐊᑦᑖᖓᕙᑦᑐᑎᒃ, ᐊᒻᒪᓗ ᐊᓯᔾᔨᓲᖑᓪᓗᑎᒃ ᓯᓂᖃᑦᑕᕐᓂᖏᑦ ᓂᕆᖃᑦᑕᕐᓂᖏᓪᓗ. ᑎᒥᒃᑯᑦ
ᐊᑲᐅᑎᑦᑎᓂᖅ ᐊᑑᑎᖃᕐᓂᕐᐹᖑᕗᖅ, ᐊᒻᒪᓗᑦᑕᐅᖅ ᑕᒪᒃᑯᓂᖓᔅᓴᐃᓐᓇᒐᓚᒃ ᐱᐅᓯᖃᖃᑦᑕᕐᓗᓂ ᑕᐃᒫᒃ
ᕿᑐᕐᖓᕕᑦ ᐃᓅᓯᖓ ᓇᓗᓇᙱᔾᔫᒥᖃᑦᑕᓂᐊᕐᖓᑦ. 

ᐅᑭᐅᓖᑦ 2-4: ᐃᓕᓐᓂᐊᕆᐅᕐᓴᒍᓐᓇᕐᓯᑎᓪᓗᒋᑦ
ᑕᒫᓂ ᐅᑭᐅᖃᓕᖅᑎᓪᓗᒋᑦ ᓱᕈᓰᑦ ᑐᑭᓯᐊᓪᓚᑦᑖᓲᖑᙱᒻᒪᑕ ᓱᓕ ᑐᖂᑉ ᒥᔅᓵᓄᑦ
ᑕᐃᒪᐃᑦᑐᖏᓐᓇᕐᓂᐊᓕᕐᓂᖓᓂᒃ. ᐅᑉᐱᕆᔭᖃᓲᑦ ᑭᒃᑯᑐᐃᓐᓇᐃᑦ ᑐᖁᓲᖑᓂᖏᓐᓂᒃ
ᐃᓄᑐᖃᐅᓕᕋᐃᒻᒪᑕ ᑭᓯᐊᓂ. ᑐᑭᓯᓯᒪᓲᖑᙱᑦᑐᑦ “ᐋᖅᑭᒐᔅᓴᐅᖏᒻᒪᑦ” ᐅᕝᕙᓘᓐᓃᑦ
“ᐅᑎᕆᐊᕐᕕᓴᐅᙱᒻᒪᑦ.” ᐃᓱᒪᒋᔭᖃᑐᐃᓐᓇᕆᐊᓖᑦ ᑐᖁ ᐊᑐᑲᐃᓐᓇᑐᐃᓐᓇᕆᐊᔅᓴᖓᓂᒃ ᐅᕝᕙᓘᓐᓃᑦ
ᓯᓂᑦᑐᑎᑐᑦ ᐊᑐᖅᑕᐅᓲᖑᓂᖓᓂᒃ, ᐊᒻᒪᓗ ᑕᐃᓐᓇ ᑐᖁᔪᒥᓂᖅ ᓇᖅᑭᑐᐃᓐᓇᕆᐊᖃᕐᓂᖓᓂᒃ. 

ᐊᑐᓂᑦ ᓱᕈᓰᑦ ᐊᔾᔨᒌᙱᒻᒪᑕ ᑐᑭᓯᐊᖃᑦᑕᕐᓂᖏᑦ ᐊᒻᒪᓗ ᖃᓄᐃᓕᐅᖃᑦᑕᕐᓂᖏᑦ ᕿᔅᓵᑎᓪᓗᒋᑦ.
ᖃᓄᐃᓕᐅᕐᓂᕆᕙᑦᑕᖏᑦ ᒪᓕᓲᖑᒻᒪᑕ ᐅᑭᐅᖏᓐᓄᑦ, ᐃᓱᒻᒪᐸᓪᓕᐊᓯᒪᓂᖏᓐᓄᑦ ᐊᒻᒪᓗ
ᑐᑭᓯᐊᓕᕐᐸᓪᓕᐊᓂᖏᓐᓄᑦ, ᐊᒻᒪᓗ ᑐᑭᓯᔪᓐᓇᕐᓂᖏᓐᓄᑦ ᑐᖁᒥᒃ. 

ᓱᕈᓰᑦ ᐅᕙᑦᑎᓐᓂᒃ ᓂᓪᓕᐊᕕᖃᖅᑎᖃᑦᑕᕈᑦᑎᒍ ᑐᖂᑉ ᒥᔅᓵᓄᑦ, ᑐᑭᓯᑎᑐᐃᓐᓇᓲᕆᙱᓇᑦᑎᒍ
ᑐᓴᕆᐊᓕᖏᓐᓂᒃ, ᑭᓯᐊᓂᓕ ᑕᐃᒫᒃ ᐅᖃᖃᑎᖃᕐᐸᑦᑐᓂ ᐅᐸᓗᖓᐃᔭᕈᑎᒋᓂᐊᕐᖓᒋᑦ ᓯᕗᓂᔅᓴᑎᓐᓂ
ᑐᐊᕕᕐᓇᖅᑑᖃᑕᓂᐊᖅᑐᓄᑦ ᐅᕝᕙᓘᓐᓃᑦ ᐱᒡᒐᓇᖅᑑᖃᑦᑕᓂᐊᖅᑐᓄᑦ ᐊᑐᑐᐃᓐᓇᕆᐊᓕᖏᓐᓂᒃ
ᐃᓅᓯᖏᓐᓂ. ᐱᔭᕆᐊᑭᓪᓕᒍᓐᓇᕐᒥᔪᖅ ᑖᒃᑯᓄᖓ ᐅᖃᕐᕕᒋᔭᕐᓂᕈᑦᑕ, ᓱᓕᑦᑎᐊᖃᑦᑕᕈᑦᑕ, ᐊᒻᒪᓗ
ᓂᓪᓕᐊᔾᔪᑎᖃᑦᑎᐊᓲᖑᒍᑦᑕ ᐃᑉᐱᓐᓂᐊᒋᕙᑦᑕᑎᓐᓂᒃ. 

ᐱᕙᓪᓕᐊᓂᕐᒥ ᖃᓄᐃᓕᐅᕈᑕᐅᓲᑦ ᕿᔅᓵᑦᑐᓂ



2

ᐊᑐᖅᑕᐅᔪᓐᓇᖅᑐᑦ ᕿᔅᓵᑦᑐᓄᑦ:
ᐅᐃᒪᔮᓕᓲᑦ/ ᑭᙳᐃᓯᒪᓂᑯᒧᑦ ᐅᐃᒪᔮᓲᑦ
ᕿᐊᖃᑦᑕᓲᑦ
ᒥᓯᐊᕐᓯᒪᓲᑦ
ᑭᐱᙳᓲᑦ
ᓯᓂᖃᑦᑎᐊᖃᑦᑕᓲᖑᙱᑦᑐᑦ/ᓯᓂᒋᐊᔅᓴᖅ
ᓯᕘᕋᖃᑦᑕᓲᑦ
ᐅᖓᑐᓕᓲᑦ/ᑎᒍᒥᐊᖅᑕᐅᖃᑦᑕᕈᒪᓲᑦ
ᕿᓄᖓᖃᑦᑕᓲᑦ
ᐃᓱᒪᓗᔅᓵᖃᑦᑕᓲᑦ
ᐅᓂᒃᑳᖃᑦᑕᓲᑦ ᑭᓇᑐᐃᓐᓴᕐᒧᑦ, ᐊᓪᓛᑦ
ᐋᓪᓚᐅᒐᓗᐊᓄᑦ ᖃᐅᔨᒪᙱᑕᖏᓐᓄᑦ
ᐊᐱᕐᓱᓕᖅᑭᑦᑖᓲᑦ
ᓱᕈᓯᓚᐅᔭᕐᓂᕐᓴᐅᓕᓲᑦ− ᐃᑲᔪᖅᑕᐅᔭᕆᐊᖃᓲᑦ
ᐃᓕᑕᒥᓂᕋᓗᐊᖏᓐᓂᒃ ᐊᔪᓕᐅᖅᑲᔫᔮᖅᑐᑎᒃ

ᐊᑐᖅᑕᐅᔪᓐᓇᖅᑐᑦ ᐃᑲᔪᖅᑐᕐᓂᐊᕐᓗᓂ:
ᐃᓐᓇᕐᒧᑦ ᓴᐳᑎᔭᐅᓗᓂ ᐃᑉᐱᒋᔭᐅᑦᑎᐊᕐᓗᓂᓗ
ᑎᒥᒧᑦ ᐊᑲᐅᓯᓇᑐᑦ: ᑕᖃᐃᕐᓯᖃᑦᑕᕐᓂᖅ,
ᑎᒍᒥᐊᖅᑕᐅᖃᑦᑕᕐᓂᖅ, ᖃᐅᑕᒫᑦ
ᐱᐅᓯᕆᕙᑦᑕᖏᓐᓂᒃ ᐊᑐᓕᖅᑭᑦᑖᖃᑦᑕᕐᓂᖅ
ᖃᐅᑕᒫᑦ ᐱᐅᓯᕆᕙᑦᑕᖏᓐᓂᒃ
ᐊᑐᓕᖅᑭᑦᑖᖃᑦᑕᕐᓂᖅ ᐋᖅᑮᑲᓐᓂᕈᑕᐅᓲᖑᒻᒪᑦ
ᐊᑦᑕᓇᙱᑦᑐᒦᓐᓂᖏᓐᓂᒃ ᓂᕆᐅᓇᖅᑐᓂᓪᓗ,
ᐱᓗᐊᖅᑐᒥᑦ ᐅᓪᓗᖅ ᐱᒋᐊᓕᕋᑖᖅᑎᓪᓗᒍ ᐊᒻᒪᓗ
ᓯᓂᓐᓇᕐᓯᕙᓪᓕᐊᓕᒥᑎᓪᓗᒍ
ᐊᑯᓂᐅᙱᑦᑐᖅ, ᓱᓕᔪᒥᒃ ᐅᖃᐅᑎᑐᐃᓐᓇᕐᓗᒍ
ᑐᖂᑉ ᒥᔅᓵᓄᑦ. “ᐊᓈᓇ ᑐᖁᒻᒪᑦ, ᑎᒥᖓ
ᐊᐅᓚᔾᔭᑲᓐᓂᔾᔮᕈᓐᓃᖅᑐᖅ.” ᐊᑐᕐᓗᑎᑦ ᑐᖁᔪᖅ
ᐊᒻᒪᓗ ᑐᖁᓚᐅᖅᑐᖅ ᐅᖃᐅᓰᓐᓂᒃ.
ᑐᑭᓕᐅᔾᔭᐅᓲᓂᑦ ᐊᑐᖅᑕᐃᓕᓗᑎᑦ ᓲᕐᓗ ᒪᑯᓂᖓ
ᐃᓅᒍᓐᓃᖅᑐᖅ, ᑲᔪᓯᔪᖅ, ᐅᕝᕙᓘᓐᓃᑦ
ᐱᑕᖃᕈᓐᓃᖅᑐᖅ. 
ᓇᓗᓇᐃᕐᓯᕕᒋᓗᒍ ᑎᒥᒃᑯᑦ ᐊᑐᖅᑕᐅᓲᖑᓂᖓᓂᒃ
ᑐᖂᑉ
ᑭᓪᓕᓕᐅᕐᓗᑎᑦ ᑭᓯᐊᓂ ᓱᑲᑎᕆᓯᒪᓗᐊᙱᓪᓗᑎᑦ
ᑕᐃᒪᐃᒋᐊᖃᕈᕕᑦ
ᐱᕕᖃᖅᑎᖃᑦᑕᕐᓗᒍ ᐱᙳᐊᓂᕐᒧᑦ
ᐃᓱᒪᕐᓱᖅᑎᖃᑦᑕᕐᓗᒍ ᐊᔪᕐᓇᙱᒐᐃᑉᐸᑦ.
“ᐆᓇᖅᑐᒥᒃ ᓂᓪᓕᓇᖅᑐᒥᓪᓘᓐᓃᑦ
ᐅᓪᓛᕐᓯᐅᑎᑐᕈᒪᕕᑦ”? − ᑕᐃᒫᒃ
ᐊᖏᔫᙱᑦᑑᒐᓗᐊᒥᒃ ᐱᕕᖃᖅᑎᑦᑎᖃᑦᑕᕐᓂᖅ
ᐊᐅᓚᑦᑎᒍᓐᓇᕐᓂᖓᓂᒃ ᐃᑲᔫᑎᖃᕈᓐᓇᑎᐊᖅᑐᖅ
ᓱᕈᓯᕐᓄᑦ ᐃᓅᓯᖏᑕ ᐊᓯᖏᓐᓂᒃ
ᐊᐅᓚᑎᕕᖃᖅᑑᔮᖅᑎᓐᓇᒋᑦ. 
ᑎᒥᒃᑯᑦ ᐃᑉᐱᓐᓂᐊᓂᒃᑯᓪᓗ ᑲᒪᒋᑦᑎᐊᖃᑦᑕᕐᓗᒍ
ᓱᓕᔪᒥᒃ ᓇᓗᓇᐃᕐᓯᕕᒋᓕᖅᑭᑦᑖᖃᑦᑕᕐᓗᒍ
ᑎᓕᐅᖃᑦᑕᕐᓗᒍ ᐃᓕᓴᐃᔨᖓᓂᒃ/ᐊᖏᔪᖅᑳᖓᓂᒃ
ᑐᑭᓯᐅᒪᖃᑦᑕᐅᑎᖃᑎᖃᖃᑦᑕᖁᓗᒍ

ᐅᑭᐅᓖᑦ 0-2 ᐊᒻᒪᓗ ᐅᑭᐅᓖᑦ 2-4: ᐃᓕᓐᓂᐊᕆᐅᕐᓴᒍᓐᓇᕐᓯᑎᓪᓗᒋᑦ



ᓱᕈᓯᓕᒫᐸᓗᐃᑦ ᑕᒫᓂ ᐅᑭᐅᓖᑦ ᑐᑭᓯᓲᖑᒻᒪᑕ ᑐᖁ ᑕᐃᒪᐃᑦᑑᖏᓐᓇᕐᓂᐊᓕᕐᓂᖓᓂᒃ ᑭᓯᐊᓂ ᐃᓚᖏᑦ
ᓱᓕ ᐃᓱᒪᓲᑦ ᑐᖁᔪᒥᓂᖅ ᓇᖅᑭᒍᓐᓇᕆᐊᔅᓴᖓᓂᒃ. ᐅᑉᐱᕈᓱᑐᐃᓐᓇᕆᐊᓖᑦ ᐸᓯᔭᔅᓴᐅᒋᐊᒥᒃ ᐅᕝᕙᓘᓐᓃᑦ
ᐱᐅᙱᑦᑐᒋᓂᕐᒥᒃ ᑐᖁᓯᒪᓂᖓᓄᑦ ᓇᓪᓕᒋᔭᖓᑕ. ᓇᒻᒥᓂᕐᓱᕈᓐᓇᕐᓯᕙᓪᓕᐊᒐᓗᐊᖅᑎᓪᓗᒋᑦ,
ᐊᖏᔪᖅᑳᖏᒃ ᓱᓕ ᐃᓱᒪᒌᓐᓇᖃᑦᑕᕐᖓᒋᒃ ᐊᒻᒪᓗ ᓱᓕ ᑐᕚᖃᕐᐸᑦᑐᑎᒃ ᐊᖏᔪᖅᑳᖏᓐᓂᒃ. ᑕᐃᒪᐃᒻᒪᑦ,
ᐅᒡᒋᐊᓇᙱᑦᑐᖅ ᓱᕈᓯᖅ ᐃᓱᒫᓗᑲᐃᓐᓇᖃᑦᑕᖅᑲᑦ ᕿᒪᑦᑕᐅᒐᔭᕆᐊᔅᓴᖅ, ᐱᓗᐊᖅᑐᒥᑦ
ᐊᑖᑕᐃᓚᐅᖅᑎᓪᓗᒍ ᐊᓈᓇᐃᓚᐅᖅᑎᓪᓗᒍᓘᓐᓃᑦ. 

ᐅᑭᐅᓖᑦ 5-8: ᓱᕈᓯᓛᑦ ᐃᓕᓐᓂᐊᕆᐊᓲᖑᓕᖅᑎᓪᓗᒋᑦ

ᖃᓄᐃᓐᓂᐅᑐᐃᓐᓇᕆᐊᓖᑦ ᕿᔅᓵᑦᑐᓂ:
ᓯᓂᖃᑦᑕᕐᓂᖓ ᐊᓯᔾᔨᕐᓯᒪᓗᓂ
ᐊᓯᔾᔨᖅᑐᑎᒃ ᓂᕆᔾᔪᓯᕆᕙᑦᑕᖏᑦ
ᐊᐱᕐᓱᓕᖅᑭᑦᑖᕙᑦᑐᓂ − ᖃᓄᖅ? ᓱᒻᒪᑦ? ᑭᓇᓗ?
ᐃᓱᒫᓗᑉᐸᑦᑐᓂ ᐊᑦᑕᓇᙱᑦᑐᒦᒋᐊᖃᕐᓂᕐᒥᒃ ᐊᒻᒪᓗ ᕿᓚᐃᓐᓇᖅᑕᐅᓯᒪᔭᕆᐊᔅᓴᖅ
ᕿᓚᒥᕈᓘᒐᓗᐊᖅ ᐃᑉᐱᒍᓱᓕᑲᐃᓐᓇᕐᓯᒪᕕᐅᑎᑉᐸᑦᑐᓂ, ᐃᓚᖃᖅᐸᑦᑐᓂ ᓲᕐᓗ
ᖃᓄᐃᑦᑐᓚᐅᕐᓯᒪᔫᔮᕋᓂ
ᓯᓐᓈᑦᑑᒪᑲᒻᒪᖃᑦᑕᕐᓂᖅ
ᓱᕈᓯᓚᐅᔭᓕᒃᓱᕈᓯᓚᐅᔭᕐᓂᕐᓴᐅᓕᓲᑦ− ᐃᑲᔪᖅᑕᐅᔭᕆᐊᖃᓲᑦ ᐃᓕᑕᒥᓂᕋᓗᐊᖏᓐᓂᒃ
ᐊᔪᓕᐅᖅᑲᔫᔮᖅᑐᑎᒃ (ᕿᓚᔅᓯᒍᓐᓇᐃᓕᓪᓗᑎᒃ, ᖁᑦᑕᖃᑦᑕᓕᖅᑐᑎᒃ ᐃᓪᓕᕐᒧᑦ)
ᐱᐅᓯᖏᑦ ᐊᓯᔾᔨᓲᑦ: ᕿᑦᑕᐃᖓᓪᓚᕆᓲᑦ/ᕿᑐᑲᑕᓲᑦ, ᑐᑭᕐᓯᕙᑦᑐᑎᒃ/ᑎᓪᓗᔅᓯᕙᑦᑐᑎᒃ
ᑎᒥᒃᑯᑦ ᖃᓄᐃᓐᓂᕋᕐᐸᑦᑐᑎᒃ: ᓈᙳᓂᕋᕐᐸᑦᑐᑦ, ᓂᐊᖁᙳᓂᕋᕐᐸᑦᑐᑦ, ᑎᒥᒃᑯᑦ
ᐋᓐᓂᐊᓂᕋᕐᐸᑦᑐᑦ
ᐃᓕᓐᓂᐊᕈᑎᖏᓐᓂᒃ ᑲᒪᑦᑎᐊᕈᓐᓃᓲᑦ
ᑕᐃᒪᐃᓪᓗᐊᖃᑎᖏᓐᓄᑦ ᐊᑲᐅᙱᓕᐅᕈᑎᖃᓲᑦ

ᐃᑲᔫᑕᐅᔪᓐᓇᖅᑐᑦ ᒪᑯᐊ:
ᑐᓴᖅᑎᑦᑎᓗᓂ ᑐᓴᖅᑕᐅᔪᒃᓴᓂᒃ, ᐅᖃᐅᓯᕆᓗᒍ ᐃᓱᒪᑦᑎᐊᕈᓐᓇᕐᓂᖅ
ᑎᓕᐅᕐᓗᒋᑦ ᓈᒻᒪᒃᑐᒥᑦ ᐱᓪᓚᑦᑖᙳᐊᖁᓪᓗᒋᑦ
ᑲᓱᓯᖁᓪᓗᒋᑦ ᐃᒃᐱᓐᓂᐊᓂᕐᒧᑦ ᐅᖃᐅᓯᖅᑕᐃᑦ ᐊᑐᖅᑕᐅᖁᓪᓗᒋᑦ
ᑎᓕᐅᕐᓗᒋᑦ ᐅᖃᐅᓯᒃᑯᑦ ᐅᖃᐅᓯᖃᕈᓐᓇᖁᓪᓗᒋᑦ
ᐊᑐᐃᓐᓇᖃᖅᑎᓪᓗᒋᑦ ᐱᓕᕆᐊᒃᓴᓂᑦ ᐊᕐᕌᒍᖕᒋᑦ ᒪᓕᒡᓗᒋᑦ
ᐱᕕᖃᖅᑎᓪᓗᒋᑦ ᑎᒥᒃᑯᑦ ᖃᓄᐃᓕᐅᕈᑎᓂᑦ
ᓇᓗᓇᐃᖅᓯᕕᒋᓗᒋᑦ ᓱᓕᔪᒥᑦ ᐅᖃᐅᓯᒃᑯᑦ “ᐊᑖᑕᐅᑉ ᐆᒻᒪᑎᖕᒐ ᓄᖅᑲᖅᑐᖅ.”
ᐅᖃᐅᓰᑦ ᐊᑐᕐᓗᒍ ᑐᖁᔪᖅ ᐊᒻᒪᓗ ᐃᓅᔪᓐᓃᖅᑐᖅ. ᐅᖃᐅᓰᑦ ᐊᑐᖅᑕᐃᓕᒪᓗᒋᑦ
ᐅᑯᐊ ᐱᑕᖃᕈᓐᓃᖅᑐᖅ, ᑲᔪᓯᔪᖅ, ᐊᓯᐅᔪᖅ
ᐱᕙᒌᔭᖅᓯᒪᓗᑎᑦ ᑖᒃᑯᓂᑲᔅᓴᐃᓐᓇᖅ ᐊᐱᖅᑯᑎᐅᔪᓐᓇᖅᑐᓂᑦ 
ᐱᕕᔅᓴᖃᖅᑎᑦᑎᓗᑎᑦ ᐆᒻᒪᕆᖕᓂᐅᕙᒃᑐᓄᑦ ᐃᓱᒪᒃᓴᖅᓯᐅᑦᑎᐊᖅᓯᒪᔪᓄᓪᓗ
ᐱᖖᒍᐊᕐᓂᕐᓄᑦ
ᐱᕕᖃᖅᑎᓪᓗᒋᑦ ᓱᕈᓰᑦ ᐅᖃᐅᓯᖃᖅᑎᓪᓗᒋᑦ ᐊᑐᕐᓂᑯᖕᒋᓐᓂ
ᐊᐱᖅᓱᕈᓐᓇᖅᑎᓪᓗᒋᓪᓗ
ᐃᑲᔪᖅᓱᕐᓗᒋᑦ ᑎᒥᒃᑯᑦ ᐃᒃᐱᓐᓂᐊᓂᐅᔪᓂᓪᓗᑦ
ᓂᕈᐊᕈᓐᓇᖅᑎᑉᐸᓪᓗᒋᑦ ᐊᔪᕐᓇᖖᒋᑐᐊᕌᖕᒐᑦ. “ᐃᓪᓗᕈᓰᑦ ᓴᓗᒻᒪᖅᓴᕆᐊᓕ.
ᓴᓗᒻᒪᖅᓴᕈᒪᕕᐅᒃ ᐅᓐᓅᔪᖅ ᖃᐅᑉᐸᓪᓘᓐᓃᑦ ᐅᓪᓛᒃᑯᑦ?”
ᐊᑐᓕᒻᒪᒃᑎᓪᓗᒋᑦ ᐃᒃᐱᖕᓂᐊᓂᐅᔪᓂᑦ
ᖃᔅᓰᓐᓇᕈᕆᐊᖅᑎᓪᓗᒋᑦ ᐃᓕᓐᓂᐊᕐᓂᕐᒧᑦ ᐊᑐᖅᑕᐅᔭᕆᐊᓖᒃᑦ
ᐱᕕᖃᖅᑎᓪᓗᒋᑦ ᐃᑲᔪᕈᓐᓇᕐᓂᕐᒥᒃ ᐃᑲᔪᖅᑕᐅᔭᕆᐊᖃᖅᑐᖃᖅᑎᓪᓗᒍ



ᓱᕈᓰᑦ ᑕᒫᓂᕈᔪ ᐊᕐᕌᒍᓖᑦ ᐃᓅᖃᑎᖃᕐᓂᖅᓴᐅᓕᕐᒪᑕ ᐃᓚᖕᒋᑕ ᓯᓚᑖᓂ. ᐱᖃᓐᓇᕆᔭᖕᒋᑦ
ᐱᒻᒪᕆᕈᖅᐸᓪᓕᐊᒻᒪᑕ ᐃᑲᔪᖅᑐᐃᓂᕐᒧᑦ. ᐃᓱᒪᑦᑎᐊᖕᒋᓐᓇᖅᑎᓪᓗᒋᑦ, ᑐᑭᓯᕙᓪᓕᐊᓕᕐᒪᑕ ᐃᓱᒪᒋᔭᐅᔪᓂᒃ.
ᓱᕈᓰᑦ ᑕᕝᕙᓂ ᐊᕐᕌᒍᖕᒋᓐᓂᑦ ᑐᑭᓯᕙᓪᓕᐊᓕᕐᒪᑕ ᑐᖁᔪᖃᖃᑦᑕᕐᓂᖕᒐᓂᒃ ᐊᒻᒪᓗ ᐃᓱᒪᔪᓐᓇᖅᓯᓪᓗᑎᑦ
ᐃᓚᖖᒐᕐᓂᖅ ᐊᒃᑐᐃᓂᖃᕈᓐᓇᕐᓂᖕᒐᓂ ᐊᑯᓂᐅᔪᒃᑯᑦ. ᐃᓚᖕᒋᑦ ᓱᕈᓰᑦ ᐃᓱᒪᔪᓐᓇᖅᓯᒻᒪᑕ ᑎᒥᖕᒋᑦ
ᖃᓄᐃᓕᓲᖕᒍᒻᒪᖕᒑᑕ ᐃᓅᔪᓐᓃᓚᐅᖅᑎᓪᓗᒋᑦ. ᐸᓯᔭᒃᓴᐅᖅᑰᔨᓂᖅ ᐊᒻᒪᓗ ᐅᒡᒍᐊᕐᓂᖅ
ᐃᓱᒫᓘᑎᒋᔭᐅᔪᓐᓇᕐᒪᑎᒃ ᐊᒻᒪᓗ ᐃᓱᒪᒋᔭᖕᒋᓐᓄᑦ ᖃᓄᐃᓕᐅᕐᓂᕆᔭᖕᒋᓐᓄᑦ
ᑐᖁᑎᑦᑎᔪᓐᓇᖅᑰᔨᔪᓐᓇᕐᒪᑕ

ᐃᓚᐃᓕᕿᓂᕐᒧᑦ ᑭᐅᔾᔪᑎᐅᔪᓐᓇᖅᑐᑦ:
ᓴᖅᑭᑦᑎᔪᓐᓇᕐᒪᑕ ᐃᒃᐱᓐᓂᐊᓂᕆᔭᖕᒋᓐᓂᑦ ᖃᓄᐃᓕᐅᕐᓂᖕᒋᓐᓂᒍᑦ
ᓯᕘᕋᓂᖅ ᐃᓱᒫᓗᖕᓂᕐᓗ ᐊᑦᑕᕐᓇᖅᑕᐃᓕᒪᓂᕐᒥᑦ ᐃᒻᒥᓄᑦ ᐊᓯᒥᓄᓪᓗ - “ᓄᓇᕐᔪᐊᖅ ᐊᑦᑕᕐᓇᖅᑐᒦᓕᖅᑐᖅ.”
ᐃᓲᒫᓗᓕᖅᑐᖅ ᖃᓄᐃᑦᑐᖃᒃᑲᓐᓂᕐᓂᐊᕐᓂᖕᒐᓂᒃ
ᐃᓱᒪᒃᓴᖅᓯᐅᕈᓐᓇᑦᑎᐊᕈᓐᓃᕐᓗᑎᑦ
ᓯᓐᓈᑦᑑᒪᓂᕐᓗᐊᑲᑕᓐᓂᖅ ᐊᒻᒪᓗ ᐃᓱᒪᓂᕐᓗᑲᑕᖕᓂᖅ
ᑎᒥᒃᑯᑦ ᐊᑲᐅᖖᒋᓕᐅᕈᑎᑦ: ᓂᐊᖁᖖᒍᓂᖅ, ᓈᖖᒍᓂᖅ, ᑎᒥᒃᑯᑦ ᐋᓐᓂᐊᓂᖅ
ᐱᖖᒍᐊᕐᓂᖅ ᐊᒻᒪᓗ ᐅᖃᓪᓚᖕᓂᖅ ᖃᓄᐃᓐᓂᐅᓚᐅᖅᑐᒧᑦ
ᐊᐱᖅᑯᑎᖃᕐᓂᖅ ᑐᖁᓂᐅᑉ ᒥᒃᓵᓄᑦ
ᐊᔾᔨᒌᖖᒋᑦᑐᓂᒃ ᐃᒃᐱᓐᓂᐊᓂᖅ: ᓂᖖᒐᖕᓂᖅ, ᐊᑭᒋᐊᕈᒪᓂᖅ, ᐸᓯᔭᒃᓴᐅᖅᑰᔨᓂᖅ, ᓄᒫᓱᖕᓂᖅ, ᖃᓱᖅᑰᔨᓂᖅ, ᐊᒻᒪᓗ
ᐃᓱᒫᓗᖕᓂᖅ
ᐅᔾᔨᕈᓱᒃᑎᐊᖕᒋᓐᓇᕋᓱᐊᓕᕐᓂᖅ/
ᓂᐱᒃᑭᐅᔪᒧᑦ ᓂᑲᓇᖅᓯᓂᖅ, ᓅᕌᔪᒃᑐᒧᓪᓘᓐᓃᑦ, ᐊᓯᔾᔨᖅᑐᒧᓪᓘᓐᓃᑦ
ᐃᓅᖃᑎᖃᖃᑦᑕᕈᓐᓃᕐᓂᖅ 

ᐊᑐᖅᑕᐅᔪᓐᓇᖅᑐᑦ ᐃᑲᔪᖅᑐᕐᓂᐊᕐᓗᓂ:
ᑐᑭᓯᓗᑎᑦ ᖃᓄᐃᑦᑐᖃᕐᓂᕐᒪᖔᖅ. 
ᑭᐅᑦᑎᐊᖃᑦᑕᕐᓗᑎᑦ ᐊᒻᒪᓗ ᓱᓕᔪᓂᒃ ᑭᐅᖃᑦᑕᕐᓗᑎᑦ. ᑕᒫᓂ ᐅᑭᐅᖃᓕᕋᓗᐊᖅᑎᓪᓗᒋᑦ ᓱᕈᓰᑦ
ᑐᑭᓯᕙᓪᓕᐊᓕᓲᖑᒻᒪᑕ ᐃᓱᒪᓇᖅᑐᓂᑦ, ᐃᑲᔫᑎᖃᓲᖅ ᐅᖃᐅᓯᕐᓂᑦ ᐊᑐᖃᑦᑕᕐᓗᓂ ᐅᑯᓂᖓ ᑐᖁᔪᖅ ᐊᒻᒪᓗ
ᑐᖁᓚᐅᖅᑐᖅ ᐅᖃᐅᓰᓐᓂᒃ. ᑐᑭᓕᐅᔾᔭᐅᓲᓂᑦ ᐊᑐᖅᑕᐃᓕᓗᑎᑦ ᓲᕐᓗ ᒪᑯᓂᖓ ᐃᓅᒍᓐᓃᖅᑐᖅ, ᑲᔪᓯᔪᖅ, ᐊᓯᐅᔪᖅ,
ᐱᑕᖃᕈᓐᓃᖅᑐᖅ. 
ᐱᓕᕆᐊᔅᓴᖃᖅᑎᖃᑦᑕᕐᓗᒋᑦ ᐊᓂᐊᑦᑎᔾᔪᑎᒋᔪᓐᓇᖅᑕᖏᓐᓂᒃ: ᓂᓪᓕᐊᓂᖅ, ᑎᑎᖅᑐᒐᕐᓂᖅ, ᓴᓇᙳᐊᕐᓂᖅ,
ᐃᖃᐃᓕᓴᕐᓂᖅ, ᐱᙳᐊᕐᓂᖅ, ᑎᑎᕋᕐᓂᖅ
ᐃᑲᔪᕐᓗᒋᑦ ᓱᕈᓰᑦ ᑐᑭᓯᑎᑦᑎᖃᑦᑕᓂᐊᕐᖓᑕ ᑭᒃᑯᑐᐃᓐᓇᐃᑦ ᐊᒻᒪᓗ ᐱᓕᕆᓂᐅᕙᑦᑐᑦ ᒥᔅᓵᓄᑦ ᐃᑉᐱᒍᓱᓐᓂᐊᕐᖓᑕ
ᐃᑲᔪᖅᑕᐅᔭᕆᐊᔅᓴᖅ
ᐋᖅᑭᐅᒪᑎᑦᑎᓗᑎᑦ ᖃᐅᑕᒫᕐᓯᐅᑎᓂᑦ ᐊᒻᒪᓗ ᑭᓪᓕᖏᓐᓂᒃ, ᑭᓯᐊᓂ ᓱᑲᑎᕐᓯᒪᓗᐊᙱᓪᓗᒋᑦ ᑕᐃᒪᐃᒋᐊᖃᕋᐃᒍᕕᑦ
ᓱᕈᓰᑦ ᐃᓱᒪᕐᓱᖅᑎᖃᑦᑕᕐᓗᒋᑦ ᐊᔪᕐᓇᙱᖓᐃᑉᐸᑦ, “ᓂᕐᕆᕕᒻᒥ ᐊᑐᐃᓐᓇᕈᐃᒍᒪᕕᑦ ᐅᕝᕙᓘᓐᓃᑦ ᓂᕐᕆᑎᓕᕆᒍᒪᕕᑦ
ᓂᕆᔭᕇᕈᑦᑕ?”
ᐋᖅᑭᔅᓱᐃᒋᐊᒃᑲᓂᕐᓗᑎᑦ ᐊᑦᑕᓇᙱᑦᑐᒥᒃ ᐊᒻᒪᓗ ᓂᕆᐅᓇᖅᑐᓂᑦ ᖃᐅᑕᒫᑦ ᐃᓅᓯᕆᕙᑦᑕᓯᓐᓂᒃ
ᐊᔾᔪᒥᓇᕐᓯᓗᑎᑦ ᐃᑉᐱᓐᓂᐊᒋᔭᕐᓂᒃ ᐅᖃᐅᓯᖃᖃᑦᑕᓂᕐᒃᒥ ᐊᒻᒪᓗ ᓇᒻᒥᓂᖅ ᑲᒪᒋᑦᑎᐊᖃᑦᑕᓂᕐᒥᒃ
ᓈᓚᑦᑎᐊᖃᑦᑕᕐᓗᑎᑦ. ᐅᖃᐅᔾᔪᐃᑕᐃᓕᖃᑦᑕᕐᓗᑎᑦ (ᑭᓯᐊᓂ ᐊᐱᕆᒐᐃᑉᐸᑕ), ᕿᒥᕐᕈᑦᑕᐃᓕᓗᑎᑦ, ᐅᕝᕙᓘᓐᓃᑦ
ᐅᔾᔨᕆᙱᑑᔭᙱᓪᓗᒋᑦ ᐊᑐᖅᑕᖏᑦ. 
ᐃᑲᔪᖅᑎᓚᑦᑖᓄᑦ ᐃᑲᔪᖅᑕᐅᔪᒪᖃᑦᑕᕐᓗᑎᑦ ᖃᓄᑐᐃᓐᓇᖅ ᐃᓱᒫᓘᑎᖃᕈᕕᑦ ᓇᒻᒥᓂᖅ−ᖃᓄᐃᓕᓂᐊᕆᐊᔅᓴᖏᓐᓂᒃ
ᐅᕝᕙᓘᓐᓃᑦ ᐃᓅᓯᕐᒥᒃ ᑭᐱᓯᒐᔭᕆᐊᔅᓴᖅ ᐃᓱᒪᖃᖅᑲᑕ
ᐊᑐᖅᑕᐅᒐᔪᓐᓂᖏᒃ ᑐᑭᓯᑎᓪᓗᒋᑦ ᐃᑉᐱᓐᓂᐊᒋᕙᑦᑕᖏᑦ ᓯᕘᕋᒋᕙᑦᑕᖏᓪᓗ
ᐃᓱᒪᒋᓗᐊᕈᓐᓃᕐᓗᒍ ᐃᓕᓐᓂᐊᕐᓯᒪᔭᕆᐊᓕᖑᓇ ᐃᒫᒃ
ᐱᕕᖃᖅᑎᑦᑎᖃᑦᑕᕐᓗᑎᑦ ᑲᓲᑎᒍᓐᓇᕐᓂᖏᓐᓂᒃ ᓄᓇᖅᑲᑎᔅᓯᓐᓄᑦ 



ᐱᐅᓯᕆᔭᐅᒐᔪᓲᑦ ᑐᖁᔪᖃᖅᑎᓪᓗᒍ ᑕᒫᓂ ᐅᑭᐅᖃᖅᑐᓂ:

ᐃᓚᐅᖃᑦᑕᕈᓐᓃᓲᑦ ᐃᓚᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐃᑲᔪᖅᑎᒋᓲᖏᓐᓂᒃ/ᐊᐅᓪᓗᔾᔨᓕᓲᑦ ᑲᓲᖃᑎᖃᕐᓂᕐᒥᒃ
ᑕᐃᒪᐃᓪᓗᐊᖃᑎᖏᓐᓂᒃ
ᐃᓱᒫᓗᓇᕐᓂᕐᓴᓂᑦ ᐊᑐᖃᑦᑕᓕᓲᑦ: ᓱᕐᕋᓯᒪᓇᖅᑐᑦ/ᐋᖓᔮᕐᓇᖅᑐᑦ, ᐊᑦᑕᓇᖅᑐᓂᑦ ᐃᓕᖅᑯᓯᖃᓕᓲᑦ,
ᑭᓪᓕᒋᔭᖃᙱᑎᐊᖅᑐᑎᒃ ᐊᖁᖃᑦᑕᓕᓲᑦ 
ᐊᐅᓪᓗᔾᔨᒍᓐᓇᐃᓪᓕᓲᑦ (ᐃᓕᓴᕕᒻᒥ ᐱᒡᒐᓇᖅᑐᕐᓯᐅᓕᖅᑐᑎᒃ)/ᓇᒻᒥᓂᖅ ᐊᔪᐃᓐᓇᓪᓚᕆᓲᑦ ᐱᔭᕇᕐᓯᓇᓱᑦᑐᑎᒃ ᐊᒻᒪᓗ
ᐱᑦᑎᐊᕋᓱᓪᓚᕆᑦᑐᑎᒃ
ᓯᓂᑦᑎᐊᖃᑦᑕᕈᓐᓃᓲᑦ, ᑕᖃᔪᐊᓗᓲᑦ
ᓂᕆᒋᐊᔅᓴᖅ ᑲᔾᔮᖃᑦᑕᕈᓐᓃᓲᑦ/ᓂᕆᓗᐊᖃᑦᑕᓕᓲᑦ
ᓂᕆᐅᓇᙱᑦᑐᓂᑦ ᐊᓪᓛᑦ ᐃᓛᓐᓂᒃᑯᑦ ᐃᑉᐱᓐᓂᐊᒋᔭᖏᑎᒍᑦ ᖃᓄᐃᑲᐃᓐᓇᓲᑦ: ᓂᙵᐅᒪᓂᖅ, ᖁᕕᐊᓱᙱᓐᓂᖅ,
ᐱᐅᙱᑦᑐᒋᓂᖅ, ᐊᑲᐅᓯᐅᒥᓯᒪᓂᖅ, ᐅᐃᒪᔮᕐᓂᖅ
ᐃᓱᒫᓗᒍᑎᖃᓲᑦ ᐊᑦᑕᓇᙱᑦᑐᒦᒃᑲᓗᐊᕐᒪᖔᕐᒥ ᐊᓯᖏᓪᓗ
ᓯᕘᕋᓕᓲᑦ ᑐᖁᒥᒃ ᐅᕝᕙᓘᓐᓃᑦ ᓂᙵᐅᔾᔭᐅᑲᓐᓂᕐᓂᐊᕆᐊᔅᓴᖅ
ᓇᓗᓕᓱᑦ ᖃᓄᖅ ᐃᓕᓴᕐᓇᕈᑎᖃᓕᕋᓗᐊᕐᒪᖔᕐᒥ ᑭᓇᐅᓂᕐᒥᓂᒃ ᐃᓚᖏᓐᓂᒃ
ᐸᐸᑦᑎᔨᐅᑲᐃᓐᓇᕋᓱᓲᑦ/ᕿᑐᕐᖓᓕᑦᑎᑐᑦ ᑲᒪᑲᐃᓐᓇᕋᓱᓲᑦ ᓄᑲᖅᑎᓂᑦ ᖃᑕᙳᑎᖏᓐᓂᒃ ᐊᒻᒪᓗ ᐊᓯᖏᓐᓂᒃ
ᐃᓐᓇᕐᓂᑦ
ᐃᓱᒪᖃᑐᐃᓐᓇᕆᐊᓕᒃ ᐃᓅᓯᕐᒥᒃ ᑭᐱᓯᔭᕆᐊᔅᓴᖅ ᐊᒻᒪᓗ ᓇᒻᒥᓂᖅ ᖃᓄᐃᓕᒍᒪᔭᕆᐊᔅᓴᖅ
ᐅᔾᔨᓱᑦᑎᐊᓪᓚᕆᓕᓲᑦ/ᐃᑉᐱᒍᓱᓪᓚᕆᓕᓲᑦ ᓂᐱᓕᓐᓂᒃ, ᐊᐅᓚᓂᕐᓂᑦ, ᖃᐅᒪᔪᒥᓪᓗ

ᐃᓅᓱᑦᑐᐃᑦ ᐃᓐᓇᖅᑎᑐᓪᓕ ᑐᑭᓯᐅᓂᐊᓂᕐᓴᐅᓕᓲᖑᒻᒪᑕ ᑐᖂᑉ ᒥᔅᓵᓄᑦ ᐅᑎᔾᔮᕈᓐᓃᕐᓂᖏᓐᓂᒃ
ᐊᒻᒪᓗ ᖃᓄᖅ ᑐᑭᖃᕐᒪᖔᖅ. ᖃᓄᐃᙱᑦᑐᖅ ᐃᑉᐱᓐᓂᐊᒋᔭᖃᖃᑦᑕᖅᑲᑕ ᑐᖁᔪᖃᓚᐅᖅᑎᓪᓗᒍ
ᒪᑯᓂᖓ ᓲᕐᓗ ᐃᓚᐅᖃᑦᑕᕈᓐᓃᕐᓂᖅ, ᓂᙵᐅᒪᓂᖅ, ᐱᐅᙱᑦᑐᒋᓂᖅ ᐅᕝᕙᓘᓐᓃᑦ ᓯᕘᕋᓂᖅ.
ᐃᓅᓱᑦᑐᐃᑦ ᖃᐅᔨᒪᔭᕆᐊᓖᑦ ᐱᐅᔪᖅᑕᖃᙱᒻᒪᑦ ᐱᐅᙱᑐᖅᑕᖃᕋᓂᓗ ᕿᔅᓵᑦᑐᓂ ᖃᓄᑐᐃᓐᓇᖅ.
ᐃᓚᖏᑦ ᐃᓄᑑᑲᐃᓐᓇᕈᒪᓲᖑᒻᒪᑕ ᑭᓯᐊᓂᑦᑕᐅᖅ ᐊᓯᖏᑦ ᐱᖃᑎᖏᓐᓂᒃ ᐃᓚᖃᕈᒪᓲᑦ
ᓂᓪᓕᐊᖃᑎᒌᖃᑦᑕᓂᐊᕐᖓᑕ. ᐃᓚᖏᑦ ᐃᓅᓱᑦᑐᐃᑦ ᐅᖃᖃᑎᖃᕈᒪᑐᐃᓐᓇᕆᐊᓖᑦ ᑕᑎᒋᔭᖓᓂᒃ
ᐃᓐᓇᕐᒥᒃ ᓈᓚᒍᓐᓇᖅᑐᒥᒃ ᐃᖅᑲᖅᑐᐃᔾᔮᖏᑦᑐᒥᒃ. ᓇᒻᒥᓂᖅ ᑕᑯᓕᓲᖑᒻᒪᑕ ᐊᔾᔨᐅᖏᑦᑐᑎᑐᑦ
ᐃᓅᓪᓗᑎᒃ, ᐃᓛᒃᑰᖓᔪᒥᒃ ᐊᑑᑎᖃᕆᐊᔅᓴᖏᓐᓂᒃ ᐃᓚᖏᓐᓄᑦ ᐊᒻᒪᓗ ᐊᔅᓱᕈᕈᑎᖃᓲᖑᒻᒪᑕ
ᑭᓇᐅᓂᕐᒥᓂᒃ ᐊᒻᒪᓗ ᖃᓄᐃᑦᑑᔪᒪᓂᐊᕐᒪᖔᕐᒥ ᑕᒫᓂ ᓄᓇᕐᔪᐊᕐᒥ. ᐃᓅᓱᑦᑐᐃᑦ ᑐᕚᖃᕋᔪᓲᖑᒻᒪᑕ
ᑕᐃᒪᐃᓪᓗᖃᑎᖏᓐᓂᒃ ᐊᒻᒪᓗ ᐃᓅᓱᑦᑑᖃᑎᖏᓐᓂᒃ ᐃᓚᖏᑕ ᐊᓯᖏᓐᓂᒃ ᐃᑲᔪᖅᑎᖃᕆᐊᔅᓴᖅ. 



ᖃᓄᖅ ᐃᑲᔪᕐᕕᓴᐅᕙ ᕿᑐᕐᖓᕆᔭᐅᔪᓂᑦ ᕿᔅᓵᑦᑐᓂᑦ ᑕᒫᓂ ᐅᑭᐅᖃᓕᖅᑎᓪᓗᒋᑦ:
ᐊᑐᓕᒃᑲᓂᕐᓗᓂ ᓇᓗᓇᐃᕐᓯᒍᑎᐅᓲᓂᑦ ᐊᑦᑕᓇᙱᑦᑐᒦᓐᓂᖏᓐᓂᒃ ᐊᒻᒪᓗ
ᖃᓄᐃᑦᑐᖃᔾᔮᖏᓐᓂᖓᓂᒃ, ᐅᖃᓚᐅᙱᒃᑲᓗᐊᖅᑎᓪᓗᒋᑦ ᐊᓪᓛᑦ ᐃᓅᓱᑦᑐᐃᑦ
ᐋᖅᑭᐅᒪᑎᑦᑎᓂᖅ ᐱᐅᓯᕆᒐᔪᓲᖏᓐᓂᒃ ᖃᐅᑕᒫᑦ ᐊᒻᒪᓗ ᑐᑭᓯᓇᑦᑎᐊᖅᑐᒥᒃ ᓂᕆᐅᒋᔭᕐᓂᒃ
ᐅᖃᐅᑎᖃᑦᑕᕐᓗᒋᑦ, ᑭᓯᐊᓂ ᐃᓱᒪᕐᓱᕐᕕᖃᖅᑎᓪᓗᒋᑦ ᑕᐃᒪᐃᒋᐊᖃᕋᐃᒍᕕᑦ
ᐃᓱᒪᕐᓱᖅᑎᖃᑦᑕᕐᓗᒍ ᐃᑉᐱᓐᓂᐊᒋᔭᖏᓐᓂᒃ ᐅᖃᐅᓯᖃᕆᐊᔅᓴᖅ ᐊᓯᔾᔨᕋᓱᙱᓪᓗᒍ,
ᐋᖅᑭᒐᓱᙱᓪᓗᒍ, ᐅᕝᕙᓘᓐᓃᑦ ᓇᒧᙵᐅᑎᒐᓱᙱᓪᓗᒍ
ᑭᐅᑦᑎᐊᖃᑦᑕᕐᓗᑎᑦ ᐊᐱᖅᑯᑎᖏᓐᓂᒃ
ᐃᓱᒪᕐᓱᕐᕕᖃᖅᑎᖃᑦᑕᕐᓗᒍ ᐊᔪᕐᓇᙱᒐᐃᑉᐸᑦ − “ᐃᒪᐃᓕᐅᓛᕈᒪᔪᖓ ᐃᓱᒪᒋᓗᒍ ᐊᑖᑕᐃᑦ
ᓇᓪᓕᐅᑎᕕᒥᓂᖓᓂ, ᐃᓚᒋᔭᐅᔪᒪᓂᐊᖅᑮᑦ ᑕᐃᒫᒃ? ᑭᓱᒥᓪᓕ ᐃᓱᒪᒋᔭᖃᖅᑭᑦ ᐊᑐᕈᒪᒐᔭᕆᐊᔅᓴᖅ?
ᐋᖅᑭᒋᐊᖃᑦᑕᕐᓗᒋᑦ ᓂᕆᐅᒋᔭᑎᑦ ᐊᐅᓪᓗᔾᔨᒍᓐᓇᕐᓂᐊᕐᖓᑦ ᐊᒻᒪᓗ ᑲᒪᒋᔭᔅᓴᖓᓂᒃ ᐱᔭᕇᕐᓂᐊᕐᖓᑦ
ᑕᐃᒪᐃᒋᐊᖃᖅᑎᓪᓗᒍ
ᖃᐅᔨᒋᐊᖃᑦᑕᕐᓗᑎᑦ ᐃᓅᓱᑦᑐᓂᑦ ᐃᓱᒪᖏᑎᒍᑦ ᖃᓄᐃᙱᒃᑲᓗᐊᕐᒪᖔᑕ,
ᐅᑕᖅᑭᑐᐃᓐᓇᖃᑦᑕᖏᓪᓗᒋᑦ ᐃᓕᓐᓄᑦ ᐅᖃᕆᐊᖅᑐᕐᓯᐊᕆᓗᒋᑦ
ᐃᑲᔪᖃᑦᑕᕐᓗᑎᑦ ᐃᓅᓱᑦᑐᐃᑦ ᑲᓲᑎᑎᖃᑦᑕᕐᓗᒋᑦ ᐃᑲᔪᖅᑎᐅᕙᑦᑐᓄᑦ, ᐱᖃᓯᐅᑎᓗᒋᑦ ᐊᓯᖏᑦ ᐃᓐᓇᐃᑦ
(ᐃᓚᒌᑦ, ᐃᓚᓯ ᐱᖃᑎᖏᑦ, ᐃᓕᓴᐃᔩᑦ, ᐃᑲᔪᖅᑎᐅᕙᑦᑐᓪᓗ)
ᑕᑯᔅᓴᐅᑎᑦᑎᖃᑦᑕᕐᓗᑎᑦ ᖃᓄᖅ ᕿᔅᓵᑦᑐᖃᓲᖑᒻᒪᖔᖅ ᐊᒻᒪᓗ ᖃᓄᖅ ᓇᒻᒥᓂᖅ
ᑲᒪᒋᑦᑎᐊᕆᐊᖃᕐᒪᖔᖅ 
ᐊᐱᕐᓱᖃᑦᑕᕐᓗᑎᑦ ᑭᐅᔭᐅᔾᔪᑎᔅᓴᓂᑦ (“ᖃᓄᐃᑉᐸᓕ ᐃᓕᓐᓄᑦ?”) ᐊᒻᒪᓗ ᓈᓚᖃᑦᑕᕐᓗᑎᑦ
ᐃᖅᑲᖅᑐᐃᓂᐅᓴᙱᓪᓗᑎᑦ, ᑐᑭᓕᐅᕆᓂᐅᓴᙱᓪᓗᑎᑦ, ᐅᖃᐅᔾᔪᐃᓂᐅᓴᙱᓪᓗᑎᑦ
ᕿᓄᐃᓵᕐᕕᒋᖃᑦᑕᕐᓗᒋᑦ ᐃᓅᓱᑦᑐᐃᑦ ᖃᓄᑐᐃᓐᓇᑦᑎᐊᖅ ᖃᓄᐃᔾᔪᓯᖃᓲᖑᒻᒪᑕ ᐊᒻᒪᓗ
ᐊᐱᖅᑯᑎᔅᓴᖃᓲᖑᒻᒪᑕ 
ᐃᑲᔪᖅᑎᓄᑦ ᐃᑲᔪᖅᑕᐅᔪᒪᖃᑦᑕᕐᓗᑎᑦ ᐃᓱᒫᓘᑎᖃᕈᕕᑦ ᓇᒻᒥᓂᖅ−ᖃᓄᐃᓕᒍᒪᓂᐊᕆᐊᔅᓴᖓᓂᒃ
ᐅᕝᕙᓘᓐᓃᑦ ᐃᓅᓯᕐᒥᒃ ᑭᐱᓯᒪᒍᓂᐊᕆᐊᔅᓴᖓᓂᒃ
ᐃᑲᔪᕐᓱᐃᖃᑦᑕᕐᓗᑎᑦ ᐃᖃᐃᓕᓴᖃᑦᑕᖁᔨᓗᑎᑦ
ᐱᐅᓯᕆᔭᐅᒐᔪᓐᓂᖏᓐᓂᒃ ᖃᐅᔨᑎᑦᑎᖃᑦᑕᕐᓗᑎᑦ ᐃᑉᐱᓐᓂᐊᒋᓲᑦᑎᓐᓂᒃ ᐊᒻᒪᓗ ᓯᕘᕋᒋᓲᑦᑎᓐᓂᒃ
ᐃᓱᒪᒋᓗᐊᕈᓐᓃᕐᓗᒍ ᐃᓕᓐᓂᐊᕐᓯᒪᔭᕆᐊᓕᖑᓇ ᐃᒫᒃ
ᐊᑐᒃᑲᓐᓂᖃᑦᑕᓕᕐᓗᓯ ᖃᐅᑕᒫᑦ ᐱᐅᓯᕆᒐᔪᓲᔅᓯᓐᓂᒃ ᐊᔪᕐᓇᙱᒐᐃᑉᐸᑦ
ᐅᖃᐅᓯᖃᖃᑦᑕᕐᓗᑎᑦ ᐊᑦᑐᐊᓂᖓᓂᒃ ᖃᓄᖅ ᐱᐅᓯᖃᕐᓇᕐᒪᖔᖅ ᐊᒻᒪᓗ
ᖁᐊᕐᓵᓇᖅᑐᒃᑰᕈᑎᒋᓯᒪᔭᔅᓯᓐᓂᒃ
ᐱᕕᖃᖅᑎᑦᑎᖃᑦᑕᕐᓗᑎᑦ ᑲᓲᑎᒃᑲᓂᕐᓂᕐᒥᒃ ᓄᓇᖅᑲᑎᔅᓯᓐᓄᑦ

ᑐᖁᔪᖃᖅᑐᒥᓂᐅᑎᓪᓗᒍ ᓇᓪᓕᒋᔭᑦᑎᓐᓂᒃ ᐃᓅᓯᑦᑎᓐᓂᒃ−ᐊᓯᔾᔩᒍᑎᓪᓚᕆᐅᓲᖑᒻᒪᑦ. ᐃᓐᓇᐅᓪᓗᑕ,
ᐃᓅᓯᑦᑎᓐᓂᓕ ᐊᑐᕐᓯᒪᔭᕇᕐᐸᑲᑦᑕ ᖃᐅᔨᓯᒪᓲᖑᓪᓗᑕ ᖃᓄᖅ ᑲᒪᒋᔭᖃᕆᐊᔅᓴᖅ ᕿᔅᓵᓂᕐᒥᒃ,
ᖁᓅᒻᒥᕐᓯᒪᓂᕐᒥᒃ, ᐊᒻᒪᓗ ᐃᓅᓯᕐᒥ ᐊᔅᓱᕈᕐᓇᖅᑐᓄᑦ ᐊᖅᑯᓵᖅᑕᐅᖃᑦᑕᓂᕐᒥᒃ. ᓱᕈᓰᑦ, ᑭᓯᐊᓂᓕ,
ᐊᑐᓚᐅᕐᓯᒪᙱᓐᓂᖏᓐᓄᑦ ᖃᓄᖅ ᑲᒪᒋᔭᖃᕆᐊᔅᓴᖅ ᐱᒡᒐᓇᖅᑐᓂᑦ ᐊᒻᒪᓗ ᐃᑉᐱᓐᓂᐊᒋᔭᖏᓐᓂᒃ −
ᐱᓗᐊᖅᑐᒥᑦ ᐊᑐᓕᖅᑎᓪᓗᒋᑦ ᑐᖁᓯᒪᓂᖓᓂᒃ ᓇᓪᓕᒋᔭᖓᑕ ᐊᒻᒪᓗ ᐃᓱᒪᓇᕐᓂᖓᓂᒃ ᑐᖂᑉ
ᖃᓄᓕᒫᖅ. ᐱᒻᒪᕆᐅᕗᖅ ᐃᖅᑲᐅᒪᔭᕆᐊᖃᕐᓂᑎᓐᓂᒃ ᓱᕈᓰᑦ, ᐃᓐᓇᖅᑎᑐᑦ, ᓇᒻᒥᓂᖅ
ᐃᑉᐱᓇᕐᓂᖏᓐᓂᒃ ᖃᐅᔨᒪᓕᓲᖑᒪᑕ ᐊᒻᒪᓗ ᓇᒻᒥᓂᖅ ᐱᐅᓯᖅᑖᓲᖑᓪᓗᑎᒃ ᖃᓄᖅ
ᐃᑉᐱᓐᓂᐊᒋᔭᖃᕐᒪᖔᕐᒥᒃ ᐊᒻᒪᓗ ᐊᐅᓚᑦᑎᒍᓐᓇᕐᓂᖏᓐᓂᒃ ᐃᑉᐱᓐᓂᐊᖏᔭᖏᓐᓂᒃ ᐊᑐᓕᓲᖑᒻᒪᑕ.
ᐃᓚᖏᑦ ᐊᐱᕐᓱᓲᑦ ᑐᖂᑉ ᒥᔅᓵᓄᑦ, ᐃᒪᐃᑎᓪᓗᒍᓕ ᐊᓯᖏᓐᓂᒃ ᐃᓱᒫᓘᑎᖃᖅᑑᔮᙱᑎᐊᖅᑐᑦ
ᑐᖁᓂᒥᓂᖓᑕ ᒥᔅᓵᓄᑦ ᐃᓚᖓᑕ.

ᕿᑐᕐᖓᓖᑦ ᓴᐳᔾᔨᒍᒪᒐᔪᒻᒪᑕ ᕿᑐᕐᖓᖏᓐᓂᒃ ᐃᑉᐱᓐᓂᐊᒋᔭᖏᑎᒍᑦ ᐋᓐᓂᐊᒍᑎᖃᕐᓂᖏᓐᓂᒃ
ᐊᔅᓱᕈᕈᑎᖃᕐᓂᖏᓐᓂᓪᓗ. ᓱᕈᓰᑦ ᐅᖃᐅᔾᔭᐅᑦᑕᐅᑎᒋᒋᐊᖃᓲᑦ ᓇᓪᓕᒋᔭᖓᓂᒃ ᑐᖁᔪᖃᖅᑎᓪᓗᒍ.
ᑐᓴᕆᐊᖃᓲᑦ ᐃᓚᖏᓐᓂᒃ ᐊᓯᐊᓂᒃ ᐱᔮᖅᑯᑕᐅᙱᑐᒃᑯᑦ ᑐᓴᓚᐅᙱᓐᓂᖏᓐᓂᒃ ᐊᓯᐊᓂᒃ. ᑕᐃᓐᓇ
ᑭᓇᑐᐃᓐᓇᐅᒐᓗᐊᖅᑲᑦ ᑕᑎᒋᕙᑦᑕᖓ ᐃᓐᓇᖅ, ᐃᖅᑲᖅᑐᐃᓂᐅᓴᙱᓪᓗᑎᒃ ᐃᑲᔪᕆᐊᓖᑦ,
ᓇᓗᓇᐃᕐᓯᕕᖃᑦᑎᐊᕆᐊᓖᑦ, ᓇᓪᓕᒍᓱᒋᐊᓖᑦ ᐊᒻᒪᓗ ᐃᑲᔪᕆᐊᓖᑦ.

ᐃᑲᔪᖅᑎᖃᕋᓂ ᑐᑭᓯᐊᔪᒥᒃ ᐃᓐᓇᕐᒥᒃ, ᑐᖁ ᓇᓗᓇᕈᓐᓇᖅᑐᐊᓘᒻᒪᑦ, ᐱᕖᓱᐊᓕᕐᓇᖅᑐᓂ, ᐊᓪᓛᑦ
ᑲᑉᐱᐊᓇᕈᓐᓇᖅᑐᓂ ᐃᓱᒪᒋᓇᓱᒋᐊᔅᓴᖅ ᓱᕈᓯᕐᒧᑦ. ᑲᒪᒋᔭᔅᓴᒫᖑᒻᒪᑦ ᕿᑐᕐᖓᓕᓐᓄᑦ, ᐃᑦᑐᒃᑯᒋᔭᐅᔪᓄᑦ
ᓂᖏᐅᒃᑯᒋᔭᐅᔪᓄᑦ, ᐸᐸᑦᑎᔨᓄᑦ, ᐊᒻᒪᓗ ᐊᓯᖏᓐᓄᑦ ᐊᑑᑎᖃᓗᐊᖅᑐᓄᑦ ᐃᓐᓇᕐᓄᑦ/
ᐸᐸᑦᑎᔨᐅᕙᑦᑐᓄᑦ ᑐᑭᓯᓇᓱᐊᕐᓗᓂ ᖃᓄᖅ ᓇᓗᓇᐃᕐᓯᓂᐊᕐᒪᖔᖅ ᑐᖁᒥᒃ ᓱᕈᓯᕐᓄᑦ
ᑐᙵᕕᖃᑦᑎᐊᓂᐊᕐᖓᑕ ᑐᑭᓯᐅᒪᑦᑎᐊᓂᐊᕐᖓᑕ ᑐᖁᔫᑉ ᒥᔅᓵᓄᑦ ᐊᒻᒪᓗ ᖃᓄᖅ ᑐᖁᓚᐅᕐᒪᖔᖅ
ᑐᑭᓯᕙᓪᐊᓕᓂᐊᕐᖓᑕ.

ᐱᐅᒻᒪᕆᐅᓂᖏᑦ ᑖᒃᑯᐊ ᐅᖃᐅᓯᖅᑕᐃᑦ ᓱᕈᓯᓕᒫᓄᑦ ᕿᔅᓵᓇᖅᑐᒃᑰᖅᑐᓄᑦ

ᑲᒪᒋᔭᐅᑦᑎᐊᕐᓂᖅ: ᓇᓗᓇᐃᕐᓯᕕᒋᓗᒍ ᓱᕈᓯᖅ ᑲᒪᒋᔭᐅᑦᑎᐊᖏᓐᓇᓂᐊᕐᓂᖓᓂᒃ
ᐊᓯᔾᔨᖅᑐᑦ: ᓂᕆᐅᓪᓗᑎᑦ ᐊᓯᔾᔨᕐᓂᐊᖅᑐᑦ ᐊᒥᓲᓂᐊᖅᑐᓴᐅᒻᒪᑕ ᐃᓚᒋᔭᐅᓗᑎᒃ ᒪᑯᐊ
ᓂᕆᖃᑦᑕᕐᓂᖅ ᐊᒻᒪᓗ ᓯᓂᖃᑦᑕᕈᓰᑦ
ᐊᐃᑦᑐᐃᔪᓐᓇᖅᑐᑦ: ᓇᓗᓇᐃᕐᓯᕕᒋᑦᑎᐊᕐᓗᒋᑦ ᐋᓐᓂᐊᖅ ᑲᒡᒐᓇᖅᑐᖅ ᐊᐃᑦᑐᐃᔾᔪᑕᐅᔪᓐᓇᖏᒻᒪᑦ. 
ᑐᖁᔾᔪᑎᖓ: ᓱᕈᓯᖅ ᑐᑭᓯᑎᓪᓗᒍ ᐱᔾᔪᑕᐅᙱᒻᒪᑦ ᑐᖁᔪᒧᑦ.
ᑐᑭᓯᐅᒪᖃᑦᑕᐅᑎᓂᖅ: ᐊᐱᕐᓱᖃᑦᑕᖁᓗᒍ ᐊᒻᒪᓗ ᐅᖃᖃᑎᒌᓐᓇᖃᑦᑕᕐᓗᒍ ᖃᖓᓕᒫᒃᑯᑦ. 
ᖁᕕᐊᓲᑎᖃᕐᓂᖅ: ᑎᓕᐅᖃᑦᑕᕐᓗᒍ ᓱᕈᓯᖅ ᓱᓕ ᖁᕕᐊᓲᑎᖃᕈᓐᓇᕐᓂᖓᓂᒃ
ᐃᓅᓯᕆᓚᐅᖅᑕᖓᓂᒃ ᐃᓅᔪᓐᓃᖅᑑᑉ. 
ᐋᖅᑭᔾᔪᑎᔅᓴᖅ: ᓇᓗᓇᐃᕐᓯᕕᒋᑦᑎᐊᕐᓗᒍ ᐅᖃᖃᑎᒋᖃᑦᑕᕐᓗᒍ, ᐃᓚᖏᑦ ᓱᕈᓰᑦ ᑲᒪᓇᖅᑐᒥᒃ
ᐊᖓᒃᑯᑎᒍᑦ ᐃᓱᒪᓕᓲᖑᒻᒪᑕ ᑐᖁᑎᑦᑎᔪᒥᓂᐅᒋᐊᔅᓴᖅ ᐊᒻᒪᓗ ᑕᐃᒪᐃᓐᓂᖓᓄᑦ
ᐋᖅᑮᒍᓐᓇᖅᑐᒋᓲᖑᒻᒪᑕ. 

ᓱᕈᓰᑦ ᖃᐅᔨᒪᔭᖏᑦ ᕿᔅᓵᓐᓂᐅᑉ ᒥᔅᓵᓄᑦ...
ᐃᓄᑑᙱᒻᒪᑕ
ᖃᓄᐃᙱᒻᒪᑦ ᐃᑲᔪᖅᑕᐅᔪᒪᓗᓂ
ᕿᓄᔭᕆᐊᔅᓴᖅ
ᓯᓚᕐᔪᐊᖓ ᐊᓯᔾᔨᖅᑕᐅᓪᓚᕆᒻᒪᑦ ᐊᒻᒪᓗ
ᐅᑎᓚᐅᕐᓯᒪᔾᔮᒍᓐᓃᖅᑐᓂ ᑕᐃᒫᒃ
ᐱᐅᓯᕆᕙᓚᐅᖅᑕᖓᑎᑐᑦ
ᖃᓄᐃᙱᒻᒪᑦ ᑲᑉᐱᐊᓱᒋᐊᔅᓴᖅ,
ᕿᐊᒋᐊᔅᓴᖅ, ᐃᑉᐱᒍᓱᒋᐊᔅᓴᖅ
ᐃᓄᑑᔮᕐᓂᕐᒥᒃ ᐊᒻᒪᓗ ᓂᙵᐅᒪᔭᕆᐊᔅᓴᖅ
ᖃᓄᐃᙱᒻᒪᑦ ᐸᐸᑦᑎᔨᖓ ᕿᐊᑉᐸᑦ 
ᖃᓄᐃᙱᒻᒪᑦ ᐃᑉᐱᒍᓱᒋᐊᔅᓴᖅ ᐃᓅᓯᖅ
ᓈᒻᒪᖏᑦᑐᐊᓘᓂᖓᓂᒃ
ᓇᓪᓕᒋᔭᐅᒻᒪᑕ ᐊᔅᓱᐊᓗᒃ ᓱᓕ ᑕᐃᒫᒃ
ᓇᓪᓕᒋᔭᐅᓚᐅᕐᖓᑕ ᑐᖁᔪᖃᓚᐅᖅᑎᓐᓇᒍ

ᐃᓐᓇᐃᑦ ᖃᐅᔨᒪᔭᕆᐊᓕᖏᑦ ᕿᔅᓵᓐᓂᐅᑉ
ᒥᔅᓵᓄᑦ…

ᐃᓘᓐᓇᓕᒫᖏᓐᓄᑦ
ᑭᐅᔾᔪᑎᔅᓴᖃᐃᓐᓇᕆᐊᑐᙱᑦᑐᖅ
“ᐋᖅᑭᒍᓐᓇᙱᑕᐃᑦ” ᐊᒻᒪᓗ ᑭᓱᓕᒫᑦ
ᐱᐅᓯᑎᑦᑎᔾᔮᖏᑦᑐᑎᑦ
ᐃᑲᔪᖅᑕᐅᒍᒪᒍᓐᓇᖅᑐᑎᑦ − ᐃᓐᓇᕐᓂᑦ
ᓱᕈᓯᕐᓂᓪᓗ
ᓱᕈᓰᑦ ᕿᔅᓵᓂᐊᖅᑐᑦ, ᐱᙳᐊᖃᑦᑕᓂᐊᖅᑐᑦ,
ᐊᐱᕐᓱᖃᑦᑕᓂᐊᖅᑐᑦ, ᐊᒻᒪᓗ
ᕿᔅᓵᓕᒃᑲᓐᓂᖃᑦᑕᕐᓗᑎᒃ ᐊᑯᓚᐃᑦᑐᒡᒍᑎᓂᒃ
− ᐅᐸᓗᖓᐃᕐᓯᒪᖃᑦᑕᕆᑦ ᑭᐅᓂᐊᕐᓂᕐᒥᒃ
ᐅᖃᕈᒪᓕᖅᑲᑕ ᐅᖃᕐᓂᐊᒥᒻᒪᑕ!
ᓱᕈᓰᑦ ᐃᓐᓇᕋᓛᕌᓘᙱᒻᒪᑕ
ᕿᐊᖃᑦᑕᕐᓂᖅ ᐊᐱᕐᓱᖃᑦᑕᓂᕐᓗ
ᖃᓄᐃᙱᒻᒪᑦ ᐊᑐᖅᑕᐅᖃᑦᑕᑎᓪᓗᒋᑦ
ᑭᒃᑯᓕᒫᓄᑦ ᖃᑦᑎᑐᐃᓐᓇᐅᒐᓗᐊᖅᑲᑕ
ᐅᑭᐅᖏᑦ
ᓱᕈᓰᑦ/ᐃᓅᓱᑦᑐᐃᓪᓗ ᐱᖃᑎᒌᒋᐊᖃᕐᖓᑕ,
ᐃᓕᓴᔭᖅᑐᖃᑦᑕᕆᐊᖃᕐᖓᑕ ᐊᒻᒪᓗ
ᑭᓱᓕᕆᖃᑦᑕᕆᐊᖃᕐᖓᑕ
ᓱᕈᓰᑦ ᓇᓗᓇᐃᕐᓯᕕᐅᖃᑦᑕᕆᐊᓖᑦ
ᑐᖁᑎᑦᑎᓯᒪᙱᒻᒪᑕ

ᓇᓗᓇᐃᕐᓯᑎᓪᓗᑎᑦ, ᕿᑐᕐᖓᐃᑦ ᐊᐱᖅᑯᑎᔅᓴᖃᕐᓂᐊᑐᔅᓴᐅᒻᒪᑦ ᑐᖂᑉ ᒥᔅᓵᓄᑦ,
ᑐᖁᕙᓪᓕᐊᓂᕆᓚᐅᖅᑕᖓᓂᒃ, ᐊᒻᒪᓗ ᑭᒃᑯᑦ ᐊᒻᒪᓗ ᑭᓱ ᐊᑦᑐᖅᑕᐅᓂᐊᕐᒪᖔᑕ ᑐᖁᔪᖃᖅᑎᓪᓗᒍ
ᐃᓅᓯᖓᓂᒃ. ᐃᖅᑲᐅᒪᓂᐊᖅᑯᑎᑦ: ᖃᓄᐃᙱᒻᒪᑦ ᐅᖃᕆᐊᔅᓴᖅ ᑭᐅᔾᔪᑎᔅᓴᖃᙱᓐᓂᕋᕐᓗᑎᑦ ᕿᑐᕐᖓᕕᑦ
ᐊᐱᖅᑯᑎᖏᓐᓄᑦ. ᐅᑯᐊ ᐊᐱᖅᑯᑏᑦ ᐊᐱᖅᑯᑕᐅᒐᔪᓐᓂᕐᓴᐃᑦ ᓱᕈᓯᕐᓄᑦ − ᐱᓗᐊᖅᑐᒥᑦ ᓱᕈᓯᓛᕐᓄᑦ −
ᐃᓚᖏᓪᓗ ᐃᓱᒪᑖᕈᑎᔅᓴᑐᐃᓐᓇᐅᓪᓗᑎᒃ ᖃᓄᖅ ᑭᐅᑦᑎᐊᕈᓐᓇᕋᔭᕐᒪᖔᕐᐱᑦ:

“ᑐᖁᓛᖅᑯᖓ?” – “ᑭᓱᓕᒫᑦ ᐆᒪᔪᑦ ᑐᖁᓛᕐᒥᔪᑦ − ᐆᒪᔪᑦ, ᐱᕈᖅᑐᑦ, ᐊᓪᓛᑦ ᐃᓄᐃᑦ − ᑭᓯᐊᓂ ᓱᕈᓯᓰᑦ
ᖃᓄᐃᙱᑦᑎᐊᖅᑐᑎᒃ ᐃᓅᓯᖃᕋᔪᓲᑦ ᐊᒻᒪᓗ ᑐᖁᓂᐅᓴᓲᖑᙱᑦᑐᑦ ᐊᑯᓂᐊᓗᒃ, ᐃᓅᒍᓐᓇᖅᑐᑦ.”

ᑐᖁᓛᖅᑭᑦ?” – “ᐄ. ᐆᒪᒐᒪ ᑐᖁᓛᕐᒥᔪᖓ ᖃᖓᑭᐊᖅ. ᐃᓐᓴᐃᑦ ᐊᑯᓂᐊᓗᒃ ᐃᓅᓲᖑᒐᓗᐊᑦ ᐊᒻᒪᓗ
ᑕᑯᓐᓈᓲᖑᓪᓗᑎᒃ ᕿᑐᕐᖓᖏᑦ ᐱᕈᖅᑎᓪᓗᒋᑦ ᐃᓐᓇᕈᖅᑐᑎᒃ. ᐃᓕᓐᓂᒃ ᐃᑉᐱᒍᓱᓐᓂᐊᖅᑐᒥᒃ
ᐃᓄᑦᑕᖃᐃᓐᓇᓂᐊᖅᑐᖅ.”

“ᓱᒻᒪᑦ ᐃᓄᐃᑦ ᑐᖁᕙᑉᐸᑦ?” −  “ᐊᒥᓱᐊᓗᐃᑦ ᐱᔾᔪᑕᐅᓲᑦ ᑐᖁᔪᖃᖃᑦᑕᑎᓪᓗᒍ. ᑭᒃᑯᑐᐃᓐᓇᐃᑦ ᑐᖁᓲᑦ
ᐃᓄᑐᖃᐅᓗᐊᓕᕋᐃᒻᒪᑕ, ᐱᕐᕈᓗᐊᕿᔪᖃᖅᑎᓪᓗᒍ, ᐅᕝᕙᓘᓐᓃᑦ ᐋᓐᓂᐊᓕᖅᑐᕐᐹᓘᑎᓪᓗᒋᑦ
ᐋᖅᑭᒐᔅᓴᐅᖏᑦᑐᒥᒃ. ᑐᖁᖁᔨᓐᓂᕈᑦᑕ ᐅᕝᕙᓘᓐᓃᑦ ᐃᓱᒪᖃᕐᓂᕈᑦᑕ ᑐᖁᑉᐸᓪᓕᑭᐊᖅ ᑐᖁᔾᔪᑕᐅᓲᖑᙱᑦᑐᖅ
ᐃᓄᒻᒧᑦ.”

“ᓱᔪᖃᓲᖑᕙ ᐃᓄᒻᒥᒃ ᑐᖁᔪᖃᕋᐃᒻᒪᑦ?” −  “ᐃᓄᒻᒥᑦ ᑐᖁᔪᖃᖅᑎᓪᓗᒍ, ᑕᕝᕙᐅᕗᑏᓲᕗᑦ.
ᑕᕝᕙᐅᕗᑏᕈᓐᓇᐸᙱᑦᑐᑦ ᐅᕙᑦᑎᓐᓂᒃ ᑐᖁᖓᓕᓲᖑᒻᒪᑕ; ᑭᓯᐊᓂᓕ, ᑖᔅᓱᒪ ᐃᓅᑉ ᐃᓚᖏᑦ ᐱᖃᑎᖏᓪᓗ
ᑲᑎᓲᑦ ᑕᕝᕙᐅᕗᑏᕐᓂᐊᕐᖓᑕ ᐃᓗᕕᖅᑕᐅᑎᓪᓗᒍ.”

“ᓇᒧᙵᓲᖑᒻᒪᑕ ᑐᖁᔪᑦ?”-  “ᑐᖁᔪᖃᖅᑎᓪᓗᒍ, ᑎᒥᖓ ᐊᐅᓚᒍᓐᓃᓲᖑᒻᒪᑦ ᐊᒻᒪᓗ
ᐊᑐᒃᑲᓐᓂᕈᓐᓇᐃᓪᓕᓲᖑᓪᓗᓂ, ᑭᓯᐊᓂᓕ ᐊᒥᓱᐊᓗᐃᑦ ᑭᒃᑯᑐᐃᓐᓴᐃᑦ ᐅᑉᐱᕈᓱᓲᑦ ᐃᓗᑦᑎᓃᑦᑐᒥᒃ − ᑎᒥᑦᑕ
ᐃᓚᒋᙱᑕᖓᓂᒃ − ᓲᓕ ᐆᒪᔪᖃᓲᖑᒻᒪᑦ ᑎᒥᕗᑦ ᑐᖁᒐᓗᐊᖅᑎᓪᓗᒍ. ᑖᓐᓇ ᓱᓕ ᐆᒪᓲᖅ
ᐃᖅᑲᐅᒪᒋᕙᑦᑕᑎᓐᓂᒃ ᑕᐃᔅᓱᒥᖓ ᐃᓄᒻᒥᒃ ᐊᒻᒪᓗ ᐅᕙᑦᑎᓐᓃᖏᓐᓇᓲᖅ ᓇᓪᓕᒋᓂᐊᕋᑦᑎᒍ ᐊᒻᒪᓗ
ᐃᖅᑲᐅᒪᖃᑦᑕᕐᓂᐊᕋᑦᑎᒍ ᑐᖁᖓᓕᕋᓗᐊᖅᑎᓪᓗᒍ.”

ᐊᐱᖅᑯᑕᐅᒐᔪᑦᑐᑦ ᓱᕈᓯᕐᓄᑦ ᑐᖂᑉ ᒥᔅᓵᓄᑦ ᐊᒻᒪᓗ
ᖃᓄᖅ ᑭᐅᕕᔅᓴᐅᒻᒪᖔᖅ

ᐊᐱᖅᑯᑕᐅᒐᔪᓲᑦ ᓱᕈᓯᕐᓄᑦ ᑐᖂᑉ ᒥᔅᓴᓄᑦ
ᐊᒻᒪᓗ ᖃᓄᖅ ᑭᐅᖃᑦᑕᕕᔅᓴᐅᒻᒪᖔᖅ

ᕿᑐᕐᖓᕕᑦ ᐅᑭᐅᖏᑦ ᐃᓅᓯᖓᓗ ᐊᑑᑎᖃᕐᓂᕐᐹᖑᓂᐊᕋᓗᐊᖅᑎᓪᓗᒍ ᑐᑭᓯᐅᒪᒍᑎᖃᕐᓂᕐᒧᑦ ᖃᓄᖅ
ᑐᑭᓯᑎᒋᐊᖃᕐᓂᐊᕐᒪᖔᖅ ᐊᒻᒪᓗ ᐊᑑᑎᖃᕐᓂᐊᕐᒪᖔᖅ ᐅᖃᐅᓯᖃᖅᑎᓪᓗᑎᑦ ᑐᖂᑉ ᒥᔅᓵᓄᑦ, ᐃᓚᓕᐅᔾᔨᓂᖅ
ᐅᑯᓂᖓ ᕿᑐᕐᖓᓄᑦ ᓇᓗᓇᐃᕐᓯᑎᓪᓗᑎᑦ ᑐᑭᓯᒍᑎᒋᓂᐊᖅᑕᖏᑦ ᕿᑐᕐᖓᕕᑦ ᐊᒻᒪᓗ ᓴᖅᑭᔮᖅᑐᒥᒃ
ᑐᑭᓯᐅᒪᖃᑦᑕᐅᑎᖃᑎᖃᕈᓐᓇᓂᕐᒥᒃ ᐊᑐᖅᑎᑦᑎᒋᐊᒃᑲᓐᓂᕈᑕᐅᓂᐊᖅᑐᖅ:

1.ᓱᓕᖃᑦᑕᕐᓗᑎᑦ ᐊᒻᒪᓗ ᐊᐱᕐᓱᕈᓐᓇᕐᓂᖓᓂᒃ ᖃᐅᔨᑎᖃᑦᑕᕐᓗᒍ. 
ᓇᓗᓇᐃᕐᓯᕕᒋᓕᕈᕕᐅᒃ, ᕿᑐᕐᖓᐃᑦ ᖃᐅᔨᑎᓪᓗᒍ ᖃᓄᐃᙱᒻᒪᑦ ᐊᐱᕐᓱᖃᑦᑕᕆᐊᔅᓴᖅ ᐃᓱᒪᑖᕋᐃᑉᐸᑦ
ᐊᐱᖅᑯᑎᔅᓴᒥᒃ. ᑭᐅᔾᔪᑎᔅᓴᖃᖅᑐᒋᔪᔅᓴᐅᖏᒃᑲᓗᐊᖅᑎᓪᓗᑎᑦ ᐃᓘᓐᓇᖏᓐᓄᑦ ᐃᓐᓇᐅᓪᓗᑎᑦ, ᑭᓯᐊᓂ ᑕᐃᒫᒃ
ᖃᓄᐃᙱᑦᑐᖅ − ᑭᐅᔪᓐᓇᖅᑐᑎᑦ ᐊᐱᖅᑯᑕᐅᔪᒧᑦ ᓱᓕᓗᑎᑦ “ᖃᐅᔨᒪᙱᑕᕋ ᑖᓐᓇ ᖃᓄᖅ ᑭᐅᔭᕆᐊᔅᓴᖅ.”

2.ᖃᐅᔨᑎᓪᓗᒍ ᖃᓄᑐᐃᓐᓇᖅ ᐃᑉᐱᓐᓂᐊᒋᔭᖓ ᖃᓄᐃᙱᒻᒪᑦ.
ᖃᐅᔨᑎᓪᓗᒍ ᕿᑐᕐᖓᐃᑦ ᑕᒪᑐᒥᖓ ᐅᖃᐅᓯᖃᖅᑎᓪᓗᓯ ᐃᓱᒫᓗᓇᙱᒻᒪᑦ ᐃᓱᒪᕐᓱᑎᐊᕐᓗᓂ
ᐃᑉᐱᒋᔪᓐᓴᖅᑕᖏᓐᓂᒃ ᐃᑉᐱᒍᓱᒍᓐᓇᕐᖓᑦ. ᐃᓅᒍᓐᓃᕐᓂᖓ ᓇᓪᓕᒋᔭᖓᑕ ᐋᓐᓂᓇᕐᓂᕐᐹᖑᒻᒪᑦ
ᐱᒡᒐᓇᕐᓂᕐᐹᖑᓪᓗᓂᓗ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᓲᖅ; ᐅᖃᐅᓯᖃᕐᓂᖅ ᐊᒻᒪᓗ ᐊᓂᐊᑦᑎᓂᖅ
ᐃᑉᐱᓐᓂᐊᒋᔭᖏᓐᓂᒃ ᓴᙲᓐᓂᐅᓂᐅᓴᙱᒻᒪᕆᒻᒪᑦ − ᑕᑯᔅᓴᐅᑎᑦᑎᔪᖅ ᓴᙱᓂᕐᒥᒃ ᐊᒻᒪᓗ ᑕᑯᑎᑦᑎᓪᓗᓂ
ᑐᑭᓯᒍᓐᓇᓂᕐᒥᒃ ᐊᒻᒪᓗ ᐊᓂᒍᐃᕙᓪᓕᐊᒍᓐᓇᕐᓂᖓᓂᒃ ᐱᒡᒐᓇᖅᑐᓂᑦ ᐊᑐᕐᓯᒪᔭᖏᓐᓂᒃ.

3.ᖃᐅᔨᑎᓪᓗᒍ ᓱᕈᓯᖅ ᖃᓄᖅ ᐃᑉᐱᓐᓂᐊᒻᒪᖔᕐᐱᑦ.
 ᑕᒪᑐᒥᖓ ᐱᔾᔪᑎᖃᖅᑐᐃᓐᓇᐅᑎᓪᓗᓯᒃ, ᓇᒻᒥᓂᖅᑕᐅᖅ ᐃᑉᐱᓐᓂᐊᒋᐊᖃᕐᒥᔪᑎᑦ ᐃᑉᐱᓇᕐᓂᖓᓂᒃ ᐊᒻᒪᓗ
ᖃᐅᔨᑎᑦᑎᓗᑎᑦ ᐃᑉᐱᓐᓂᐊᒋᔭᕐᓂᒃ ᕿᑐᕐᖓᕐᓄᑦ. ᓱᕈᓯᑦ ᐅᔾᔨᕈᓱᓪᓚᕆᓲᖑᒻᒪᑕ ᖃᓄᖅ ᐱᒻᒪᕆᐅᒋᔭᖏᑦ
ᐃᓐᓴᐃᑦ ᐃᓅᓯᖏᓐᓂᒃ ᐱᐅᓯᖃᓲᖑᒻᒪᖔᑕ ᐊᔾᔨᒌᙱᑐᒡᒍᑎᓄᑦ ᐊᑐᕐᐸᑦᑕᖏᓐᓄᑦ.
ᓇᒻᒥᓂᖅ ᐃᑉᐱᓐᓂᐊᒋᔭᕐᓂᒃ ᐃᑉᐱᓐᓂᐊᒍᓐᓇᑎᓪᓗᑎᑦ ᕿᑐᕐᖓᐃᑦ ᑕᒫᓃᑎᓪᓗᒍ, ᑕᑯᑎᑦᑎᒐᕕᑦ
ᖃᓄᐃᙱᑦᑐᑦ, ᖁᕕᐊᓱᑦᑐᑦ, ᓴᙱᔪᑦ ᐃᓐᓇᐃᑦ ᑲᙳᓱᙱᒻᒪᑕ ᑕᑯᔅᓴᐅᑎᑦᑎᒋᐊᔅᓴᖅ ᐃᑉᐱᓐᓂᐊᒋᔭᖏᓐᓂᒃ
ᐊᒻᒪᓗ ᖃᓄᐃᙱᒻᒪᑦ ᖁᕕᐊᓱᙱᑲᐃᓐᓇᕆᐊᔅᓴᖅ ᕿᔅᓵᓇᖅᑐᖃᖅᑎᓪᓗᒍ. 

3 ᐃᖅᑲᐅᒪᔭᕆᐊᓖᑦ ᓇᓗᓇᐃᕐᓯᕕᖃᖅᑐᓂ ᑐᖂᑉ ᒥᔅᓵᓄᑦ ᓱᕈᓯᕐᒧᑦ

ᐃᓱᒫᓗᓱᖑᒐᑦᑕ ᑭᐅᔾᔪᑎᔅᓴᖃᕐᓂᐊᖅᑐᒋᓇᑕ ᐃᓘᓐᓇᖏᓐᓂᒃ ᑭᐅᔾᔪᑎᔅᓴᓂᑦ.
ᕿᑐᕐᖓᖃᖅᑐᑕ ᐊᒻᒪᓗ ᐸᐸᑦᑎᔨᐅᓪᓗᑕ, ᑐᕌᒐᖃᓲᖑᒐᑦᑕ ᕿᑐᕐᖓᑎᓐᓂᒃ
ᖃᓄᐃᓐᓇᖏᑦᑐᒦᖁᔨᓪᓗᑕ ᐊᒻᒪᓗ ᑐᑭᓯᑎᑉᐸᓪᓕᐊᓲᕆᓪᓗᑎᒍ ᖃᐅᔨᒪᓂᐊᕐᖓᑕ
ᑕᒫᓃᖏᓐᓇᕐᓂᐊᕋᑦᑕ ᑲᒪᒋᑦᑎᐊᓂᐊᖅᑐᒋᑦ.
 
ᑕᐃᒪ ᐊᑐᓯᒐᐃᒐᑦᑕ ᑐᖂᑉ ᒥᔅᓵᓅᖓᔪᒥᒃ, ᑭᓯᐊᓂᓕ, ᐃᓱᒫᓗᓕᓲᖑᒐᑦᑕ ᕿᑐᕐᖓᑎᓐᓄᑦ
ᑭᐅᔪᓐᓇᕐᓂᐊᕋᓗᐊᕐᒪᖔᑦᑕ ᓴᐃᒻᒪᕈᑎᒋᓂᐊᖅᑕᖓᓂᒃ ᐊᒻᒪᓗ ᐊᑲᐅᓯᐅᒥᒍᑎᒋᓂᐊᖅᑕᖓᓂᒃ. 

ᑭᐅᔾᔪᑎᔅᓴᖃᔾᔮᔪᔅᓴᐅᖏᑦᑐᑎᑦ ᕿᑐᕐᖓᕕᑦ ᐊᐱᖅᑯᑎᔅᓴᓕᒫᖏᓐᓄᑦ, ᑕᐃᒫᓪᓗ ᖃᓄᐃᙱᑦᑐᖅ!
ᖃᐅᔨᒪᓂᐊᖅᑯᑎᑦ, ᑕᐃᒪᐃᒃᑲᓗᐊᖅᑎᓪᓗᒍ, ᐊᑲᐅᓯᓇᖅᑐᒥᒃ, ᓇᓪᓕᓂᕐᒥᒃ
ᐊᑐᐃᓐᓇᐅᑎᑦᑎᕕᓂᐊᕋᕕᐅᒃ ᐱᒡᒐᓇᖅᑐᒃᑰᑎᓪᓗᓯ. 

ᐱᒡᒐᓇᕈᓐᓇᖅᑐᖅ ᐅᖃᖃᑎᖃᕆᐊᔅᓴᖅ ᓱᕈᓯᕐᓂᑦ 
ᐱᓗᐊᖅᑐᒥᑦ ᓱᕈᓯᓛᕐᓂᑦ. ᐅᖃᐅᓯᖃᖅᑎᓪᓗᑕ ᐱᔭᕆᐊᑐᔪᒥᒃ ᓲᕐᓗ ᑐᖂᑉ ᒥᔅᓵᓄᑦ,
ᓇᓗᓇᖅᑐᐊᓘᒍᓐᓇᕐᖓᑦ ᑐᓵᔭᐅᒐᓗᐊᕐᒪᖔᑦᑕ ᓱᕈᓯᕐᒧᑦ, ᐊᒻᒪᓗ ᐱᒡᒐᓇᕈᑎᒋᒃᑲᓂᖅᑐᓂᐅᒃ
ᑐᑭᓯᓇᓱᒋᐊᔅᓴᖅ ᓱᕈᓯᐅᑉ ᐊᐱᖅᑯᑎᖏᓐᓂᒃ ᑭᐅᔾᔪᑎᖏᓐᓂᓪᓗ. 

ᐃᓱᒪᖃᕐᓂᕐᓴᐅᓂᖅ ᓱᓕᔪᓂᒃ, ᓇᐃᑦᑐᒡᒍᑎᓂᒃ ᑭᐅᔾᔪᑎᓂᑦ ᓇᓗᓇᐃᕐᓯᕕᖃᖅᑎᓪᓗᑎᑦ, ᐊᒻᒪᓗᑦᑕᐅᖅ
ᑭᐅᔾᔪᑎᖏᓐᓂᒃ ᐃᕝᕕᑦ ᐊᐱᖅᑯᑎᖏᓐᓄᑦ ᑐᑭᓯᓇᕐᓯᒍᓐᓇᕐᖓᑦ ᓱᕈᓯᕐᒧᑦ ᐊᒻᒪᓗ ᑕᐃᒫᒃ
ᑐᑭᓯᕙᓪᓗᓂᐊᕐᖓᑦ ᐃᓱᒪᓇᕐᓂᖓᓂᒃ ᐊᒻᒪᓗ ᑐᖁ ᐊᓯᔾᔨᕋᔅᓴᐅᖏᓐᓂᖓᓂᒃ
ᑕᐃᒪᐃᖏᓐᓇᕐᓂᐊᓕᕐᓂᖓᓂᒃ. 

ᓱᕈᓯᓛᕐᓂᑦ ᐅᖃᖃᑎᖃᖅᑐᓂ, ᐱᒻᒪᕆᐅᕗᖅ ᓇᓗᓇᐃᕐᓯᕕᒋᓗᒋᑦ ᑐᖁᔪᒥᒃ
ᐃᓅᔪᑎᑐᑦ−ᐊᐅᓚᓂᖃᔾᔮᒍᓐᓃᕐᖓᑦ−ᓲᕐᓗ ᐊᓂᕐᓵᖅᑐᕈᓐᓃᖅᑐᖅ, ᓂᕆᖃᑦᑕᔾᔮᒍᓐᓃᖅᑐᖅ, ᐊᒻᒪᓗ
ᐊᐅᓚᔾᔭᒍᓐᓇᐃᓪᓕᔪᖅ. 

ᓱᒻᒪᑦ ᐅᖃᐅᓯᖃᕐᓂᖅ ᑐᖁᒥᒃ ᓱᕈᓯᕐᓄᑦ ᐱᒡᒐᓇᖅᑐᐊᓘᕙ?

ᐃᓱᒫᓗᓲᖑᒐᑦᑕ ᐊᑲᐅᓯᑎᑦᑎᒍᓐᓇᔾᔮᙱᒋᐊᔅᓴᖅ ᐅᕝᕙᓘᓐᓃᑦ ᐃᑲᔪᕈᓐᓇᔾᔮᙱᒋᐊᔅᓴᖅ
ᐃᑲᔪᖅᑕᐅᔾᔪᑎᒋᒋᐊᓕᖓᓂᒃ.
ᑐᓴᓚᐅᖅᑎᓪᓗᓯ ᓇᓪᓕᒋᔭᔅᓯᓐᓂᒃ ᑐᖁᔪᖃᖅᑎᓪᓗᒍ ᐊᒻᒪᓗ ᑐᑭᓯᕙᓪᓕᐊᓕᕈᔅᓯ ᑐᖁᓂᖓᑕ ᒥᔅᓵᓄᑦ, ᓱᕈᓰᑦ
ᓴᖅᑭᔮᖅᑎᑦᑎᒍᓐᓇᕐᖓᑕ ᐊᔾᔨᒌᙱᑐᒡᒍᑎᓂᑦ ᖃᓄᐃᔾᔪᓯᖏᓐᓂᒃ ᑕᒪᑐᒪ ᒥᔅᓵᓄᑦ − ᐃᓚᖓᓂᒃ
ᐃᑉᐱᓐᓂᐊᔫᔮᕋᑎᒃ ᐊᒻᒪᓗ ᑲᓲᒪᑦᑎᔫᔮᕋᑎᒃ, ᐊᓯᖏᑦ ᓱᕈᓰᑦ ᓴᖅᑭᔮᖅᑎᑦᑎᑎᓪᓗᒋᑦ ᐃᑉᐱᒍᓱᓪᓚᕆᓐᓂᖏᓐᓂᒃ.

ᑐᑭᓯᓯᒪᓂᐊᖅᑯᑎᑦ, ᑕᕝᕘᓈᖅᑎᓪᓗᓯ, ᕿᑐᕐᖓᐃᑦ ᐃᑉᐱᒍᓱᒋᐊᖃᕐᖓᑦ ᖃᓄᑐᐃᓐᓇᖅ ᐃᑉᐱᒋᔭᖏᓐᓂᒃ.
ᖃᓄᑐᐃᓐᓇᖅ ᐱᐅᓯᖃᖅᑲᐅᒐᓗᐊᖅᑎᓪᓗᒍ ᐃᓱᒪᓇᕐᓯᒻᒪᑦ ᑐᖁᔪᖃᖅᑐᖅ, ᓴᐃᒻᒪᕐᓴᐃᔨᒋᓂᐊᕐᖔᑎᑦ ᐊᒻᒪᓗ
ᑐᙵᕕᒋᐊᑦᑎᐊᕐᓗᓂᑎᑦ ᐱᒡᒐᓇᖅᑐᒃᑰᑎᓪᓗᓯ.

ᓇᒻᒥᓂᖅ ᕿᔅᓵᒍᑎᑦᑎᓐᓂᒃ ᐊᑐᖅᑐᔅᓴᐅᒻᒥᒐᑦᑕ ᐊᑕᐅᑦᑎᒃᑯᑦ. 

ᓇᒻᒥᓂᖅ ᕿᔅᓵᒍᑎᖃᖅᑐᓴᐅᒻᒥᒐᑦᑕ ᐊᑕᐅᑦᑎᒃᑯᑦ ᓇᓗᓇᐃᕐᓯᓇᓱᑦᑎᓪᓗᑕ ᑐᖁᔫᑉ ᒥᔅᓵᓄᑦ ᕿᑐᕐᖓᑎᓐᓄᑦ.

ᕿᔅᓵᑦᑐᓂ, ᐊᒥᓱᑦ ᓴᖅᑭᔮᖅᑎᑎᑦᑕᐃᓕᓕᓲᖑᒻᒪᑕ ᕿᔅᓵᓐᓂᖏᓐᓂᒃ ᐊᒻᒪᓗ ᐃᑉᐱᓐᓂᐊᒋᔭᖏᑎᒍᑦ
ᖃᓄᐃᔾᔪᓯᖏᓐᓂᒃ ᓱᕈᓯᑦ ᑕᑯᓐᓈᑎᓪᓗᒋᑦ, ᓴᖅᑭᔮᖅᑎᑦᑎᒍᒪᙱᒧᑦ ᓴᙲᓐᓂᕐᒥᒃ ᐅᕝᕙᓘᓐᓃᑦ ᓱᕈᓯᕐᓂᑦ
ᑲᑉᐱᐊᓱᖁᔨᒐᑎᒃ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᖃᖁᔨᒐᑎᒃ.

ᖃᐅᔨᒪᓂᐊᖅᑯᑎᑦ ᖃᓄᐃᙱᒻᒪᑦ ᕿᔅᓵᓂᓐᓂᒃ ᑐᑭᓯᕙᓪᓕᐊᑎᓪᓗᑎᑦ, ᐊᒻᒪᓗ ᐱᒻᒪᕆᐅᕗᖅ ᕿᑐᕐᖓᐃᑦ
ᖃᐅᔨᑉᐸᑦ ᐃᑉᐱᓐᓂᐊᒋᔭᕐᓂᒃ ᐊᑐᕋᕕᑦ ᐊᒻᒪᓗ ᑐᑭᓯᑎᖃᑦᑕᕐᓗᒋᑦ ᓱᓕᓗᑎᑦ − ᐃᔨᕋᖅᑐᐊᕆᙱᓪᓗᒋᑦ ᐊᒻᒪᓗ
ᐃᑉᐱᒋᑦᑕᐃᓕᙱᓪᓗᒋᑦ.

ᕿᑐᕐᖓᐃᑦ ᖃᐅᔨᑎᒃᑯᕕᐅᒃ ᐃᕝᕕᑦ ᐃᑉᐱᓐᓂᐊᒋᔭᖏᓐᓂᒃ ᖃᐅᔨᓂᐊᕐᖓᑦ ᖃᓄᐃᙱᒻᒪᑦ ᖁᕕᐊᓱᙱᒋᐊᔅᓴᖅ,
ᓂᙵᐅᒪᔭᕆᐊᔅᓴᖅ, ᐅᕝᕙᓘᓐᓃᑦ ᐃᑉᐱᓐᓂᐊᒋᔭᖃᕆᐊᔅᓴᖅ ᐱᔾᔪᑎᒋᓪᓗᒍ ᓇᓪᓕᒋᔭᐃᑦ ᐃᓅᒍᓐᓃᕐᓂᖓ.

ᓱᒻᒪᑦ ᑐᖂᑉ ᒥᔅᓵᓄᑦ ᓇᓗᓇᐃᕐᓯᓇᓱᓐᓂᖅ ᓱᕈᓯᕐᓄᑦ ᐱᒡᒐᓇᖅᑐᐊᓘᕙ? 

ᐃᓚᒌᑦ ᓱᕈᓰᓪᓗ ᐃᓚᙵᖃᑦᑕᕐᓯᒪᔪᑦ ᐃᓅᒍᓐᓃᖅᑐᓂᒃ ᐱᓐᓇᕆᔭᖏᓐᓂᒃ ᐱᔾᔪᑎᒋᓪᓗᒍ
ᐋᖓᔮᕐᓇᖅᑐᖅᑐᕐᓯᒪᓂᖏᓐᓄᑦ, ᐊᔾᔨᒋᔭᐅᙱᑦᑐᓂᑦ ᐃᑲᔪᖅᑕᐅᔾᔪᑎᖃᕆᐊᖃᓲᖑᒻᒪᑕ. 
ᐃᓚᒋᔭᐅᓪᓗᓂ ᖁᐊᕐᓵᖓᓇᕐᓂᖓᓄᑦ ᑐᖁᔪᖃᖅᑎᓪᓗᒍ, ᑕᓗᕈᒃᑯᓇᕐᓂᖓ ᑕᒪᒃᑭᖅᑐᑎᒃ ᕿᔅᓵᓐᓂᐅᑉ
ᐊᒻᒪᓗ ᐊᔪᓕᐅᖅᑲᒍᑎᖃᕐᓂᐅᑉ ᐃᓚᓕᐅᑎᓲᖑᒻᒪᑦ ᖃᓕᕇᑦᑐᒡᒍᑎᓄᑦ ᐱᔭᕆᐊᑐᔪᓄᑦ
ᐃᓅᓯᕐᒥᒃ−ᐊᓯᔾᔨᓂᒃᑰᖅᑐᖃᖅᑎᓪᓗᒍ.

ᐃᑉᐱᒍᓱᑦᑎᐊᕐᓂᖅ: ᑐᖁᔪᖃᖅᑎᓪᓗᒍ ᐋᖓᔮᕐᓇᖅᑐᓄᑦ ᐊᔪᓕᐅᖅᑲᒍᑎᖃᖅᑐᓂᒃ
ᓇᓗᓇᖅᑐᐊᓘᒍᓐᓇᕐᖓᑦ ᐱᔭᕆᐊᑐᔪᐊᓘᒍᓐᓇᖅᑐᓂᓗ ᐃᓕᓐᓄᑦ ᕿᑐᕐᖓᓄᓪᓗ.  
ᓱᕈᓰᑦ ᑐᑭᓯᐅᒪᑦᑎᐊᖏᒃᑲᓗᐊᖅᑎᓪᓗᒋᑦ ᐃᓘᓐᓇᖏᓐᓂᒃ, ᐅᔾᔨᕈᓱᑦᑐᔅᓴᐅᕙᒻᒪᑕ ᐊᓯᔾᔨᕐᓂᐅᔪᓂᑦ
ᐱᐅᓯᕆᒐᔪᑉᐸᑕᔅᓯᓐᓂᒃ, ᐃᓚᒌᑦ ᑲᑎᙵᖃᑦᑕᕐᓂᖏᓐᓂᒃ, ᐊᒻᒪᓗ ᐊᔾᔨᒌᙱᑐᒡᒍᑎᓂᑦ
ᐃᑉᐱᓐᓂᐊᒋᔭᐅᕙᑦᑐᓂᑦ.
 
ᐅᑯᐊ ᐃᓱᒪᑖᕈᑎᔅᓴᐃᑦ ᑐᑭᓯᓯᒪᓂᕐᒧᑦ ᑕᒪᒃᑯᓂᖓ ᐊᓯᔾᔨᕐᓂᐅᔪᓂᑦ ᐃᑉᐱᒍᓱᑦᑎᐊᕐᓂᖅ ᐃᓱᒪᒋᓪᓗᒍ:

ᐊᑐᕆᐅᕐᓴᖃᑦᑕᕆᑦ ᕿᓄᐃᓵᕐᓂᕐᒥᒃ ᐊᒻᒪᓗ ᓇᓪᓕᒍᓱᓐᓂᕐᒥᒃ ᐊᒻᒪᓗ ᐋᖅᑭᔅᓱᐃᓗᑎᑦ
ᐊᑐᕋᔪᖃᑦᑕᓂᐊᖅᑕᓯᓐᓂᒃ: ᐃᖅᑲᐅᒪᒋᐊᕐᓗᑎᑦ ᓱᕈᓯᓕᒫᑦ ᑭᓪᓕᖃᕆᐊᖃᓲᖑᒻᒪᑕ,
ᐋᖅᑭᓯᒪᓂᖃᕆᐊᖃᓲᖑᒻᒪᑕ ᑭᓪᓕᖃᕆᐊᖃᓲᖑᓪᓗᑎᓪᓗ, ᐊᓪᓛᑦ ᐱᒡᒐᓇᖅᑐᐊᓗᒃᑰᕋᓗᐊᖅᑎᓪᓗᒋᑦ. 
ᑐᑭᓯᓯᒪᒋᑦ ᐱᕙᓪᓕᐊᓂᖏᑦ: ᓱᕈᓰᑦ ᐃᓱᒪᖃᕐᓂᖏᑦ ᑐᖁᒥᒃ ᐊᒻᒪᓗ ᖃᓄᐃᔾᔪᓯᖏᑦ ᕿᔅᓵᓂᕐᒧᑦ
ᐊᓯᔾᔨᓲᖑᒻᒪᑕ ᑐᑭᓯᕙᓪᓕᐊᓕᕋᐃᒻᒪᑕ. 
ᑐᑭᓯᓯᒪᒋᑦ ᖃᓄᐃᔾᔪᓯᖏᑦ ᕿᔅᓵᓂᕐᒧᑦ ᐊᒻᒪᓗ ᖃᓄᖅ ᐃᑲᔪᕋᔅᓴᐅᒻᒪᖔᑕ ᒪᓕᑦᑐᒋᑦ ᐅᑭᐅᖏᑦ. 
ᐃᓗᕕᕐᓯᓃᑦ: ᐊᒥᓱᑦ ᐅᑭᐅᖏᑦ−ᒪᓕᑦᑐᒋᑦ ᐊᑐᕋᔅᓴᐅᒻᒪᑕ ᐃᓚᒋᔭᐅᓂᐊᖅᑎᓪᓗᒋᑦ ᓱᕈᓰᑦ ᐃᓗᕕᕐᓯᔪᓂᑦ.
ᐃᓚᖏᑦ ᐃᓚᒌᑦ “ᓴᐳᔾᔨᒍᒪᓲᖑᒻᒪᑕ” ᓱᕈᓯᕐᓂᑦ ᐋᓐᓂᓇᕐᓂᖓ ᐃᓗᕕᕐᓯᓂᖅ ᐱᔾᔪᑎᒋᓪᓗᒍ, ᑭᓯᐊᓂ
ᐊᒥᓱᑦ ᐱᕚᓪᓕᕈᑎᖃᓲᑦ ᐃᓚᒋᔭᐅᑎᓪᓗᒋᑦ. ᐃᒻᒪᖃ ᑎᑎᕋᕈᓐᓇᖅᑐᑦ ᐅᖃᓕᒫᖅᑕᐅᓂᐊᖅᑐᒥᒃ
ᐅᕝᕙᓘᓐᓃᑦ ᑎᑎᖅᑐᒐᕈᓐᓇᖅᑐᑦ ᑕᑯᖅᑯᔾᔭᐅᓂᐊᖅᑐᒥᒃ. ᐃᑲᔪᕈᓐᓇᕐᒥᔪᖅᑲᐃ ᓂᕈᐊᕐᓗᑎᒃ
ᐃᙱᖅᑕᐅᓂᐊᖅᑐᒥᒃ. 
ᐃᑉᐱᒋᑦᑎᐊᕐᓗᒍ ᐃᖅᑲᐅᒪᓇᕐᓂᖓ: ᐊᖏᕐᓯᒪᓗᑎᑦ ᐅᖃᐅᓯᖃᕈᓐᓇᓂᕐᒥᒃ ᑕᐃᔅᓱᒪ ᑐᖁᓚᐅᖅᑑᑉ
ᒥᔅᓵᓄᑦ ᐊᒻᒪᓗ ᐃᖅᑲᐅᒪᓇᕐᓂᖓ ᐆᒻᒪᑎᒃᑯᑦ ᐅᖃᐅᓯᐅᖃᑦᑕᕐᓗᓂ.

ᐅᖃᖃᑎᖃᕐᓂᖅ ᓱᕈᓯᕐᓂᒃ ᑐᖁᓂᐅᑉ ᒥᒃᓵᓄᑦ ᐅᐃᕆᓯᒪᓂᕐᒧᑦ

13



ᑐᑭᓯᑎᑦᑎᓂᖅ: ᐊᒥᓱᑦ ᐃᓚᒌᑦ ᐊᔅᓱᕈᓲᖑᒻᒪᑕ ᖃᓄᖅ ᑐᑭᓯᑎᑦᑎᒐᓱᓐᓂᐊᕆᐊᔅᓴᖅ ᓱᕈᓯᕐᓂᑦ ᐋᖓᔮᕐᓇᖅᑐᓄᑦ
ᑐᖁᔪᒥᓂᐅᓂᖓᓂᒃ. ᑕᐃᒫᒃ ᓱᓕ, ᐱᐅᔪᖅᑕᖃᙱᑦᑐᖅ ᐱᐅᙱᑐᖅᑕᖃᕋᓂᓗ ᑕᒪᑐᒥᖓ ᐅᖃᐅᓯᖃᕐᓂᐊᖅᑐᓂ,
ᑭᓯᐊᓂ ᒪᓕᓪᓗᒋᑦ ᐊᑐᐊᒐᐃᑦ ᐃᑲᔫᑎᖃᕈᓐᓇᕐᒥᔪᖅ:

ᐅᐸᓗᖓᐃᔭᕐᓂᖅ: ᓇᒻᒥᓂᖅ ᐃᓕᓐᓄᑐᐊᖅ ᐱᕕᖃᑲᐃᓐᓇᕆᑦ ᐅᖃᖃᑎᖃᓚᐅᙱᓂᕐᓂᒃ ᕿᑐᕐᖓᕐᓂᒃ.
ᒪᕐᕈᐊᑎᕐᓗᑎᑦ ᐊᓂᕐᓵᑯᑖᖃᑦᑕᑲᐃᓐᓇᕆᑦ. ᐃᓱᒪᒋᓗᒍ ᐅᖃᐅᓯᕆᓂᐅᓴᔭᐃᑦ.

ᕿᓄᐃᓵᕆᐅᕐᓴᖃᑦᑕᕐᓗᑎᒃ ᓇᓪᓕᒍᓱᒋᐅᕐᓴᖃᑦᑕᕐᓗᑎᓪᓗ: ᐅᐸᓗᖓᐃᕐᓯᒪᓗᑎᑦ
ᐅᖃᐅᓯᕆᓕᖅᑭᑦᑖᖃᑦᑕᓂᐊᖅᑕᕐᓂᒃ ᐊᒥᓱᐊᖅᑎᕐᓗᒍ. ᐃᓱᒪᓇᕐᓂᖏᑦ ᒪᑯᐊ ᑐᖁ, ᐊᔪᓕᕈᑎᖃᕐᓯᒪᓂᖅ
ᐊᒻᒪᓗ ᐋᖓᔮᕐᓇᖅᑐᓂᑦ ᐊᑐᖃᑦᑕᕐᓂᖅ ᓱᓕ ᐅᕙᑦᑎᓐᓄᑦ ᐱᔭᕆᐊᑐᒻᒪᑦ ᐃᓱᒪᒋᓇᓱᒋᐊᔅᓴᖅ. ᓱᕈᓯᓕᒫᐸᓗᐃᑦ
“ᑐᑭᓯᔾᔮᖏᒻᒪᑕ” ᓯᕗᓪᓕᕐᐹᒥ ᐅᖃᖃᑎᒋᔭᐅᑎᓪᓗᒋᑦ ᑕᐃᒫᒃ. ᐃᓱᒪᒋᓗᒋᑦ ᑕᒪᒃᑯᐊ
“ᐅᖃᐅᓯᕆᓕᖅᑭᑦᑖᕙᑦᑕᓯ” ᐱᕕᖃᕈᑎᒋᒐᔅᓯᐅᒃ ᐃᖅᑲᐃᑎᑦᑎᓂᕐᒧᑦ ᓱᕈᓯᕐᒥᒃ ᓇᓪᓕᒋᔭᐅᒻᒪᑦ,
ᐊᑦᑕᓇᙱᑦᑐᒦᒻᒪᑦ, ᐱᒃᑳᓘᒻᒪᑦ ᐊᒻᒪᓗ ᑐᙵᓇᕐᖓᑦ. 

ᓱᓕᓂᖓ: ᐅᖃᐅᓯᖃᐃᓐᓇᖃᑦᑕᕐᓗᑎᑦ ᓱᓕᔪᒥᒃ, ᐅᑭᐅᖏᑦ−ᒪᓕᑦᑐᒋᑦ−ᓈᒻᒪᑦᑐᒥᒃ. ᐃᖅᑲᐅᒪᓂᐊᖅᑯᑎᑦ,
ᓱᕈᓯᐅᑉ ᑕᑯᓐᓇᙳᐊᕐᓯᒪᔭᖓ ᐅᕝᕙᓘᓐᓃᑦ ᑐᓴᕐᓯᒪᔭᖓ ᐱᐅᙱᓂᕐᓴᐅᑐᐃᓐᓇᕆᐊᖃᕐᖓᑦ
ᐊᑐᖅᑕᐅᓪᓚᑦᑖᖅᑑᑉ ᓴᓂᐊᓂ. ᐃᓱᒪᒋᓪᓗᒋᑦ ᑐᑭᓯᓯᒪᔾᔪᑎᔅᓴᐃᑦ ᑕᑯᔭᔅᓴᐅᕙᓕᖅᑐᑦ ᐃᓄᓕᒫᓄᑦ
ᑐᓴᕋᔅᓴᓕᕆᕕᑦᑎᒍᑦ, ᖃᐅᔨᒪᓂᕐᓴᐅᑐᐃᓐᓇᕆᐊᓕᒃ ᐃᕝᕕᑦ ᐃᓱᒪᒋᔭᖓᑕ ᓴᓂᐊᓂ ᐊᒻᒪᓗ/ᐅᕝᕙᓘᓐᓃᑦ
ᑐᑭᓯᓂᕐᓗᔅᓯᒪᑐᐃᓐᓇᕆᐊᓕᒃ.

ᐅᖃᐅᓯᖃᕐᓗᑎᑦ ᐊᔪᓕᕈᑕᐅᓯᒪᔪᒥᒃ ᐋᓐᓂᐊᒍᑕᐅᓂᖓᓂᒃ, ᓲᕐᓗ ᐋᖅᑭᑦᑕᐅᔪᓇᙱᑦᑐᖅᑎᑐᑦ ᐅᕝᕙᓘᓐᓃᑦ
ᐆᒻᒪᑎᕐᓗᑦᑐᑎᑐᑦ. ᐱᔾᔪᑕᐅᓂᕋᕐᓗᒍ ᐊᔪᓕᕈᑕᐅᓲᖅ ᐋᓐᓂᐊᓇᕐᓂᖓ, ᑖᓐᓇᐅᖏᑦᑐᕐᓕ ᐃᓄᒃ, ᑐᖁᓂᖓᓄᑦ. 

ᐊᑐᖃᑦᑕᕐᓗᑎᑦ ᐊᑐᖅᑐᓂᑦ: “ᐊᑖᑕ ᑐᖁᔪᖅ ᐋᓐᓂᐊᓪᓗᓂ. ᐋᓐᓂᐊᔾᔪᑎᖓ ᐃᒫᒃ ᐊᑎᓕᒃ ᐊᔪᓕᕐᓯᒪᓇᖅᑐᖅ.”

ᑭᐅᖃᑦᑕᕐᓗᑎᑦ ᐊᐱᖅᑯᑎᓂᑦ: ᓱᕈᓰᑦ ᐊᐱᖅᑯᑎᖃᕈᓐᓇᖅᑐᑦ ᐃᓅᓕᓴᐅᑏᑦ ᒥᔅᓵᓄᑦ ᐊᒻᒪᓗ ᐃᒥᐊᓘᑉ ᒥᔅᓵᓄᑦ.
                  ᖃᓄᐃᓕᐅᕈᓐᓇᖅᑭᑦ:

ᐃᓕᓐᓂᐊᖅᑎᖃᑦᑕᕐᓗᒋᑦ ᓱᕈᓰᑦ ᖃᓄᖅ ᐃᓅᓕᓴᐅᑎᑐᑦᑎᐊᖃᑦᑕᕆᐊᖃᕐᒪᖔᑕ, ᖃᓄᖅ
ᒪᓕᒋᐊᖃᓲᖑᒻᒪᖔᖅ ᒪᓕᑦᑕᐅᒋᐊᓕᓐᓂᑦ ᐊᒻᒪᓗ ᖃᓄᖅ ᐅᖃᓕᒫᖃᑦᑕᕋᔅᓴᐅᒻᒪᖓᑕ ᑎᑎᖅᑲᖏᑦ. −
ᐅᖃᐅᑎᑦᑕᐃᓕᓗᒋᑦ ᓱᕈᓰᑦ ᓄᒃᑭᔅᓴᐅᑏᑦ ᐅᕝᕙᓘᓐᓃᑦ ᐃᓅᓕᓴᐅᑏᑦ ᐅᖁᒻᒥᐊᒐᐅᓂᕋᕐᓗᒋᑦ,
ᐄᓯᑎᓐᓇᓱᓕᕋᐃᒍᕕᒋᑦ. 
ᖃᐅᔨᒪᒋᐊᖃᑦᑕᕐᓗᑎᑦ ᓱᕈᓰᑦ ᖃᐅᔨᒪᒐᓗᐊᕐᒪᖔᑕ ᐄᓯᖃᑦᑕᕆᐊᖃᕐᖓᑕ ᐃᓅᓕᓴᐅᑎᓂᑦ
ᓄᒃᑭᔅᓴᐅᑎᓂᓪᓘᓐᓃᑦ ᐊᓈᓇᖓ/ᐊᑖᑕᖓ ᐅᕝᕙᓘᓐᓃᑦ ᐊᓯᐊᓂᒃ ᐃᓐᓇᕐᒥᒃ ᖃᐅᔨᒪᔭᖓᓂᒃ
ᐱᑎᑕᐅᑎᓪᓗᒋᑦ.

ᐅᖃᖃᑎᖃᕐᓂᖅ ᓱᕈᓯᕐᓂᒃ ᑐᖁᓂᐅᑉ ᒥᒃᓵᓄᑦ ᐅᐃᕆᓯᒪᓂᕐᒧᑦ

ᑲᓲᑎᓂᖅ: ᑕᒪᒃᑯᐊᖑᒐᓗᐊᖅᑎᓪᓗᒋᑦ, ᓱᕈᓯᑦ ᐃᑉᐱᒍᓱᒋᐊᖃᓲᖑᒻᒪᑕ ᓇᓪᓕᒋᔭᐅᓂᖏᓐᓂᒃ,
ᐊᑦᑕᓇᙱᑦᑐᒦᓐᓂᖏᓐᓂᒃ ᐊᒻᒪᓗ ᐱᒻᒪᕆᐅᓂᖏᓐᓂᒃ. ᐃᒻᒪᖄ ᐱᕕᖃᑲᐃᓐᓇᕐᓂᖅ ᐃᔅᓯᕚᖃᑎᒋᓗᒍ
ᕿᑐᕐᖓᐃᑦ ᐃᓕᓐᓄᑦ ᐊᑲᐅᓯᓇᕐᓂᐊᑐᔅᓴᐅᒻᒥᔪᖅ.

ᓯᕗᓕᕐᓯᓂᖅ ᓇᓪᓕᒍᓱᓪᓗᓂ: ᖃᐅᔨᒪᑎᑦᑎᐊᖃᑦᑕᕐᓗᒍ ᕿᑐᕐᖓᐃᑦ ᓇᓪᓕᒋᔭᐅᒻᒪᑦ, ᓇᓪᓕᒋᔭᐅᓚᐅᕐᖓᑦ
ᑕᐃᔅᓱᒧᖓ ᐊᒻᒪᓗ ᐋᓐᓂᐊᓂᕆᓚᐅᖅᑕᖓ ᑐᖁᓂᕆᓚᐅᖅᑕᖓᓗ ᑖᔅᓱᒪ ᑕᐃᒪᐃᑎᙱᒻᒪᒍ.

ᐃᑉᐱᓇᕐᓯᓯᒪᓪᓚᕆᓐᓂᖓ: ᐅᖃᐅᑎᓗᒍ ᕿᑐᕐᖓᐃᑦ ᐅᔾᔨᕈᓱᑐᐃᓐᓇᕆᐊᖃᕐᖓᑦ ᐃᓐᓇᐃᑦ
ᐱᐅᓯᕆᒐᔪᙱᑕᖏᓐᓂᒃ ᐊᑐᕐᖓᑕ. ᐃᒪᐃᓕᔪᓐᓇᖅᑐᑎᑦ, “ᕿᐊᑎᓪᓗᖓ ᑕᑯᓚᐅᖃᑦᑕᓂᐊᖅᑕᔅᓴᕆᒐᕕᙵ.
ᖃᐅᔨᒪᔪᖓ ᑕᑯᒐᔪᙱᓐᓇᕕᙵ ᕿᐊᑎᓪᓗᖓ. ᖃᐅᔨᒪᖁᒋᒃᑭᑦ ᑭᒃᑯᓕᒫᑦ ᕿᐊᓲᖑᒻᒪᑕ. ᖃᓄᐃᙱᑦᑐᖓ,
ᑭᓯᐊᓂ, ᐊᒻᒪᓗ ᕿᐊᖃᑦᑕᖅᑐᖓ ᐃᑉᐱᓐᓇᓗᐊᖅᑲᐅᔪᑦ ᐊᓂᒍᕐᔫᒥᓲᖑᒻᒪᑕ.”

ᑲᔪᓯᑎᑦᑎᓂᖅ ᑲᓲᑎᖃᑦᑕᓂᕐᒥᒃ: ᐱᒋᐊᕈᑎᖃᖃᑦᑕᕐᓗᑎᑦ ᐊᒻᒪᓗ ᐱᔭᕇᕈᑎᖃᖃᑦᑕᕐᓗᑎᑦ ᐊᑐᓂᑦ
ᐅᖃᖃᑎᖃᖃᑦᑕᓂᕐᓂᒃ ᐅᖃᐅᓯᕆᓗᐊᖃᑦᑕᕐᓗᒍ ᑖᓐᓇ ᓱᕈᓯᖅ ᓇᓪᓕᒋᔭᐅᒻᒪᑦ ᐊᒻᒪᓗ ᐊᑦᑕᓇᙱᑦᑐᒦᒻᒪᑦ.
ᐅᖃᐅᓯᕆᓕᖅᑭᑦᑖᖃᑦᑕᕋᔅᓴᑐᐃᓐᓇᖅ ᑖᓐᓇ! ᖃᐅᔨᒋᐊᖃᑦᑕᕐᓗᑎᑦ ᕿᑐᕐᖓᐃᑦ ᖃᓄᐃᓕᕐᒪᖔᖅ
ᐅᖃᖃᑎᒌᖅᑲᐅᑎᓪᓗᓯ. “ᐅᖃᐅᓯᕆᖅᑲᐅᔭᕗ ᐱᒡᒐᓇᖅᑐᐊᓘᖅᑲᐅᒻᒪᑕ. ᖃᓄᐃᓕᖅᑭᓪᓕ ᒫᓐᓇ? ᑭᓱ
ᐃᑲᔫᑎᖃᕐᓂᐊᖅᑲ ᐃᓕᓐᓄᑦ? ᐱᓱᑲᐃᓐᓇᓚᐅᕐᓘᒃ, ᐅᕝᕙᓘᓐᓃᑦ ᐃᔅᓯᕚᑐᐃᓐᓇᓚᐅᕐᓘᒃ
ᓂᓪᓕᐊᖏᒃᑲᓗᐊᕐᓗᓄᒃ?”

ᐃᑲᔪᖅᑕᐅᔪᒪᖃᑦᑕᕐᓗᑎᑦ: ᖃᐅᔨᓇᓱᖃᑦᑕᕆᑦ ᓄᓇᔅᓯᓐᓂ ᐃᑲᔪᖅᑎᐅᕙᑦᑐᓂᑦ. ᐃᑲᔪᖅᑕᐅᔪᒪᖃᑦᑕᕐᓗᑎᑦ.
ᖃᐅᔨᓇᓱᐊᖃᑦᑕᕐᓗᑎᑦ ᑲᓲᒪᖃᑦᑕᐅᑎᔪᓂᑦ ᓄᓇᔅᓯᓐᓂ. ᐃᑲᔪᖅᑎᓴᖅᑕᖃᑐᐃᓐᓇᕆᐊᓕᒃ ᓂᕆᐅᓇᙱᑦᑐᓂᒃ
ᓇᒥᑐᐃᓐᓇᖅ ᓲᕐᓗ ᐃᓕᓴᕕᒻᒥᑦ, ᑲᑐᔾᔨᖃᑎᒌᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒌᓂᑦ.

ᐱᔪᓐᓇᕐᓯᑎᑦᑎᓂᖅ: ᓱᕈᓰᑦ ᐃᕝᕕᓪᓗ ᐱᓕᕆᔾᔪᑎᔅᓴᓂᑦ ᑐᓂᓯᔪᓐᓇᖅᑕᑎᑦ ᐊᓐᓇᒍᓐᓇᓂᐊᕐᖓᑕ ᑕᒪᑐᒥᖓ
ᐊᑐᖅᑕᓯᓐᓂᒃ. ᐅᑯᐊ ᑕᕝᕙ ᓇᒻᒥᓂᖅ ᒪᑭᑕᒍᓐᓇᕐᓯᔾᔪᑎᒋᓂᐊᖅᑕᑎᑦ ᐊᒻᒪᓗ ᒪᑭᑕᒍᓐᓇᕐᓯᒍᑕᐅᓂᐊᖅᑐᑦ
ᐃᓚᓐᓄᑦ:

ᐃᑉᐱᒍᓱᑦᑎᐊᕐᓂᖅ: ᐆᑦᑐᕋᖃᑦᑕᕐᓗᑎᑦ ᐊᓂᕐᓵᑯᑖᖃᑦᑕᓂᕐᒥᒃ, ᐅᕝᕙᓘᓐᓃᑦ ᐃᑉᐱᒍᓱᑦᑎᐊᓂᕐᒧᑦ
ᐃᖃᐃᓕᖃᑦᑕᓂᕐᒥᒃ.
ᑖᒃᑯᐊ ᑎᓴᒪᐅᔪᙱᒐᖅᑐᑦ ᐃᑉᐱᒍᓱᒍᑕᐅᓲᑦ ᐊᕙᓗᓐᓅᕐᓗᒋᑦ ᐊᖏᕐᕋᓯᓐᓂ ᐊᓪᓚᕕᓐᓂᓘᓐᓃᑦ. ᓱᕈᓰᑦ
ᐸᓯᔭᔅᓴᐅᖃᑦᑕᖏᒻᒪᑕ ᐃᓚᖏᑕ ᐋᖓᔮᕐᓇᖅᑐᓂᑦ/ᓱᕐᕋᓯᒪᓇᖅᑐᓂᑦ ᐊᑐᖃᑦᑕᕐᓂᖏᓐᓄᑦ ᐊᒻᒪᓗ
ᐊᐅᓪᓗᔾᔨᒍᓐᓇᕐᖓᑕ ᐃᓅᓯᖃᑦᑎᐊᕐᓗᓂ ᕿᓄᐃᓵᕈᑕᐅᓲᓂᑦ.

ᑖᒃᑯᐊ ᑎᓴᒪᐅᔪᙱᒐᖅᑐᑦ ᐃᑉᐱᒍᓲᑕᐅᓲᑦ ᐅᑯᐊᖑᕗᑦ: ᑕᐃᒪᐃᑎᑦᑎᓚᐅᙱᑦᑐᖓ,
ᐊᐅᓚᒍᓐᓇᙱᓐᓇᒃᑯ, ᐋᖅᑭᑦᑎᒍᓐᓇᖏᓐᓇᒃᑯ, ᑭᓯᐊᓂ ᐅᕙᖓ ᓇᒻᒥᓂᖅ ᑲᒪᒋᑦᑎᐊᕈᓐᓇᖅᑐᖓ
ᑐᑭᓯᐅᒪᑎᑦᑎᓗᖓ ᐃᑉᐱᒋᔭᕐᓂᒃ, ᓂᕈᐊᒐᖃᖃᑦᑕᕐᓗᖓ ᐱᐅᔪᓂᑦ, ᐊᒻᒪᓗ ᖁᕕᐊᓲᑎᒋᓗᖓ ᐃᒻᒥᓂᒃ.

ᐊᑐᕐᓗᑎᑦ ᓇᒻᒥᓂᖅ−ᑲᒪᒋᑦᑎᐊᓂᕐᒥᒃ: ᐱᒻᒪᕆᐅᒻᒪᑦ ᐃᓕᓐᓄᑦ ᓇᒻᒥᓂᖅ ᑐᙵᓇᕆᐊᖃᕐᓂᖅ
ᕿᓄᐃᓵᖃᑦᑕᕆᐊᖃᕐᓂᕐᓗ ᐊᒻᒪᓗ ᐃᑲᔪᖅᑕᐅᖃᑦᑕᕈᕕᑦ. ᓱᕈᓰᑦ ᐅᔾᔨᕈᓱᓐᓂᐊᖅᑐᑦ ᐊᒻᒪᓗ ᐃᓕᓐᓂᐊᖅᑐᑦ
ᑕᒪᑐᒥᖓ! ᖃᐅᔨᖃᑦᑕᓕᕈᑎᒃ ᑕᐃᒫᑦᑕᐅᖅ ᐊᑐᕈᒪᓂᐊᕐᒥᔪᑦ ᓇᒻᒥᓂᖅ ᐃᕝᕕᑦ ᑲᒪᒋᑦᑎᐊᖃᑦᑕᕋᕕᑦ.
ᐃᑲᔫᑎᖃᕐᓂᐊᖅᑐᖅ ᑕᒪᓐᓇ ᐃᑉᐱᒍᓱᓪᓗᑎᒃ ᐊᑦᑕᓇᙱᑦᑐᒦᒋᐊᔅᓴᖏᓐᓂᒃ. ᖃᐅᑕᒫᑦ ᐊᓂᔮᖃᑦᑕᕐᓗᑎᑦ.
ᐃᒥᕐᒥᒃ ᐃᒥᕋᓚᔾᔫᒥᖃᑦᑕᕐᓗᑎᑦ. ᐊᑐᕆᐅᕐᓴᖃᑦᑕᕐᓗᑎᑦ ᐊᓂᕐᓵᑯᑖᖃᑦᑕᓂᕐᒥᒃ.

“ᖃᓄᐃᙱᑦᑐᑎᑦ”: ᑲᒪᒋᔭᕆᐊᖃᓗᐊᖅᑐᖅ ᓱᕈᓯᕐᓄᑦ ᐃᓚᙵᕈᑎᖃᕐᓯᒪᔪᓄᑦ ᐊᔪᓕᕈᑎᖃᕐᓯᒪᔪᓂᑦ,
ᐊᑦᑕᓇᙱᑦᑐᒦᒋᐊᔅᓴᖏᓐᓂᒃ ᐃᑉᐱᒍᓱᑦᑎᑦᑎᓂᖅ. ᓇᓗᓇᐃᕐᓯᕕᒋᑦᑎᐊᖃᑦᑕᕐᓗᒋᑦ ᖃᓄᐃᙱᓐᓇᕕᑦ
ᐊᑦᑕᓇᙱᓐᓇᕕᓪᓗ ᐊᒻᒪᓗ ᑕᕝᕙᓃᓐᓂᐊᕋᕕᑦ ᐃᑲᔪᖅᑎᔅᓴᐃᓕᕿᓕᖅᑲᑕ.

ᐱᓕᕆᔾᔪᑎᔅᓴᖃᖅᑎᑦᑎᓂᖅ: ᓱᕈᓰᑦ ᐊᐱᕆᔭᐅᖃᑦᑕᓂᐊᕐᖓᑕ ᑭᐅᔭᕐᓂᖏᑦᑐᓂᑦ ᐊᐱᖅᑯᑎᓂᑦ.
ᑐᓂᓯᔪᓐᓇᖅᑕᐃᑦ ᓱᕈᓯᖅ “ᐅᖃᓕᒫᕋᔅᓴᓂᑦ” ᑕᐃᒫᒃ ᐅᐸᓗᖓᐃᕐᓯᒪᔪᓐᓇᓂᐊᕐᖓᑦ ᐊᔾᔨᒌᙱᑐᒡᒍᑎᓄᑦ
ᖃᓄᐃᓐᓂᐅᔪᓄᑦ ᐊᐱᕆᔭᐅᒐᐃᑉᐸᑦ. ᐃᒻᒪᖄ ᑎᑎᕋᕈᓐᓇᖅᑕᑎᑦ ᐃᓚᖏᑦ ᐅᖃᓕᒫᖃᑦᑕᓂᐊᖅᑕᖏᑦ. 

ᑎᓴᒪᐅᔪᙱᒐᖅᑐᑦ
ᐃᑉᐱᒍᓱᑦᑎᐊᕈᓰᑦ:

ᑕᐃᒪᐃᑎᑦᑎᓯᒪᙱᑦᑐᖓ

ᐊᐅᓚᒍᓐᓇᙱᑦᑕᕋ

ᐋᖅᑭᑦᑎᒍᓐᓇᖏᑦᑕᕋ

ᑭᓯᐊᓂᓕ ᐃᒻᒥᓂᒃ
ᑲᒪᒋᑦᑎᐊᕈᓐᓇᖅᑐᖓ

ᑐᑭᓯᐅᒪᑎᑦᑎᓗᖓ ᐅᕙᖓ
ᐃᑉᐱᓐᓂᐊᒋᔭᖏᓐᓂᒃ,

ᓂᕈᐊᒐᖃᖃᑦᑕᕐᓗᖓ ᐱᐅᔪᓂᒃ,
ᐊᒻᒪᓗ ᖁᕕᐊᓲᑎᒋᓗᖓ ᐃᒻᒥᓂᒃ.

ᐅᖃᖃᑎᖃᕐᓂᖅ ᓱᕈᓯᕐᓂᒃ ᑐᖁᓂᐅᑉ ᒥᒃᓵᓄᑦ ᐅᐃᕆᓯᒪᓂᕐᒧᑦ



ᐅᖃᖃᑎᖃᕐᓂᖅ ᓱᕈᓯᕐᓂᑦ ᐃᓅᓯᕐᒥᒃ ᑭᐱᓯᓂᐅᑉ ᒥᔅᓵᓄᑦ

ᐃᓐᓇᐃᑦ ᓴᐳᔾᔨᒍᒪᒐᔪᒻᒪᑕ ᓱᕈᓯᕐᓂᑦ ᐃᓅᓯᕐᒥᒃ ᐱᐅᙱᑦᑐᓂᑦ ᐊᑐᖅᑕᐅᕙᑦᑐᓂᑦ ᐊᒻᒪᓗ ᐱᒡᒐᓇᖅᑑᓪᓗᒍ
ᐃᓱᒪᒋᔭᖃᓲᖑᒻᒪᑕ ᐅᖃᐅᓯᖃᕆᐊᔅᓴᖅ ᐃᓅᕐᓯᒥᒃ ᑭᐱᓯᓂᐅᑉ ᒥᔅᓵᓄᑦ ᓱᕈᓯᕐᓄᑦ. ᑭᓯᐊᓂᓕ,
ᓴᐳᔾᔨᑐᐃᓐᓇᕐᓂᖅ ᒪᒥᓴᕈᓐᓇᖅᑲᐅᒐᓗᐊᖅᑎᓪᓗᒍ ᐱᕕᖃᕈᓐᓃᑎᑦᑎᒍᑕᐅᓲᖑᒻᒥᒻᒪᑦ.

ᓱᕈᓯᑦ ᑐᓵᓲᖑᒻᒪᑕ ᐃᓐᓇᕐᓂᑦ ᐅᖃᐅᓯᖃᖅᑎᓪᓗᒋᑦ ᑐᖁᓂᖓᓂᒃ ᓇᓪᓕᒋᔭᖓᑕ, ᐋᖅᑮᓱᖑᒻᒪᑕ ᓇᒻᒥᓂᖅ
ᐅᖃᐅᓯᕆᔪᒪᔭᖏᓐᓂᒃ ᐊᑐᖅᑕᖏᓐᓂᒃ. 
ᐅᑭᐅᖏᑦ ᒪᓕᑦᑐᒋᑦ, ᓱᓕᔪᒥᒃ ᑐᑭᓯᑎᑦᑎᓂᖅ ᐱᕕᔅᓴᖅᑖᕈᑕᐅᓲᖑᒻᒪᑦ ᐅᖃᐅᓯᖃᕐᓂᕐᒧᑦ ᖃᓄᑐᐃᓐᓇᖅ
ᐃᓱᒫᓘᑕᐅᔪᓂᑦ ᐅᕝᕙᓘᓐᓃᑦ ᑐᑭᓯᓂᕐᓗᒍᑕᐅᓯᒪᔪᓂᑦ ᓱᕈᓯᕐᓄᑦ ᐃᓅᑉ ᑐᖁᓂᖓᑕ ᒥᔅᓵᓄᑦ. 

ᐊᒥᓱᑦ ᐸᐸᑦᑎᔩᑦ ᕿᑐᕐᖓᓖᓪᓗ ᓇᓗᖅᑯᑎᓲᖑᒻᒪᑕ ᖃᓄᖅ ᐅᖃᐅᓯᖃᕆᐊᔅᓴᖅ ᐃᓅᓯᕐᒥᒃ ᑭᐱᓯᔪᒥᒃ
ᑕᓗᕈᒃᑯᔾᔨᓂᕐᒧᑦ, ᓇᓗᓕᐅᖅᑲᓂᕐᒧᑦ, ᐅᕝᕙᓘᓐᓃᑦ ᓯᕘᕋᓂᕐᒧᑦ.

ᐅᖃᐅᓯᖃᕐᓂᖅ ᓄᒫᓱᓗᐊᕐᓂᕐᒥᒃ, ᐃᓱᒪᔮᕈᑎᖃᖃᑦᑕᓂᕐᒥᒃ, ᐊᒻᒪᓗ ᐃᓅᕐᓯᒥᒃ ᑭᐱᓯᓂᕐᒥᒃ
ᑕᓗᕈᒃᑯᓇᕈᓐᓃᑎᑦᑎᓲᖑᒻᒪᑦ ᐊᒻᒪᓗ ᐅᖃᐅᓯᖃᕈᓐᓇᕐᓯᒍᑕᐅᓲᖑᒻᒪᑦ ᑐᑭᓯᐅᒪᖃᑦᑕᐅᑎᓂᐊᕐᖓᑕ
ᐊᑑᑎᖃᓪᓚᕆᑦᑐᓂᑦ ᐃᓚᒌᑦ ᐃᑲᔪᖅᑎᒌᖃᑦᑕᕆᐊᖃᖅᑎᓪᓗᒋᑦ ᑐᖁᔪᖃᓚᐅᖅᑎᓪᓗᒍ.

ᐊᖕᒐᔪᖅᑳᑦ: ᐅᖃᖃᑎᖃᕐᓂᖅ
ᓱᕈᓯᕐᓂᒃ ᑐᖁᔪᖃᓚᐅᖅᑎᓪᓗᒍ

ᐃᑲᔪᕐᓯᕆᐊᕈᑏᑦ ᐃᑲᔫᑎᒋᓪᓗᒋᑦ ᐱᒻᒪᕆᐊᓗᓐᓂᒃ ᐅᖃᖃᑎᒌᒍᑎᖃᖃᑦᑕᓂᕐᒧᑦ:

ᒪᓕᑦᑐᒋᑦ ᐅᑭᐅᖏᑦ ᓱᕈᓰᑦ, ᑐᑭᓯᒍᒪᖃᑦᑕᕐᓂᖏᑦ ᐊᒻᒪᓗ ᐃᑲᔪᖅᑕᐅᔾᔪᑎᒋᔪᒪᔭᖏᑦ ᐊᔾᔨᒌᖃᑦᑕᔾᔮᖏᒻᒪᑕ.
ᐅᖃᐅᓯᐅᒐᔪᑦᑐᓂᑦ ᑐᑭᓯᑎᖃᑦᑕᕐᓗᒍ ᐊᒻᒪᓗ ᐊᐱᕐᓱᕈᓐᓇᖅᑎᖃᑦᑕᕐᓗᒍ ᑐᑭᓯᓇᕐᓂᐊᕐᖓᑦ ᖃᓄᖅ
ᐅᖃᐅᓯᖃᕐᓂᐊᕐᒪᖔᕐᐱᑦ. 

ᐅᑯᐊ ᑕᕝᕙ ᑐᑭᓕᐅᔾᔭᐅᓯᒪᔪᑦ ᓇᓗᓇᐃᕐᓯᒍᑎᖃᕐᓂᕐᒧᑦ ᐃᓅᓯᕐᒥᒃ ᑭᐱᓯᓯᒪᔫᑉ ᒥᔅᓵᓄᑦ ᐊᒻᒪᓗ ᑭᐅᔾᔪᑎᔅᓴᐃᑦ
ᐊᐱᖅᑯᑕᐅᔪᓄᑦ:

ᐊᒥᓱᑦ ᐃᓐᓇᐃᑦ ᐃᑉᐱᒍᓱᓲᖑᒻᒪᑕ ᓱᕈᓰᑦ ᓱᕈᓯᐅᓗᐊᕆᐊᔅᓴᖏᓐᓂᒃ ᑐᓴᕆᐊᔅᓴᖅ ᑐᖁᔫᑉ ᒥᔅᓵᓄᑦ ᐊᒻᒪᓗ
ᐅᖃᕈᓐᓇᐃᓪᓕᐅᖅᑲᓲᖑᒻᒪᑕ ᐅᖃᐅᓯᕐᓂᑦ ᐊᑐᕆᐊᔅᓴᖅ ᒪᑯᓂᖓ “ᑐᖁᔪᖅ” ᐅᕝᕙᓘᓐᓃᑦ “ᐃᓅᓯᕐᒥᒃ
ᑭᐱᓯᔪᖅ”. ᐊᑐᖅᑐᓂ ᐅᖃᐅᓯᐅᓲᒥᒃ “ᑐᖁᔪᒥᖅ ᐃᓅᓯᕐᒥᒃ ᑭᐱᓯᓪᓗᓂ” ᐃᑲᔫᑎᖃᕐᓂᐊᖅᑐᖅ
ᐅᖃᐅᓯᖃᕐᓂᕐᒥᒃ ᖃᓄᖅ ᑖᓐᓇ ᐃᓄᒃ ᑐᖁᒻᒪᖔᖅ. ᑐᑭᓕᐅᔾᔭᐅᓲᖅ ᐅᓇ ᖃᓪᓗᓈᑎᑐᑦ “ᐃᒻᒥᓃᖅᑐᖅ”
ᓲᕐᓗ ᐱᕋᔭᑦᑐᒥᓂᖅᑎᑐᑦ ᐃᓱᒪᓇᓲᖑᒻᒪᑦ ᐊᒻᒪᓗ ᐅᓇ “ᐃᒻᒥᓂᖅ ᑐᖁᔪᖅ” ᐃᓱᒪᓇᓲᖑᒻᒪᑦ
ᐃᒻᒥᓃᕋᓱᐊᒡᒐᑦᑕᕋᒥ ᑲᔪᓯᕗᖅ, ᑕᐃᒫᒃ ᐅᖃᐅᓯᖃᖅᑕᐃᓕᓲᖑᕗᒍᑦ ᑖᒃᑯᓂᖓ ᑕᒪᑐᒥᖓ
ᐱᔾᔪᑎᖃᖅᑎᓗᑕ.

“ᑐᖁᔪᖅ ᐃᒫᒃ ᑐᑭᖃᕐᖓᑦ ᑎᒥᖓ ᐊᐅᓚᒍᓐᓃᖅᑐᖅ ᐊᒻᒪᓗ ᐋᖅᑭᒐᔅᓴᐅᒍᓐᓃᖅᑐᖅ”

“ᐃᓱᒪᕗᑦ ᐃᑉᐱᓐᓂᐊᒋᔭᕗᓪᓗ ᖃᕋᓴᑦᑎᓐᓃᙶᖃᑦᑕᕐᖓᑦ ᐊᒻᒪᓗ ᐃᓛᓐᓂᒃᑯᑦ ᐃᓅᑉ ᖃᕋᓴᖓ
ᐋᓐᓂᐊᓕᕈᓐᓇᕐᖓᒃ ᐊᔅᓱᐊᓗᒃ − ᓲᕐᓗ ᑎᒥᕗᑦ ᑕᐃᒪᐃᒍᓐᓇᕐᖓᑦ. ᑖᓐᓇ ᐃᓛᓐᓂᒃᑯᑦ
ᑐᑭᓕᐅᔾᔭᐅᓲᖑᒻᒥᔪᖅ ᐃᒫᒃ ᐃᓱᒪᔮᕈᑎᖃᕐᐸᑦᑐᖅ. ᑖᓐᓇ ᐋᓐᓂᐊᒍᑕᐅᓲᖅ ᐃᓄᒻᒧᑦ ᐊᔅᓱᕐᔪᐊᕌᓗᒃ
ᖁᕕᐊᓱᒍᓐᓃᕈᑕᐅᓲᖑᒻᒪᑦ ᐊᒻᒪᓗ ᓂᕆᐅᒋᔭᔅᓴᖃᕈᓐᓃᕈᑕᐅᓲᖑᒻᒪᑦ. ᐃᓚᖏᑦ ᑭᒃᑯᑐᐃᓐᓇᐃᑦ
ᐋᓐᓂᐊᒍᓐᓃᓂᐊᖅᑐᒋᓲᖑᒻᒪᑕ ᐊᒻᒪᓗ ᖁᕕᐊᓱᙱᓐᓂᐊᓗᒻᒥᒃ ᐃᑉᐱᒍᓱᒍᓐᓃᓂᐊᖅᑐᒋᓲᖑᒻᒪᑕ
ᑭᓯᐊᓂ ᓇᒻᒥᓂᖅ ᑎᒥᓂ ᐊᐅᓚᒍᓐᓃᑎᑉᐸᒍ.”

ᑎᓕᐅᖃᑦᑕᕐᓗᒋᑦ ᓱᕈᓰᑦ ᐅᖃᖃᑎᖃᖃᑦᑕᖁᓗᒋᑦ ᐃᓐᓇᕐᓂᑦ ᐊᐱᖅᑯᑎᖏᑕ ᐃᑉᐱᓐᓂᐊᒋᔭᖏᑕᓗ ᒥᔅᓵᓄᑦ:
“ᐊᐱᖅᑯᑎᔅᓴᖃᖅᑐᔅᓴᐅᒐᕕᑦ ᐊᒥᓱᐊᓗᓐᓂᑦ ᖃᓄᐃᓐᓂᐅᔫᑉ ᒥᔅᓵᓄᑦ. ᐊᐱᕆᖃᑦᑕᕈᓐᓇᕆᙵ
ᖃᖓᓕᒫᑦᑎᐊᖅ ᐊᒻᒪᓗ ᐃᓱᒪᔅᓴᕐᓯᐅᓚᐅᕐᓗᑎᒃ ᑭᒃᑯᓐᓂᑦ ᐃᓐᓇᕐᓂᑦ ᐅᖃᖃᑎᖃᕈᓐᓇᕐᒪᖔᕐᐱᑦᑕᐅᖅ.”
ᐊᐱᕆᑉᐸᑦ ᖃᓄᖅ ᑐᖁᓐᓂᕐᒪᖔᖅ, ᓱᓕᔪᒥᒃ ᑭᓯᐊᓂ ᑐᑭᓯᔭᔅᓴᐅᑎᐊᖅᑐᒥᒃ ᐅᖃᐅᑎᓗᒍ. “ᐄᔭᒐᕐᓂᕐᖓᑦ
ᐊᒥᓲᓗᐊᖅᑐᓂᑦ.” ᐃᒻᒥᓂᒃ ᐋᓐᓂᓚᐅᕐᖓᑦ ᑕᐃᒫᓪᓗ ᑎᒥᖓ ᑐᖁᓚᐅᖅᑐᖅ.”

ᐃᑲᔪᕐᓂᐊᕋᕕᐅᒃ ᕿᑐᕐᖓᐃᑦ ᕿᔅᓵᑎᓪᓗᒍ, ᑕᕝᕙᐅᖃᑦᑕᕐᓗᑎᑦ ᐊᒻᒪᓗ ᓈᓚᑦᑎᐊᖃᑦᑕᕐᓗᑎᑦ
ᐊᑲᐅᓯᑎᒐᓱᑐᐃᓐᓇᖏᓪᓗᒍ ᐅᕝᕙᓘᓐᓃᑦ ᐃᑉᐱᓐᓂᐊᒋᔭᖓᓂᒃ ᐋᖅᑮᓇᓱᙱᓪᓗᑎᑦ.
ᐅᖃᕈᓐᓇᖅᑎᖃᑦᑕᕐᓗᒍ ᐃᓱᒪᒋᔭᖏᓐᓂᒃ ᐃᑉᐱᓐᓂᐊᒋᔭᖏᓐᓂᓪᓗ ᐊᒻᒪᓗ ᐅᖃᐅᓯᖃᖃᑦᑕᕐᓗᓯ
ᐃᖅᑲᐅᒪᔭᖏᓐᓂᒃ ᑕᐃᔅᓱᒪ ᑐᖁᖓᓕᖅᑑᑉ ᒥᔅᓵᓄᑦ. ᐅᓂᒃᑳᖃᑦᑕᕐᓗᓯ, ᐊᑎᖓ ᑕᐃᖃᑦᑕᕐᓗᒍ,
ᖃᐅᔨᑎᖃᑦᑕᕐᓗᒍ ᖃᓄᐃᙱᒻᒪᑦ ᕿᐊᖃᑦᑕᕐᓗᓂ ᐃᓪᓚᖃᑦᑕᕐᓗᓂᓘᓐᓃᑦ− ᐃᑲᔪᕐᓗᒋᑦ ᑕᑯᑎᓪᓗᒋᑦ
ᑕᕝᕘᓈᖅᑐᑑᙱᒻᒪᑕ ᑕᒪᑐᒥᖓ ᐊᑐᖅᑎᓪᓗᓯ.

ᐊᖕᒐᔪᖅᑳᑦ: ᐅᖃᖃᑎᖃᕐᓂᖅ
ᓱᕈᓯᕐᓂᒃ ᑐᖁᔪᖃᓚᐅᖅᑎᓪᓗᒍ

ᐊᖓᒃᑯᑎᑐᑦ ᐃᓱᒪᖃᕐᓂᖅ ᐊᒻᒪᓗ ᐅᒡᒍᐊᕈᑎᖃᕐᓂᖅ
ᐃᓚᖏᑦ ᓱᕈᓰᑦ ᐅᑉᐱᕈᓱᓲᖑᒻᒪᑕ ᐊᑑᑎᖃᖅᑐᒥᐅᒋᐊᔅᓴᖏᓐᓂᒃ ᑐᖁᔪᖃᖅᑎᓪᓗᒍ − ᐃᓱᒪᒋᔭᐅᓲᖅ ᐅᓇ
ᐊᖓᒃᑯᑕᒥᓂᕋ ᐃᓱᒪᒋᓪᓗᒍ. ᐃᖅᑲᐅᒪᑦᑎᖃᑦᑕᑐᔅᓴᐅᔪᑦ ᖃᓄᐃᓕᐅᓚᐅᖅᑲᓪᓕ ᑕᐃᒪ ᐅᕝᕙᓘᓐᓃᑦ
ᐅᖃᐅᓯᕆᒋᐊᓕᒥᓂᒃᑲ ᐅᕝᕙᓘᓐᓃᑦ ᐅᖃᐅᓯᕆᒋᐊᖃᕐᓂᖏᑦᑕᒃᑲ ᑕᐃᔅᓱᒧᖓ ᑐᖁᓚᐅᖅᑐᒧᑦ.

ᐅᒡᒍᐊᕈᑎᖃᕐᓂᖅ ᐊᑐᖅᑕᐅᒐᔪᓲᖑᒻᒪᑦ ᕿᔅᓵᑦᑐᓂ, ᑭᓯᐊᓂ ᐃᓛᓐᓂᒃᑯᑦ ᑕᐃᒫᒃ ᐃᓱᒪᓂᖅ ᐃᑉᐱᒍᓱᒍᑕᐅᓲᖅ
ᐃᓚᖓᓂᒃ ᐊᑑᑎᖃᕐᓂᕆᐊᔅᓴᖅ ᐃᓅᑉ ᑐᖁᓂᖓᓄᑦ. ᐃᑉᐱᒍᓱᓲᑦ ᐅᖃᐅᓯᒥᓂᖏᑦ ᐅᕝᕙᓘᓐᓃᑦ
ᐱᓂᐊᕈᑎᒥᓂᖏᑦ ᐱᓗᖅᑯᑎᒥᓂᐅᔭᕆᐊᔅᓴᖏᓐᓂᒃ ᐃᓄᒻᒧᑦ ᐃᓅᓯᕐᒥᒃ ᑭᐱᓯᔪᒧᑦ.

ᐃᖅᑲᐃᑎᖃᑦᑕᕐᓗᒋᑦ ᓱᕈᓰᑦ ᓇᓪᓕᒋᔭᖓ ᑐᖁᓚᐅᕐᖓᑦ ᖃᕋᓴᖓ ᐋᓐᓂᐊᓚᐅᕐᖓᑦ ᐊᒻᒪᓗ ᐃᓱᒪᑦᑎᐊᓚᐅᙱᒻᒪᑦ.
ᐊᒥᓱᐊᓗᐃᑦ ᐊᑑᑎᖃᓲᖑᒻᒪᑕ ᐃᓄ ᑐᖁᑎᓪᓗᒍ ᐃᓅᓯᕐᒥᒃ ᑭᐱᓯᓪᓗᓂ ᐊᒻᒪᓗ ᐊᑕᐅᓯᑐᐊᑯᓗᒻᒥᒃ
ᐱᔾᔪᑎᖃᓲᖑᙱᒻᒪᑕ ᑐᖁᑎᓪᓗᒋᑦ. 

ᖃᓄᖅ ᓱᕈᓰᑦ ᕿᔅᓵᓲᖑᒻᒪᖔᑕ
ᓱᕈᓰᑦ ᕿᔅᓵᑦᑐᑦ ᐃᓅᓯᕐᒥᒃ ᑭᐱᓯᔪᒥᓂᖅ ᐱᔾᔪᑎᒋᓪᓗᒍ ᐊᑐᖃᑦᑕᓂᐊᕐᖓᑕ ᐊᔾᔨᒌᙱᑐᒡᒍᑎᓂᑦ
ᖃᓄᐃᑦᑐᑐᐃᓐᓇᕐᓂᑦ ᐃᑉᐱᓇᖅᑐᓂᑦ ᐊᒻᒪᓗ ᑕᒪᕐᒥᒃ ᑕᒪᒃᑯᐊ ᐃᑉᐱᒋᕙᑦᑕᖏᑦ ᐊᑐᖅᑕᐅᒐᔪᓲᓪᓗᑎᒃ. ᓱᕈᓰᑦ
ᑕᑯᔅᓴᐅᑎᑦᑎᔪᓐᓇᖅᑐᑦ ᐃᑉᐱᒋᔭᖏᓐᓂᒃ ᐱᐅᓯᕆᕙᑦᑕᖏᑎᒍᑦ ᐅᖃᙱᒃᑲᓗᐊᖅᑐᑎᒃ.

ᐃᑲᔪᕐᓗᒋᑦ ᖃᐅᔨᑎᓪᓗᒋᑦ ᓈᒻᒪᑦᑐᓂᑦ ᑐᑭᓯᑎᑦᑎᔾᔪᑎᒋᔪᓐᓇᖅᑕᖏᓐᓂᒃ ᐊᒻᒪᓗ ᐊᓂᐊᑦᑎᔾᔪᑎᒋᔪᓐᓇᖅᑕᖏᓐᓂᒃ
ᐃᓗᒥᐅᑕᖏᓐᓂᒃ ᓴᓇᖃᑦᑕᓂᒃᑯᑦ, ᐱᓕᕆᓂᒃᑯᑦ, ᐱᙳᐊᓂᒃᑯᓪᓗ. ᓱᕈᓯᓛᖑᓂᕐᓴᐃᑦᑕᐅᖅ ᐅᔾᔨᕆᔭᔅᓴᐅᒥᒻᒪᑕ
ᐱᐅᓯᕆᕙᑦᑕᖏᑎᒍᑦ, ᓲᕐᓗ ᐃᓪᓕᕐᒧᑦ−ᖁᑦᑕᖃᑦᑕᕐᓂᖅ ᐅᕝᕙᓘᓐᓃᑦ ᐊᑲᐅᓯᒍᑎᒋᓲᖓᓂᒃ ᐊᑐᖃᑦᑕᖅᑐᓂ. 
ᑕᐃᒫᒃ ᐱᐅᓯᖃᖃᑦᑕᕐᓂᖏᑦ ᐊᑐᕈᓐᓃᐸᓪᓕᐊᓕᓲᑦ ᓱᕈᓯᖅ ᐃᓕᑦᑐᐸᓪᓕᐊᓕᕋᐃᒻᒪᑦ ᑕᒪᑐᒥᖓ
ᐊᑐᖃᑦᑕᓕᖅᑕᖓᓂᒃ. ᑖᓐᓇ ᓱᕈᓯᖅ ᐃᒻᒥᓂᒃ ᐋᓐᓂᖅᑎᖃᑦᑕᖏᑦᑕᑐᐊᖅᑲᑦ ᐅᕝᕙᓘᓐᓃᑦ ᐊᓯᒥᓂᒃ,
ᖃᓄᑐᐃᓐᓇᖅ ᓴᖅᑭᔮᖅᑎᑦᑎᓂᖓ ᕿᔅᓵᓐᓂᖓᓂᒃ ᐊᑐᖅᑕᐅᒐᔪᓲᖅ ᖃᓄᐃᒐᓂᓗ.

ᖃᓄᖅ ᓱᕈᓰᑦ ᕿᔅᓵᓲᖑᒻᒪᖔᑕ

ᑐᖁᔪᖃᖅᑎᓪᓗᒍ, ᓱᕈᓰᑦ ᐃᓱᒫᓗᓲᖑᒻᒪᑕ ᖃᓄᖅ ᐊᑑᑎᓂᖃᕐᓂᐊᕐᒪᖔᖅ ᐃᓅᓯᖏᓐᓂᒃ ᐊᒻᒪᓗ ᑭᓇᒥᒃ
ᑲᒪᔨᖃᕐᓂᐊᓕᕐᒪᖔᑕ. ᐃᓱᒫᓗᒍᓐᓇᖅᑐᑦ ᑐᖁᔪᖃᒃᑲᓂᖅᑲᓪᓕ ᐅᕝᕙᓘᓐᓃᑦ ᑭᓇᒧᑦ
ᐃᓕᓴᕕᒻᒨᕈᔾᔭᐅᖃᑦᑕᓂᐊᕐᒪᖔᖅ. ᑐᑭᓯᑎᔅᓯᒪᓗᒍ ᐊᑐᖃᑦᑕᓂᐊᖅᑕᖏᓐᓂᒃ ᐊᒻᒪᓗ ᑭᓇᒧᑦ
ᐃᑲᔪᖅᑕᐅᖃᑦᑕᓂᐊᕐᒪᖔᖅ ᐃᓱᒫᓗᙱᓂᕐᓴᐅᒍᑎᒋᖃᑦᑕᓂᐊᖅᑕᖓ.
ᕿᔅᓵᓐᓂᖅ ᑎᑭᔾᔫᒥᔭᒐᓲᖑᒻᒪᑦ. ᐅᒡᒋᐊᓇᙱᑦᑐᖅ ᓱᕈᓰᑦ ᐃᑉᐱᒍᓱᓕᕕᐅᑎᔅᓯᒪᑎᓪᓗᒋᑦ ᐅᕝᕙᓘᓐᓃᑦ
ᐊᐱᕐᓱᕕᐅᑎᖃᑦᑕᑎᓪᓗᒋᑦ ᐊᒻᒪᓗ ᐃᑉᐱᓐᓂᕈᑎᖃᕐᓯᒪᔫᔮᕈᓐᓃᖃᑦᑕᑎᓪᓗᒋᑦ ᑐᖁᓯᒪᔪᒥᒃ. ᑕᐃᒫᒃ ᑭᓯᐊᓂ
ᐊᑐᕈᓐᓇᖅᑕᖓᓂᒃ ᐊᑐᓕᓲᖑᒻᒪᑕ. ᑎᑭᑕᐅᔫᒥᓯᒪᒍᓐᓇᖅᑐᑦ ᐃᑉᐱᓇᖅᑐᓄᑦ ᐅᕝᕙᓘᓐᓃᑦ ᐊᐱᖅᑯᑎᓄᑦ
ᐊᒻᒪᓗ ᐅᓂᒃᑳᑲᓐᓂᕈᒪᓕᓲᖑᓪᓗᑎᒃ ᑕᒪᑐᒥᖓ ᐅᖃᐅᓯᖃᓕᖅᑭᑦᑖᖃᑦᑕᕐᓗᑎᒃ. 

ᐃᑲᔫᑏᑦ ᕿᔅᓵᓇᖅᑐᒃᑰᖅᑐᓂ
ᓱᕈᓰᑦ ᐱᕈᕐᐸᓪᓕᐊᑎᓪᓗᒋᑦ, ᕿᔅᓵᒍᓐᓃᐸᓪᓕᐊᓲᖑᒻᒪᑕ. ᑕᐃᒫᒃ ᐊᑐᖅᑎᓪᓗᒋᑦ ᐃᓚᒋᔭᐅᒻᒪᑦ ᑭᒃᑰᓂᖏᓐᓄᑦ
ᐊᒻᒪᓗ ᑭᓱᑐᐃᓐᓇᐃᑦ ᐅᑎᓚᐅᕐᓯᒪᔾᔮᒍᓐᓃᕐᓂᖏᓐᓄᑦ ᑕᐃᒫᒃ ᐱᐅᓯᕆᕙᓚᐅᖅᑕᖏᑎᑐᑦ. ᐊᑐᓕᖅᑭᒍᓐᓇᖅᑐᑦ
ᕿᔅᓵᒍᑎᖓᓂᒃ ᓇᓪᓕᐅᑎᔭᕋᐃᒻᒪᑕ ᐃᖅᑲᐅᒪᓇᓗᐊᕐᓂᖏᑦ. ᐱᒻᒪᕆᐅᕗᖅ ᖃᐅᔨᒋᐊᕐᕕᒋᖃᑦᑕᕐᓗᒋᑦ ᐊᒻᒪᓗ
ᐃᑲᔪᖃᑦᑕᕐᓗᒋᑦ ᐱᐅᔪᓂᑦ ᐊᑐᕐᓗᓂ ᐊᓂᒍᐃᕙᓪᓕᐊᑲᓐᓂᓂᐊᕐᖓᑦ ᕿᔅᓵᒍᑎᖓᓂᒃ.

ᐊᑐᕋᔅᓴᐃᑦ, ᓲᕐᓗ ᑕᐃᒪᐃᓪᓗᐊᖃᑎᖏᓐᓂᒃ ᕿᔅᓵᓂᕐᒧᑦ−ᐃᑲᔪᖅᑎᐅᖃᑎᒌᑦ ᐱᕕᖃᖅᑎᑦᑎᓲᖑᒻᒪᑕ
ᐃᓕᓐᓂᐊᕈᑎᖃᕐᓂᕐᒥᒃ ᐊᓯᑦᑎᓐᓂᒃ ᐊᒻᒪᓗ ᐃᓄᑑᔮᙱᓂᕐᓴᐅᑎᑦᑎᓂᕐᒥᒃ. ᑲᑐᔾᔨᖃᑎᒌᑦ ᐃᑲᔪᓲᑦ
ᑕᑯᑎᑦᑎᓪᓗᑎᒃ ᐊᑐᖅᑕᐅᒐᔪᓐᓂᖓᓂᒃ ᕿᔅᓵᓐᓂᖓ ᐊᒻᒪᓗ ᐃᑲᔫᑎᖃᓲᖅ ᐋᖅᑮᓪᓂ
ᐃᑲᔪᖅᑎᐅᖃᑎᒌᓐᓂᐊᖅᑐᓂᑦ. ᐱᒻᒪᕆᐅᓂᕐᐹᖑᕗᖅ ᐃᓕᓐᓄᑦ ᐃᑲᔪᕐᓗᑎᑦ ᕿᑐᕐᖓᓐᓂᒃ
ᑕᑯᔅᓴᐅᑎᑦᑎᖃᑦᑕᕈᕕᑦ ᓈᒻᒪᑦᑐᓂᑦ ᕿᔅᓵᑦᑐᓂ ᖃᓄᐃᓕᐅᕈᑎᖃᖃᑦᑕᓂᕐᒥᒃ. ᓱᕈᓰᑦ ᐃᓕᓲᖑᒻᒪᑕ ᕿᔅᓵᓂᕐᒥᒃ
ᑕᑯᓐᓈᐸᑦᑐᑎᒃ ᐃᓐᓇᕐᓂᑦ ᐃᓅᖃᑎᒋᕙᑦᑕᖏᓐᓂᒃ. ᐃᑲᔪᖅᑕᐅᒍᒪᖃᑦᑕᕐᓗᑎᑦ ᐃᓚᔅᓯᓐᓄᑦ ᐊᓯᖏᓐᓄᑦ,
ᐱᖃᑎᔅᓯᓐᓄᑦ, ᐅᕝᕙᓘᓐᓃᑦ ᐃᑲᔪᖅᑎᓪᓗᐊᑕᐅᕙᑦᑐᓄᑦ ᑲᒪᒋᔭᖃᓲᓄᑦ ᐃᑲᔪᓲᓄᑦ. ᕿᓂᖃᑦᑕᕐᓗᑎᑦ
ᐱᓕᕆᐊᔅᓴᓂᑦ ᐊᑑᑎᓕᓐᓂᑦ ᕿᔅᓵᒍᑎᔅᓯᓐᓄᑦ ᐊᒻᒪᓗ ᐃᖅᑲᐅᒪᑦᑎᒍᑎᒋᓂᐊᖅᑕᕐᓂᒃ ᑐᖁᓚᐅᖅᑐᒥᒃ.
ᕿᓄᐃᓵᕐᓗᑎᑦ ᐊᒻᒪᓗ ᓇᒻᒥᓂᖅ ᐱᕕᖃᖅᑎᖃᑦᑕᕐᓗᑎᑦ. 

ᓱᕈᓰᑦ ᐃᓕᓲᖑᒻᒪᑕ ᐊᐱᕐᓱᐸᑦᑐᑎᒃ ᑐᖂᑉ ᒥᔅᓵᓄᑦ. ᓇᓗᓇᐃᒃᑯᑕᐅᒐᔪᓱᖅ ᑐᑭᓯᒍᒪᓂᖏᓐᓂᒃ ᑐᑭᓯᐅᒪᙱᑕᖏᑕ ᒥᔅᓵᓄᑦ.
ᐃᓐᓇᐅᓪᓗᓂ, ᒪᕐᕈᐃᑦ ᐱᒻᒪᕆᐅᓂᕐᐹᑦ ᐊᑐᕈᓐᓇᖅᑕᓯ ᓱᕈᓯᕐᓄᑦ ᐅᑯᐊ ᖃᐅᔨᑎᓪᓗᒋᑦ ᐊᐱᖅᑯᑎᓕᒫᖏᑦ ᖃᓄᐃᙱᒻᒪᑕ
ᐊᐱᖅᑯᑎᒋᓗᒋᑦ, ᐊᒻᒪᓗ ᑭᐅᖃᑦᑕᕐᓗᑎᑦ ᐊᐱᖅᑯᑎᓂᑦ ᓱᓕᑦᑎᐊᕐᓗᑎᑦ − ᐊᓪᓛᑦ ᐱᒡᒐᓇᖅᑑᒐᓗᐊᑦ ᑭᐅᔭᕆᐊᔅᓴᖅ.
ᐃᑉᐱᒍᓱᑦᑎᐊᕐᓗᑎᑦ ᐅᑭᐅᖏᓐᓂᒃ ᐊᒻᒪᓗ ᐅᖃᐅᓯᕐᒥᒃ ᑐᑭᓯᐊᔭᖓᓂᒃ. ᓱᕈᓯᖅ ᑭᓇᑐᐃᓐᓇᖅ ᑐᓴᕈᒪᔾᔮᖏᒻᒪᑕ ᐋᓐᓂᐊᓯᐅᖅᑎᓄᑦ
ᐅᖃᐅᓯᐅᓲᒥᒃ, ᐊᒻᒪᓗᑦᑕᐅᖅ ᓴᓪᓗᔭᐅᒍᒪᔾᔮᖏᒻᒥᒻᒪᑕ. ᐅᓇ ᐊᑐᖅᑕᐅᒐᔪᓲᖅ ᐱᒡᒐᓇᕐᓂᕐᐹᖑᓲᖅ ᐅᖃᑦᑎᐊᒻᒪᕆᖃᑦᑕᕐᓂᖅ
ᑐᖁᔪᖃᕋᑖᖅᑎᓪᓗᒍ. 

ᖃᓄᖅ ᐃᑲᔪᖃᑦᑕᖅᑭᑕ ᓱᕈᓯᕐᓂᑦ ᕿᔅᓵᑎᓪᓗᒋᑦ?

ᑖᓐᓇ ᓱᕈᓯᖅ ᐃᓱᒪᕐᓱᖅᑎᖃᑦᑕᕐᓗᒍ ᐊᔪᕐᓇᙱᒐᐃᑉᐸᑦ. 
ᓱᕈᓰᑦ ᖁᔭᓕᓲᖑᒻᒪᑕ ᐃᓱᒪᕐᓱᖅᑎᑕᐅᒐᐃᒐᒥᒃ ᑕᐃᒫᒃ ᐃᓐᓇᐃᑦ ᐱᓲᖑᒻᒪᑕ. ᐃᓱᒪᒋᔭᖏᓐᓂᒃ
ᐅᖃᕈᒪᓲᖑᒻᒪᑕ, ᐊᒻᒪᓗ ᐃᑉᐱᒍᓱᓲᖑᒻᒪᑕ ᐅᑉᐱᕆᔭᐅᒋᐊᔅᓴᖅ ᐱᕕᖃᖅᑎᑕᐅᔭᕋᐃᒐᒥᒃ. ᐊᒻᒪᓗ
ᑭᑭᑕᐅᓯᒪᒍᒪᓲᖑᙱᒻᒪᑕ. 
ᐆᑦᑑᑎᒋᓗᒍ, ᐊᑑᑎᖃᓲᖅ ᐊᒻᒪᓗ ᐱᒻᒪᕆᐅᓲᖅ ᓱᕈᓯᕐᓄᑦ ᐱᕕᖃᕐᓂᕐᒧᑦ ᑕᕝᕙᐅᕗᑏᕐᓂᕐᒥᒃ
ᐃᓅᒍᓐᓃᕐᓯᒪᓕᖅᑐᒧᑦ ᐊᑲᐅᒋᔭᖓᓂᒃ ᐊᑐᖅᑐᓂ. 

ᐃᓚᒋᔭᐅᑎᑕᐅᒍᓐᓇᖅᑐᖅ ᓂᕈᐊᕐᓂᕐᒥᒃ ᐃᓗᕕᖓᓂᒃ, ᐊᓐᓄᕌᕆᓂᐊᖅᑕᖏᓐᓂᒃ, ᐱᕈᖅᓯᐊᓂᒃ ᐊᒻᒪᓗ
ᐃᓗᕕᕐᓯᓂᐅᓂᐊᖅᑐᒥᒃ. ᐃᓚᖏᑦ ᓱᕈᓰᑦ ᓂᓪᓕᕈᒪᓲᑦ ᐅᕝᕙᓘᓐᓃᑦ ᑎᑎᕋᕈᒪᓲᑦ ᐃᓚᒋᔭᐅᓂᐊᕋᒥᒃ
ᐃᓗᕕᕐᓯᐅᑎᓂᑦ ᐊᑐᖅᑎᓪᓗᒋᑦ, ᐅᕝᕙᓘᓐᓃᑦ ᐃᓚᒋᔭᐅᓂᐊᕋᒥᒃ ᐊᓯᐊᓂᒃ ᐊᑐᖅᑎᓪᓗᒋᑦ. 

ᑐᖁᔪᖃᓚᐅᖅᑎᓪᓗᒍ, ᓂᕈᐊᒐᖃᖅᑐᓂ ᓱᕈᓯᕐᓄᑦ ᕿᔅᓵᑎᓪᓗᒋᑦ ᐊᑲᐅᓂᕐᓴᐅᓲᖑᒻᒪᑦ. ᐃᓛᓐᓂᒃᑯᑦ
ᓱᕈᓰᑦ ᑖᒃᑯᓂᖓᔅᓴᐃᓐᓇᖅ ᐃᓚᓖᑦ ᓂᕈᐊᓲᑦ ᐊᔾᔨᒋᙱᑕᖏᓐᓂᒃ. ᕿᑐᕐᖓᖃᕈᕕᑦ, ᐊᐱᕆᓗᒍ ᓱᕈᓯᖅ
ᑭᓱ ᐊᑲᐅᒻᒪᖔᖅ ᑖᔅᓱᒧᖓ. ᐃᓱᒪᒋᑦᑕᐃᓕᒍᒃ ᑖᔅᓱᒧᖓ ᓱᕈᓯᕐᒧᑦ ᐊᑕᐅᓯᕐᒧᑦ ᐃᓱᒪᒋᔭᖅ ᑕᐃᒫᔅᓴᐃᓐᓇᖅ
ᐃᓱᒪᒋᔭᐅᓱᒋᓗᒍ ᐊᓯᐊᓄᑦ. 

 ᕿᔅᓵᑦᑐᓄᑦ ᐃᑲᔫᑎᖃᕐᓂᖅ

ᑕᖃᐃᕐᓯᑲᐃᓐᓇᕐᓗᑎᑦ. 
ᓱᕈᓯᑦ ᕿᔅᓵᓲᖑᒻᒪᑕ ᑲᐃᕙᑦᑐᒥᒃ. ᐆᑦᑐᑎᒋᓗᒍ, ᐱᙳᐊᕈᒪᓂᕐᓴᐅᓲᖑᒻᒪᑕ ᐊᒻᒪᓗ ᓴᖑᓱᖑᓪᓗᑎᒃ
ᐃᓱᒪᖃᑐᐃᓐᓇᓂᐊᙱᓐᓇᒥᒃ ᑐᖁᔪᒥᓂᕐᒥᒃ ᑐᕈᔪᖃᕋᑖᕐᓯᒪᑎᓪᓗᒍ ᐊᒻᒪᓗ ᐊᖏᔪᖅᑳᖏᒃ
ᕿᔅᓵᓪᓚᕆᑦᑎᓪᓗᒋᑦ. 

ᐃᓐᓇᐃᑦ ᓴᓂᐊᓂ ᐱᓂᕐᓴᐅᓪᓗᑎᒃ, ᓱᕈᓰᑦ ᑕᖃᐃᕐᓯᑲᐃᓐᓇᕆᐊᖃᓲᖑᒻᒪᑕ ᕿᔅᓵᓂᕐᒥᒃ. ᐱᒻᒪᕆᐅᕗᖅ
ᖃᐅᔨᒪᔭᕆᐊᔅᓴᖅ ᖃᓄᐃᙱᒻᒪᑦ ᑕᖃᐃᕐᓯᑲᐃᓐᓇᖃᑦᑕᕐᓗᓂ. ᖁᕕᐊᓱᐊᓂᖅ ᐅᕝᕙᓘᓐᓃᑦ
ᐃᓪᓚᕋᓚᓐᓂᖅ ᓂᑲᒍᓱᙱᓐᓂᐅᖏᒻᒪᑦ ᐃᓄᒻᒥᒃ ᑐᖁᕋᑖᕐᓯᒪᔪᒥᒃ; ᑕᒪᓐᓇ ᐃᓚᒋᔭᐅᓪᓚᕆᒻᒥᔪᖅ
ᕿᔅᓵᓂᕐᒧᑦ. 

ᓈᓚᓪᓗᑎᑦ ᐃᖅᑲᖅᑐᐃᓂᐅᓴᙱᓪᓗᑎᑦ.
ᐃᓚᖓᑦ ᐃᑲᔫᑎᖃᕐᓂᕐᐹᖑᓲᖅ ᐊᒻᒪᓗ ᐋᖅᑭᐸᓪᓕᐊᒍᑕᐅᔪᓐᓇᖅᑐᑦ ᓱᕈᓯᕐᒧᑦ ᓈᓚᖃᑦᑕᕐᓗᒍ
ᐊᑐᖃᑦᑕᖅᑕᖏᑕ ᒥᔅᓵᓄᑦ ᐅᖃᖅᑎᓪᓗᒍ ᐃᖅᑲᖅᑐᕐᓂᐅᓴᙱᓪᓗᒋᑦ, ᖃᐅᔨᓴᕐᓂᐅᓴᙱᓪᓗᒍ
ᐅᕝᕙᓘᓐᓃᑦ ᐋᖅᑭᒐᓱᙱᓪᓗᒍ. ᓇᓪᓕᒍᓱᑦᑐᑦ ᐃᓐᓇᐃᑦ ᐊᑲᐅᓯᑎᑦᑎᒐᓱᓲᖑᒻᒪᑕ ᓱᕈᓯᕐᒥᒃ
ᐃᒪᐃᓕᓯᓐᓈᖅᑐᑎᒃ, “ᖃᐅᔨᒪᔪᖓ ᖃᓄᖅ ᐃᑉᐱᓐᓂᐊᒻᒪᖔᕐᐱᑦ,” ᐅᕝᕙᓘᓐᓃᑦ, ᐱᐅᙱᓂᕐᓴᒻᒪᕆᒃ,
ᐅᖃᐅᔾᔨᒋᐊᕈᑎᖃᖅᑐᑎᒃ ᓲᕐᓗ ᐃᒪᐃᓕᓪᓗᑎᒃ “ᑕᐃᒪᓕ” ᐅᕝᕙᓘᓐᓃᑦ “ᐃᓱᒪᒋᒍᓐᓃᕈᒃ.”
ᓴᐃᒻᒪᕐᓴᐃᒐᓱᒃᑲᓗᐊᖅᑎᓪᓗᑕ ᓱᕈᓯᕐᒥᒃ ᑕᒪᓐᓇ ᐱᐅᓪᓗᓂ, ᐊᑐᖃᑦᑕᕐᓂᖅ ᑭᐅᔾᔪᑎᓂᑦ
ᐃᑉᐱᒍᓱᙱᒍᑕᐅᓲᖑᒻᒪᑦ ᓱᕈᓯᐅᑉ ᓇᒻᒥᓂᖅ ᐊᑐᖅᑕᖏᓐᓂᒃ ᐃᑉᐱᒋᔭᖏᓐᓂᓪᓗ.

ᓱᕈᓯᖅ ᐃᒪᐃᓕᑉᐸᑦ, “ᐅᖓᓕᖅᑕᕋ ᐊᑖᑕᒐ ᑐᖁᓯᒪᓕᕐᖓᑦ.” ᐃᓱᒪᒋᓗᒍ ᑐᓴᕋᑖᖅᑕᐃᑦ, ᐊᑐᕐᓗᒋᑦ ᑖᒃᑯᐊ
ᐅᖃᐅᓯᖏᑦ, ᖃᐅᔨᒪᓂᐊᕐᖓᑦ ᑐᓵᔭᐅᒻᒪᑦ. ᐊᐱᕆᒍᓐᓇᖅᑐᑎᑦ ᓲᕐᓗ ᐃᒫᒃ “ᖃᓄᐃᓯᒪᕕᑦ ᑕᐃᒪᙵᑦ?”
ᐅᕝᕙᓘᓐᓃᑦ “ᖃᓄᐃᑉᐸ ᑕᐃᒫᒃ?”

ᓱᕈᓰᑦ ᐃᓱᒪᕐᓱᖅᑐᑎᒃ ᐃᑉᐱᒋᔭᖏᓐᓂᒃ ᐅᖃᓲᖑᒻᒪᑕ ᐅᖃᖅᑎᑕᐅᒐᓱᐊᒡᒐᕋᑎᒃ ᑭᐅᖁᔭᐅᓪᓗᑎᒃ. ᑕᐃᒫᒃ
ᑐᑭᓯᕕᒋᔪᓐᓇᖅᑕᕗᑦ ᐊᑐᕐᐸᑦᑕᖏᓐᓂᒃ ᐃᑉᐱᓐᓂᐊᒋᔭᖏᓐᓂᓪᓗ

ᕿᔅᓵᑦᑐᓄᑦ ᐃᑲᔫᑎᖃᕐᓂᖅ

ᐃᓱᒪᖃᑐᐃᓐᓇᕆᐊᓖᑦ ᐃᒫᒃ ᓱᕈᓰᑦ..

ᑭᒃᑯᓕᒫᕌᓗᓐᓄᑦ
ᐅᖃᐅᓯᖃᖁᔭᐅᒐᓗᐊᖅᑐᖓ ᐃᑉᐱᒋᔭᕐᓂᒃ

ᐊᒻᒪᓗ ᐅᖃᐅᓯᕆᔪᒪᙱᓇᒃᑭᑦ ᖃᐅᔨᒪᙱᑦᑐᖓ ᖃᓄᖅ
ᐃᑉᐱᒍᓱᒻᒪᖔᕐᒪ

ᓂᙵᐅᒪᔪᖓ.
ᖁᕕᐊᓱᙱᑦᑐᖓ.
ᐋᓐᓂᐊᔪᖓ

ᐅᖃᖃᑎᒋᔪᓐᓇᖏᑦᑕᕋ(ᑕᒃᑲ)
ᐊᖏᔪᖅᑳᕋ(ᖄᒃᑲ)
ᐅᐱᓐᓇᕋᓂ

ᖁᕕᐊᓱᒍᓐᓃᕕᐅᑎᖃᑦᑕᖅᑐᖅ
(ᑕᖅᑑᒃ)

ᐃᓄᑑᒍᒪᑐᐃᓐ
ᓇᖅᑐᖓ

ᐱᐅᒋᕙᙱᓇᒃᑯ
ᐅᖃᐅᔾᔭᐅᒐᐃᒐᒪ ᑭᒃᑯᑐᐃᓐᓇᕐᓄᑦ

“ᐃᓱᒪᒋᒍᓐᓃᕈᒃ”

ᐊᔾᔨᒋᔭᐅᙱᑦᑐᐊᓗᒻᒥᒃ
ᐃᑉᐱᒍᓱᙱᒍᒪᙱᒃᑲᓗ

ᐊᖅᑐᖓ

ᖃᖓᑭᐊᕐᖓᐃ
‘ᕿᔅᓵᒍᓐᓃᕐᓂᐊᕋᑦᑕ’

ᐅᖃᖃᑎᒋᔪᓐᓇᖏᓐᓇᒃᑭᑦ
ᐱᖃᑎᒃᑲ ᑕᒪᑐᒪ ᒥᔅᓵᓄᑦ



ᐅᖃᐅᓯᕆᓗᒍ ᐃᖅᑲᐅᒪᓗᒍᓗ ᑕᐃᓐᓇ ᐃᓅᒍᓐᓃᖅᑐᖅ.
ᐃᖅᑲᐅᒪᑦᑎᓂᖅ ᐃᓅᒍᓐᓃᕐᓯᒪᓕᖅᑐᒥᒃ ᐃᓚᒋᔭᐅᒻᒪᑦ ᒪᒥᓴᕐᓂᑎᓐᓄᑦ. ᐃᓚᖓᑦ ᐊᑐᕈᓐᓇᖅᑕᕗᑦ
ᐃᖅᑲᐅᒪᑎᑦᑎᓂᕐᒧᑦ ᐅᖃᐅᓯᕆᑐᐃᓐᓇᕐᓗᒍ ᐃᓅᒍᓐᓃᕐᓯᒪᓕᖅᑐᖅ. ᖃᓄᐃᙱᑦᑐᖅ ᐊᑎᖓ
ᑕᐃᖃᑦᑕᕐᓗᒍ ᐊᒻᒪᓗ ᐅᖃᐅᓯᖃᕈᕕᑦ ᐃᕝᕕᑦ ᐃᖅᑲᐅᒪᔭᖓᓂᒃ.

ᐃᑉᐱᒍᓱᑦᑎᐊᕐᓂᖅ ᐊᔾᔨᒌᙱᓂᖏᓐᓂᒃ ᕿᔅᓵᔾᔪᓯᐅᓲᑦ.
ᓱᕈᓰᑦ ᕿᔅᓵᒐᔪᓲᖑᒻᒪᑕ ᐊᔾᔨᒋᙱᑕᖓᓂᒃ ᐊᖏᔪᖅᑳᖏᑕ ᐊᒻᒪᓗ ᖃᑕᙳᑎᖏᑕ. ᐃᓚᖏᑦ ᓱᕈᓰᑦ
ᐅᖃᐅᓯᖃᕈᒪᓲᖑᒻᒪᑕ ᑐᖂᑉ ᒥᔅᓵᓄᑦ, ᐊᓯᖏᑦ ᐃᑉᐱᒋᔭᐅᒍᒪᓲᖑᑎᓐᓇᒋᑦ. ᐃᓚᖏᑦ
ᑭᓱᓕᕆᕈᓘᔭᕈᒪᓲᑦ ᐊᒻᒪᓗ ᐊᓯᖏᑦ ᐃᓚᒋᔭᐅᖃᑦᑕᕈᓐᓃᓱᑦ ᐱᓕᕆᓂᐅᕙᑦᑐᓂᑦ ᐊᒻᒪᓗ
ᐊᖏᕐᕋᕐᓯᒪᖃᑦᑕᑐᐃᓐᓇᓕᓲᖑᓪᓗᑎᒃ. 

ᓱᕈᓯᓛᓪᓕ ᐅᖓᑐᓕᓱᑦ, ᐃᓅᓱᑦᑐᐃᓪᓕ ᐃᓄᑑᖃᑦᑕᕈᒪᓲᖑᑎᓪᓗᒋᑦ ᐅᕝᕙᓘᓐᓃᑦ
ᑕᐃᒪᐃᓪᓗᐊᖃᑎᖏᓐᓂᒃ ᐃᓚᖃᕈᒪᓲᖑᓪᓗᑎᒃ. ᑐᑭᓯᓯᒪᓂᖅ ᐊᒻᒪᓗ ᐃᑉᐱᒍᓱᑦᑎᐊᕐᓂᖅ ᐊᑐᓂᑦ
ᓱᕈᓰᑦ ᕿᔅᓵᓲᖑᒻᒪᑕ ᓇᒻᒥᓂᖅ ᐊᑐᖅᑕᖏᑎᒍᑦ ᐊᑑᑎᖃᓪᓚᕆᑦᑐᖅ ᑕᒪᓐᓇ ᒪᒥᓴᕐᓂᕐᒧᑦ
(ᐋᖅᑭᐸᓪᓕᐊᓂᕐᒧᑦ) ᐃᓚᒌᓂᑦ. 

ᓈᓚᖃᑦᑕᕐᓗᒋᑦ ᓱᕈᓰᑦ, ᐅᖃᐅᓯᕆᖃᑦᑕᕐᓗᓯᐅᒃ ᐃᑉᐱᒋᔭᖏᑦ, ᑕᑯᓐᓈᖃᑦᑕᕐᓗᒋᑦ ᐱᐅᓯᕆᕙᑦᑕᖏᑦ
ᐊᒻᒪᓗ ᐊᖏᕈᑎᒋᒃᑲᓂᕐᓗᒍ ᐊᔾᔨᒌᙱᓐᓂᖏᑦ ᖃᓄᐃᙱᒻᒪᑕ.

ᐃᖅᑲᐅᒪᑦᑎᓂᖃᕋᔭᖅᑯᓯ ᐊᒻᒪᓗ ᐱᕕᖃᖅᑎᑦᑎᓗᓯ ᑕᕝᕙᐅᕗᑏᕐᕕᖃᕐᓂᕐᒥᒃ.
ᐱᕕᖃᖅᑎᑦᑎᓂᖅ ᓱᕈᓯᕐᓂᑦ ᐃᓅᓱᑦᑐᓂᓪᓗ ᑕᕝᕙᐅᕗᑏᕐᕕᖃᕐᓂᕐᒥᒃ ᐃᓅᒍᓐᓃᕐᓯᒪᓕᖅᑐᒥᒃ
ᐱᒻᒪᕆᐅᕗᖅ ᐱᒋᐊᕈᑕᐅᓲᖑᒻᒪᑦ ᕿᔅᓵᒍᑎᖓᓂᒃ ᐊᓂᒍᐃᕙᓪᓕᐊᓂᕐᒥᒃ. ᐃᓗᕕᕐᓯᓂᖅ ᓱᕈᓯᕐᓄᑦ
ᐃᓅᓱᑦᑐᓄᓪᓗ ᑕᑯᔾᔪᑕᐅᓲᖑᒻᒪᑦ ᖃᓄᑎᒋᒃ ᐱᒻᒪᕆᐅᒋᔭᐅᓚᐅᕐᒪᖔᖅ ᐱᓐᓇᕆᔭᐅᓪᓚᕆᓚᐅᕐᒪᖔᖅ
ᑖᓐᓇ ᐃᓄᒃ ᐊᓯᖏᓐᓄᑦ ᐊᒻᒪᓗ ᖃᐅᔨᒍᑕᐅᓲᖑᓪᓗᓂ ᕿᔅᓵᒍᑎᖃᖅᑐᓂ ᐃᓚᙵᕈᑎᑦᑎᓐᓂᒃ
ᖃᓄᐃᙱᒻᒪᑦ.

ᐃᓗᕕᕐᓯᐅᑎᓂᒃ ᐊᑐᓚᐅᙱᓂᔅᓯᓐᓂᒃ, ᖃᐅᔨᑎᓪᓗᒋᑦ ᓱᕈᓰᑦ ᖃᓄᐃᓕᐅᖅᑐᖃᕐᓂᐊᕐᒪᖔᖅ, ᑭᒃᑯᑦ
ᑕᐃᑯᙵᓂᐊᕐᒪᖔᑕ, ᓇᒥᐅᓂᐊᕐᒪᖔᖅ ᖃᖓᐅᓂᐊᕐᒪᖔᕐᓗ ᐊᒻᒪᓗ ᓱᒻᒪᑦ ᐱᒻᒪᕆᐅᒻᒪᖔᖅ. ᓱᕈᓰᑦ
ᐅᐸᓗᖓᐃᕐᓯᒪᔪᑦ ᑕᐃᒫᒃ ᑐᑭᓯᑎᑕᐅᓯᒪᓪᓗᑎᒃ ᐃᓱᒪᕐᓱᕈᓇᓲᑦ ᐃᓚᒋᔭᐅᒍᒪᓂᐊᕐᒪᖔᕐᒥᒃ
ᐃᓗᕕᖅᑕᐅᔪᓂᑦ. ᐱᖃᑕᐅᔪᒪᙱᑉᐸᑕ; ᓴᓇᖁᒍᓐᓇᖅᑕᐃᑦ ᐃᖅᑲᐅᒪᑦᑎᔾᔪᑎᒋᓂᐊᖅᑕᖓᓂᒃ
ᐅᕝᕙᓘᓐᓃᑦ ᐊᑐᕈᒪᓂᐊᖅᑕᖓᓂᒃ ᑕᕝᕙᐅᕗᑏᕈᑎᖃᕐᓗᓂ.

ᑐᑭᓯᓯᒪᓂᖅ ᐊᑐᓂᑦ ᐃᓅᓱᑦᑐᐃᑦ ᕿᔅᓵᑎᓪᓗᒋᑦ ᐊᑐᖅᑕᖏᑦ ᐊᔾᔨᐅᖃᑦᑕᖏᒻᒪᑕ.
ᕿᔅᓵᓐᓂᖅ ᐊᔾᔨᒋᔭᐅᙱᒻᒪᑦ ᐊᑐᓂᑦ ᑭᒃᑯᑐᐃᓐᓇᕐᓄᑦ. ᐃᓅᓱᑦᑐᐃᑦ ᕿᔅᓵᓲᖑᒻᒪᑕ ᐊᔾᔨᒌᖃᑦᑕᕋᑎᒃ
ᐊᑯᓂᐅᓂᖏᑦ ᐊᒻᒪᓗ ᓴᖅᑭᔮᖅᑎᑦᑎᓲᖑᓪᓗᑎᒃ ᖃᓄᐃᑦᑐᑐᐃᓐᓇᑦᑎᐊᓂᑦ ᐃᑉᐱᓐᓂᐊᒋᔭᖏᓐᓂᒃ.

ᕿᔅᓵᓐᓂᖅ ᑐᑭᓯᔭᐅᑦᑎᐊᕈᓐᓇᓂᕐᓴᐅᒻᒪᑦ ᐱᕙᓪᓕᐊᓂᐅᓂᖓᓂᒃ ᑕᒪᒃᑯᐊ ᑎᒥᒃᑯᑦ ᐃᑉᐱᓇᕐᓂᖏᑦ,
ᐃᑉᐱᓇᖅᑐᑦ, ᐃᓱᒪᓇᖅᑐᑦ, ᐱᐅᓯᕆᔭᐅᓲᓪᓗᓂ ᓴᖅᑭᐊᓲᖑᒻᒪᑕ ᖃᓄᐃᒍᑎᖃᕐᓂᖓᓄᑦ ᑐᖁᔪᒥᒃ,
ᖃᓄᐃᓐᓂᐅᔪᓂᑦ, ᐃᓚᖃᐅᓯᕆᓯᒪᔭᖏᓐᓂᒃ ᑐᖁᔪᒧᑦ, ᐊᒻᒪᓗ ᖃᐅᔨᓕᖅᑐᓂ ᓯᕗᓂᔅᓴᑎᓐᓂᒃ
ᐃᓚᒋᖃᑦᑕᔾᔮᕈᓐᓃᕋᑦᑎᒍ.

ᐆᑦᑑᑎᒋᓗᒍ, ᖁᕕᐊᓱᙱᓐᓂᖅ ᕿᐊᖃᑦᑕᓂᕐᓗ ᕿᔅᓵᓐᓂᖓᓂᒃ ᑕᑯᔾᔪᑕᐅᓲᖑᒻᒪᑦ ᐊᑕᐅᓯᕐᒥᒃ ᐃᓅᓱᑦᑐᒥᒃ,
ᐊᓯᐊᓂᓪᓕ ᐊᑐᖔᕈᓐᓇᕐᒥᔪᖅ ᐃᔪᕐᓇᖅᑐᒥᒃ ᐃᓪᓚᕋᓚᓐᓂᒥᓪᓗ. ᐊᒥᓲᒐᓗᐊᖅᑎᓪᓗᒋᑦ ᐃᓱᒪᓇᖅᑐᑦ ᐊᒻᒪᓗ
ᐊᑐᖅᑕᐅᓲᑦ ᕿᔅᓵᑦᑐᓂ ᑕᒪᒃᑯᐊ ᐃᑲᔫᑎᖃᓲᖑᓪᓗᑎᒃ ᖃᓄᐃᓕᖓᓂᖓᓂᒃ, ᐊᖅᑯᑎᒋᓂᐊᖅᑕᖓᓕ ᑖᔅᓱᒪ
ᐃᓅᑉ, ᐃᒪᐃᑦᑑᒐᔪᓲᖅ ᐃᓄᑐᐊᕌᓘᔮᕐᓇᖅᑐᖅ.

ᐅᖃᓕᒫᒐᐃᑦ ᐅᕝᕙᓘᓐᓃᑦ ᕿᔅᓵᑦᑐᓄᑦ ᐃᓅᓯᓕᕆᔩᑦ ᓇᓚᐅᑦᑖᕈᓐᓇᕋᓗᐊᖅᑎᓪᓗᒋᑦ ᐅᕝᕙᓘᓐᓃᑦ
ᐊᑐᖅᑕᐅᖁᔨᒍᓐᓇᕋᓗᐊᖅᑎᓪᓗᒋᑦ ᐃᓅᓱᑦᑑᑉ ᐊᑐᕐᓂᐊᖅᑕᖓᓂ ᐅᕝᕙᓘᓐᓃᑦ ᐊᑐᕆᐊᖃᖅᑑᔮᖅᑕᖓᓂᒃ
ᕿᔅᓵᑎᓪᓗᒍ. ᐃᓐᓇᐃᑦ ᐃᑲᔪᕈᓐᓇᖅᑐᑦ ᕿᔅᓵᑦᑐᓄᑦ ᐃᓅᓱᑦᑐᓄᑦ ᐃᓚᖃᖃᑦᑕᕐᓗᑎᒃ ᑖᒃᑯᓂᖓ ᕿᔅᓵᑎᓪᓗᒋᑦ
ᓈᓚᖃᑦᑕᕐᓗᑎᒃ ᐊᒻᒪᓗ ᐃᓕᓴᓗᑎᒃ, ᐊᒻᒪᓗ ᑕᐃᒫᒃ ᐃᓅᓱᑦᑐᖅ ᐃᓕᓴᐃᔨᑎᑐᑦ ᐱᐅᓯᖃᕐᓂᐊᕐᖓᑦ.

ᐃᓅᓱᑦᑐᐃᑦ ᑭᐅᒪᑦᑎᐊᓂᕐᓴᐅᓲᑦ ᐃᓐᓇᕐᓄᑦ ᐃᓚᖃᕈᒪᓲᖑᓪᓗᑎᒃ ᕿᔅᓵᓇᖅᑐᒃᑰᖅᑎᓪᓗᒋᑦ
ᑐᑭᒧᐊᑦᑎᑦᑎᖔᕋᑎᒃ. ᐃᓐᓇᐃᑦ ᐃᓚᒋᔭᐅᕙᑦᑐᑦ ᖃᐅᔨᒪᔭᕆᐊᓖᑦ ᓇᒻᒥᓂᖅ ᕿᔅᓵᑎᓪᓗᒋᑦ
ᐱᔾᔪᑎᖏᓐᓂᒃ ᐊᑐᖅᑕᖏᓐᓂᓪᓗ ᐱᔾᔪᑎᒋᓪᓗᒍ ᐊᑐᖅᑕᖏᑦ ᐊᒻᒪᓗ ᐅᑉᐱᕆᔭᖏᑦ ᐊᑑᑎᓲᖑᒻᒪᑕ
ᐃᓚᖃᕐᓂᖏᓐᓄᑦ ᐃᓅᓱᑦᑐᓂᑦ. 

ᖃᓄᖅ ᐃᑲᔪᕈᓐᓇᖅᑭᑕ ᐃᓅᓱᑦᑐᓂᑦ ᕿᔅᓵᑎᓪᓗᒋᑦ?

ᐃᑉᐱᒍᓱᑦᑎᐊᕐᓂᖅ ᐊᔾᔨᒌᖃᑦᑕᖏᒻᒪᑕ ᕿᔅᓵᔾᔪᓯᐅᕙᑦᑐᑦ. 
 “ᐱᐅᔪᓂᑦ” ᐊᒻᒪᓗ “ᐱᐅᙱᑦᑐᓂᑦ” ᐱᑕᖃᙱᒻᒪᑦ ᕿᔅᓵᒍᓯᕐᓂᑦ. ᐃᓛᓐᓂᒃᑯᑦ ᐃᓐᓇᐃᑦ ᐅᖃᐅᓯᖃᓲᖑᒻᒪᑕ
ᐃᓱᒪᒋᓪᓚᕆᑦᑕᖏᓐᓂᒃ “ᐱᐅᔪᓂᑦ” ᐅᕝᕙᓘᓐᓃᑦ “ᐱᐅᙱᑦᑐᓂᑦ” ᕿᔅᓵᒍᓯᕐᓂᑦ. ᑭᓯᐊᓂ ᐱᐅᔪᐊᓗᒻᒥᒃ ᐱᑕᖃᙱᑦᑐᖅ
ᕿᔅᓵᑦᑐᓂ. 
ᕿᔅᓵᑦᑐᓂ ᐱᔭᕆᐊᑭᑦᑐᑯᓗᒻᒥᒃ ᐊᑐᕋᔅᓴᒥᒃ ᐱᑕᖃᙱᒻᒪᑦ ᐅᕝᕙᓘᓐᓃᑦ ᒪᓕᒐᖅᑕᖃᙱᒻᒪᑦ ᐅᕝᕙᓘᓐᓃᑦ
ᐃᓕᓐᓂᐊᕈᑎᑎᑐᑦ ᖃᐅᔨᓴᐅᑎᑕᖃᙱᒻᒪᑦ ᐅᕝᕙᓘᓐᓃᑦ ᓈᓴᐅᑎᓕᕐᓱᖅᑕᐅᔪᓐᓇᖏᒻᒪᑦ.

ᑭᓯᐊᓂᓕ, “ᐃᑲᔫᑎᖃᕈᓐᓇᖅᑐᓂᑦ” ᐊᒻᒪᓗ “ᐃᑲᔫᑎᖃᙱᑦᑐᓂᒃ” ᓂᕈᐊᒐᐅᓲᓂᑦ ᐱᑕᓕᒃ ᐊᒻᒪᓗ ᐱᐅᓯᖅᑕᖃᓲᖅ ᕿᔅᓵᓇᖅᑐᑰᖅᑐᓂ.
ᐃᓚᖏᑦ ᐱᐅᓯᕆᔭᐅᓲᑦ ᐋᖅᑭᐸᓪᓕᐊᒍᑕᐅᓲᑦ ᐊᒻᒪᓗ ᑎᓕᐅᕆᒍᑕᐅᓲᑦ ᐊᑐᑦᑎᐊᒻᒪᕆᐅᖁᔨᓪᓗᑎᒃ ᕿᔅᓵᓂᕐᒥᒃ, ᓲᕐᓗ
ᐅᖃᖃᑎᖃᖃᑦᑕᕐᓗᓂ ᖃᐅᔨᒪᔭᔅᓯᓐᓂᒃ ᐱᖃᑎᔅᓯᓐᓂᒃ, ᐱᕙᓪᓕᐊᔪᔅᓯᓐᓂᒃ ᑎᑎᕋᖃᑦᑕᕐᓂᖅ, ᓴᓇᙳᐊᖃᑦᑕᓂᕐᒥᒃ/
ᑎᑎᖅᑐᒐᖃᑦᑕᓂᕐᒥᒃ, ᐊᒻᒪᓗ ᐃᑉᐱᓐᓂᐊᒋᔭᔅᓯᓐᓂᒃ ᓴᖅᑭᔮᖅᑎᑦᑎᓂᕐᒥᒃ ᐃᓗᒥᐅᑕᕆᑐᐃᓐᓇᖏᓪᓗᒍ. 

ᐊᓯᖏᑦ ᕿᔅᓵᑦᑐᓂ ᐱᐅᓯᕆᔭᐅᓲᑦ ᐱᐅᒍᓐᓃᐸᓪᓕᐊᒍᑕᐅᓲᑦ ᐊᒻᒪᓗ ᐊᑯᓂᐊᓗᒃ ᐊᑲᐅᙱᓕᐅᕈᑎᖃᖅᑎᑦᑎᔪᓐᓇᖅᑐᑎᒃ
ᐊᒻᒪᓗ ᖃᓄᐃᒍᑎᖃᖅᑎᑦᑎᔪᓐᓇᖅᑐᑎᒃ. ᐅᑦᑑᑎᒋᓗᒋᑦ ᐅᑯᐊ, ᐃᓚᖏᑦ ᐃᓅᓱᑦᑐᐃᑦ ᒪᐃᓪᓕᐅᕈᑎᖏᓐᓂᒃ
ᐊᑐᕈᒪᒍᓐᓃᖅᑐᑎᒃ ᐊᑐᕋᓱᓲᖑᒻᒪᑕ ᐃᓚᖏᓐᓂᒃ ᒪᑯᓂᖓ ᐃᓱᒪᖃᕐᓂᐊᖏᓐᓇᒥᒃ ᐃᓐᓇᐃᑦ ᓂᕈᐊᓲᑦ:
ᐃᒥᐊᓗᓗᐊᖃᑦᑕᓕᖅᑐᑎᒃ ᓱᕐᕋᓯᒪᓇᖅᑐᖅᑐᓗᐊᖃᑦᑕᓕᖅᑐᑎᒃ, ᐅᔾᔨᓱᑦᑎᐊᕋᑎᒃ ᓄᓕᐊᖃᑎᖃᖃᑦᑕᓕᖅᑐᑎᒃ,
ᐃᓄᑑᑦᑎᐅᑎᓯᒪᖃᑦᑕᓕᖅᑐᑎᒃ, ᐃᓚᒋᔭᐅᖃᑦᑕᕈᓐᓃᖅᑐᑎᒃ ᑭᒃᑯᑐᐃᓐᓇᕐᓂᑦ ᐱᓕᕆᓂᐅᕙᑦᑐᓂᑦ,
ᓯᓂᓗᐊᖃᑦᑕᓕᖅᑐᑎᒃ, ᐃᓱᒫᓗᓇᖅᑐᓂᑦ ᐱᐅᓯᖃᓗᐊᖃᑦᑕᓕᖅᑐᑎᒃ, ᐊᒻᒪᓗ ᐊᓯᖏᓐᓂᒃ ᐱᐅᓯᖃᕐᐸᓕᖅᑐᑎᒃ
ᐃᑉᐱᓐᓂᐊᒍᓐᓃᕈᑎᒋᓯᒪᓂᐊᖅᑕᖏᓐᓂᒃ ᐋᓐᓂᓇᕐᓂᖓᓂᒃ ᐃᓚᙵᕈᑎᒋᓯᒪᔭᖏᑕ.

ᖃᓄᖅ ᐃᑲᔪᕈᓐᓇᖅᑭᑕ ᐃᓅᓱᑦᑐᓂᑦ ᕿᔅᓵᑎᓪᓗᒋᑦ?

ᖃᐅᔨᒪᓗᑎᑦ ᕿᔅᓵᓇᖅᑐᑰᕐᓂᖅ ᐊᒥᓱᓂᑦ ᐱᔾᔪᑎᖃᓲᖑᒻᒪᑕ.

ᐊᑑᑎᓂᖓ ᐃᓅᒍᓐᓃᖅᑑᑉ ᐃᓅᓱᑦᑐᓄᑦ ᐱᔾᔪᑎᖃᓲᖑᒻᒪᑦ ᐊᒥᓱᓂᑦ ᒪᑯᓂᖓ: ᑭᒃᑯᑐᐃᓐᓇᕐᓄᑦ ᐃᑲᔫᑎᐅᓲᑦ
ᐊᑐᕋᔅᓴᐅᕙᑦᑐᑦ ᐃᓅᓱᑦᑐᓄᑦ (ᐃᓚᒌᑦ, ᐱᖃᑎᖏᑦ, ᐊᒻᒪᓗ/ᐅᕝᕙᓘᓐᓃᑦ ᓄᓇᖅᑲᑎᖏᑦ), ᖃᓄᐃᓐᓂᐅᓚᐅᖅᑐᑦ
ᑐᖁᑎᓪᓗᒍ − ᖃᓄᖅ, ᓇᒥ ᐊᒻᒪᓗ ᖃᖓᒃᑯᑦ ᑖᓐᓇ ᐃᓄᒃ ᑐᖁᓐᓂᕐᒪᖔᖅ, ᑖᓐᓇ ᐃᓅᓱᑦᑐᖅ ᓇᓂᓯᓐᓂᕐᒪᖔᖅ
ᐱᔮᖅᑯᑕᐅᙱᑦᑐᒥᒃ, ᖃᓄᖅ ᐃᓚᖃᓚᐅᕐᒪᖔᖅ ᑐᖁᔪᒥᒃ − ᓴᐃᒪᓇᓚᐅᕐᒪᖔᖅ, ᐱᓂᕐᓗᑦᑕᐅᖃᑦᑕᓚᐅᕐᒪᖔᖅ,
ᐊᑲᐅᑎᓕᐅᕈᑎᖃᖃᑦᑕᓚᐅᕐᒪᖔᖅ, ᐱᔭᕇᕐᓯᓯᒪᓐᓂᖏᒻᒪᖔᖅ, ᑐᑭᓯᐅᒪᖃᑦᑕᐅᑎᖃᑦᑕᓚᐅᕐᒪᖔᑎᒃ, ᐃᓅᓱᑦᑑᑉ
ᐃᓚᒋᔭᐅᓂᒥᓂᖓ ᑐᖁᕙᓪᓕᐊᑎᓪᓗᒍ, ᐃᑉᐱᓇᕐᓂᖓ ᐊᒻᒪᓗ ᐃᓐᓇᕈᕐᐸᓪᓕᐊᓂᖓ ᐅᑭᐅᖏᑦ ᑕᑯᓪᓗᒋᑦ ᐃᓅᓱᑦᑑᑉ,
ᐃᓅᓱᑦᑑᑉ ᐊᑐᓚᐅᕐᓯᒪᔭᖏᑦ ᑐᖁᔪᖃᖅᑎᓪᓗᒍ ᐊᓯᐊᓂᒃ.

ᖃᓄᖅ ᐃᑲᔪᕈᓐᓇᖅᑭᑕ ᐃᓅᓱᑦᑐᓂᑦ ᕿᔅᓵᑎᓪᓗᒋᑦ?

ᑐᑭᓯᓯᒪᓗᑎᑦ ᕿᔅᓵᓐᓂᖅ ᐃᓅᓱᑦᑑᑉ ᓇᒻᒥᓂᖅ ᐃᑉᐱᓐᓂᐊᔭᖏᑎᒍᑦ ᐊᑐᕐᖓᒍ
ᑐᖁᔪᖃᖅᑎᓪᓗᒍ.
ᑭᓯᐊᓂᓕ, ᕿᔅᓵᓐᓂᖅ ᐱᐅᓯᖓᓃᙶᖅᑑᔮᖅᑎᓐᓇᒍ ᐱᒡᒐᓇᕈᓐᓇᕐᖓᑦ ᐊᐅᓚᑦᑎᓇᓱᓪᓗᓂ ᐃᑉᐱᒋᔭᖏᓐᓂᒃ,
ᐃᓱᒪᒋᔭᖏᓐᓂᒃ, ᐅᕝᕙᓘᓐᓃᑦ ᑎᒥᒃᑯᑦ ᐃᑉᐱᓐᓂᐊᒋᔭᖏᓐᓂᒃ ᑐᖁᔪᖅ ᐱᔾᔪᑎᒋᓪᓗᒍ.

ᐃᑉᐱᒍᓱᓐᓂᖅ ᐊᐅᓚᑦᑎᕕᖃᕈᓐᓃᕆᐊᔅᓴᖅ ᐃᓚᒋᔭᐅᒐᔪᓲᖑᒻᒪᑦ ᕿᔅᓵᓂᕐᒧᑦ ᑕᒪᓐᓇ ᐱᕖᓱᐊᓕᕈᑕᐅᒍᓐᓴᕐᖓᑦ
ᐅᕝᕙᓘᓐᓃᑦ ᓯᕘᕋᓕᕈᑕᐅᔪᓐᓇᕐᖓᑦ ᐃᓚᖏᓐᓄᑦ ᐃᓅᓱᑦᑐᓄᑦ. ᕿᔅᓵᓐᓂᖅ ᐊᑐᖅᑕᐅᒐᔪᑦᑐᖅ ᐊᒻᒪᓗ
ᖃᓄᐃᒐᓂ, ᑭᓯᐊᓂ ᐃᓅᓱᑦᑐᓄᑦ ᐊᑐᖅᑕᐅᒍᒪᙱᑲᐃᓐᓇᕈᓐᓇᕐᖓᑦ ᐊᒻᒪᓗ ᕿᐱᓗᐊᔭᐅᒍᓐᓇᖅᑐᓂ.

 ᐃᑲᔪᕐᓂᖅ ᐃᓅᓱᑦᑐᓂᑦ ᐊᖏᕐᓯᒪᒍᓐᓇᖁᓪᓗᒋᑦ ᐊᑐᖅᑕᖓᓂᒃ ᕿᔅᓵᓐᓂᖏᓐᓂᒃ ᕿᔅᓵᑎᓪᓗᒋᑦ
ᐊᓂᒍᐃᕙᓪᓕᐊᒍᓐᓇᕐᓯᓲᖑᒻᒪᑕ ᐊᒻᒪᓗ ᐱᕙᓪᓕᐊᒍᓐᓇᕐᓯᓲᖑᒻᒪᑕ ᕿᔅᓵᓇᖅᑐᒃᑰᖅᑎᓪᓗᒋᑦ.

ᓈᓚᓐᓂᖅ.

ᕿᔅᓵᓐᓂᖅ ᑖᕗᖓᓕᒫᖅ ᐃᖏᕐᕋᓲᖑᒻᒪᑦ. ᕿᔅᓵᓐᓂᖅ ᐃᓱᖃᙱᒻᒪᑦ, ᑭᓯᐊᓂ ᐊᓯᔾᔨᐸᓪᓕᐊᓲᖅ
ᐊᑐᖅᑕᐅᖃᑦᑕᕐᓂᖓ ᐊᒻᒪᓗ ᐃᑉᐱᓇᕐᓂᖓ.

ᐊᒥᓱᑦ ᕿᔅᓵᑦᑐᑦ ᑐᑭᓕᐅᔾᔨᓲᖑᑕᒻᒪ ᕿᔅᓵᓐᓂᖏᓐᓂᒃ ᑎᑭᔾᔫᒥᔭᒐᖃᑦᑕᕐᓂᖓᓂᒃ ᓲᕐᓗ ᐃᒪᕕᑦᑎᑐᑦ
ᐃᖏᐅᓪᓕᐅᓯᑲᐃᓐᓇᐸᑦᑐᑎᑦ; ᐊᔾᔨᒌᖃᑦᑕᕋᓂ ᐅᖅᓱᐊᓚᐅᖅᑐᓂ, ᑎᓂᙵᓕᕐᐸᑦᑐᓂ
ᐅᓕᙵᔪᐊᓘᓕᕐᐸᑦᑐᓂ ᐊᓯᔾᔨᖃᑦᑕᓲᖑᓪᓗᓂ ᑕᖅᑮᑦ ᒪᓕᑦᑐᒋᑦ ᐊᒻᒪᓗ ᐊᕐᕌᒍᐃᑦ ᒪᓕᑦᑐᒋᑦ. 

ᓇᓗᓇᐃᕐᓯᓇᓱᓐᓂᖅ ᐃᓅᓯᕐᒥᒃ ᑭᐱᓯᔪᖃᖅᑎᓪᓗᒍ ᑐᖁᓪᓗᓂ ᓱᕈᓯᕐᒧᑦ ᐅᕝᕙᓘᓐᓃᑦ ᐃᓅᓱᑦᑐᒧᑦ
ᐱᔭᕆᐊᑐᔪᐊᓘᒍᓐᓇᕐᖓᑦ. ᐃᓐᓇᐅᓪᓗᑕ, ᓴᐳᔾᔨᒍᒪᓲᖑᒐᑦᑕ ᓱᕈᓯᕐᓂᑦ ᑕᓗᕈᒃᑲᓇᕐᓂᖓᓂᒃ ᐃᑉᐱᓇᖃᓯᐅᑎᓲᖑᒻᒪᑦ
ᑐᖁᔪᖃᖅᑎᓪᓗᒍ.

ᐅᑯᐊ ᑕᕝᕙ ᐃᑲᔫᑎᔅᓴᐃᑦ ᐅᖃᖃᑎᖃᕐᓗᓂ ᓱᕈᓯᕐᓂᑦ ᐃᓅᓱᑦᑐᓂᓪᓗ ᐃᓅᓯᕐᒥᒃ ᑭᐱᓯᒪᔪᒥᒃ ᑐᖁᔪᖃᖅᑎᓪᓗᒍ ᐊᒻᒪᓗ
ᖃᓄᖅ ᐃᑲᔪᕋᔅᓴᐅᒻᒪᖔᑕ ᕿᔅᓵᑎᓪᓗᒋᑦ.

ᐅᖃᐅᓯᖃᕐᓂᖅ ᐃᓅᓯᕐᒥᒃ ᑭᐱᓯᓂᕐᒥᒃ: ᖃᓄᖅ ᐅᖃᐅᑎᓂᐊᕋᒃᑯ ᕿᑐᕐᖓᕋ ᓱᕈᓯᖅ ᐅᕝᕙᓘᓐᓃᑦ ᕿᑐᕐᖓᕋ
ᐃᓅᓱᑦᑐᖅ?
ᐱᒋᐊᕈᑎᖃᕐᓗᑎᑦ ᓇᐃᑦᑐᒥᒃ, ᑐᑭᓯᔭᔅᓴᐅᑎᐊᖅᑐᒥᒃ ᓇᓗᓇᐃᕐᓯᓗᑎᑦ ᖃᓄᐃᑦᑐᖃᕋᑖᕐᒪᖔᖅ ᓱᕈᓯᐅᑉ ᑐᑭᓯᐊᔭᖓᓂᒃ
ᐅᖃᐅᓯᕐᒥᒃ ᐊᑐᕐᓗᑎᑦ. ᐊᐱᖅᑯᑎᖏᑦ ᑐᑭᒧᐊᒍᑎᒋᓗᒋᑦ ᖃᓄᖅ ᐅᖃᒃᑲᓂᕐᓂᐊᕐᒪᖔᕐᐱᑦ. ᓇᓗᓇᐃᔭᐃᒋᐊᑐᙱᑦᑐᑎᑦ
ᖃᓄᐃᖅᑲᐅᒻᒪᖔᖅ (ᑭᓯᐊᓂ ᐊᐱᕆᑉᐸᑦ, ᐊᒻᒪᓗ ᑭᐅᑦᑎᐊᕆᐊᖃᖅᑐᑎᑦ ᓱᓕᔪᒥᒃ). 
ᐃᒪᐃᓕᑐᐃᓐᓇᕆᐊᖃᖅᑐᑎᑦ, “ᑐᓴᕈᒥᓇᙱᓪᓚᕆᑦᑐᒥᒃ ᑐᓴᖅᑎᒋᐊᖃᕋᒃᑭᑦ, ᐊᓈᓇ ᑐᖁᒻᒪᑦ ᐃᓅᓯᕐᒥᒃ ᑭᐱᓯᓪᓗᓂᒎᖅ.
ᐃᒻᒥᓂᒃ ᖁᑭᖅᑐᓂ.” ᐅᕝᕙᓘᓐᓃᑦ “ᐊᑖᑕᐃᑦ ᐅᓐᓄᒃ ᑐᖁᓚᐅᖅᑐᖅ, ᐊᒥᓲᓗᐊᖅᑐᓂᑦ ᐄᔭᒐᕐᓂᕐᖓᑦ.” ᑐᑭᓕᐅᔾᔭᐅᓲᓂᑦ
ᐊᑐᖅᑕᐅᓕᓗᑎᑦ ᐅᖃᐅᓯᕐᓂᑦ ᓲᕐᓗ ᒪᑯᓂᖓ ᐃᓅᒍᓐᓃᖅᑐᖅ, ᓯᓂᓕᖅᑐᖅ, ᐃᑳᖅᑐᖅ, ᐅᕝᕙᓘᓐᓃᑦ ᐊᓯᐅᔪᖅ (ᓲᕐᓗ
ᐃᒫᒃ “ᐊᓯᐅᔨᔭᕗᑦ”), ᓇᓗᓕᕈᑕᐅᔪᓐᓇᕐᖓᑦ ᓱᕈᓯᕐᓄᑦ.

ᑕᐃᒫᒃ ᐅᖃᖃᑎᒌᖃᑦᑕᖅᑐᓂ ᐱᒡᒐᓇᕈᓐᓇᖅᑑᒐᓗᐊᖅ, ᓱᓕᔪᒥᒃ ᐅᖃᖅᑐᓂ ᐊᒻᒪᓗ ᑐᙵᓇᖅᑐᓂ
ᐱᒻᒪᕆᐅᓂᕐᐹᖑᕗᖅ ᓯᕗᓪᓕᕐᐹᒥ ᐃᑲᔪᖅᑐᓂ ᕿᔅᓵᑦᑐᓂᑦ ᓱᕈᓯᕐᓂᑦ. ᓇᓗᓕᐅᖅᑲᖏᓐᓂᕐᓴᐅᒍᑕᐅᓲᖅ
ᑐᑭᓯᓂᕐᓗᔅᓯᒪᒍᑕᐅᒍᓐᓇᖅᑐᓂᑦ, ᐊᒻᒪᓗ ᓱᕈᓰᑦ ᐊᑐᙱᓂᕐᓴᐅᒍᓐᓇᖅᑐᑦ ᐱᕕᖃᒐᓛᓐᓂᖏᓐᓂ ᐊᒻᒪᓗ ᐃᓗᒃᑯᑦ
ᐊᑐᕈᓐᓇᖅᑑᔮᖅᑕᖏᓐᓂᒃ ᑐᑭᓯᓇᓱᓪᓗᑎᒃ ᖃᓄᐃᑦᑐᖃᑦᑕᓂᕐᒪᖔᖅ. ᓱᕈᓰᑦ ᓱᓕᔪᒥᒃ ᐅᖃᐅᔾᔭᐅᓯᒪᑎᓐᓇᒋᑦ ᓇᒻᒥᓂᖅ
ᑐᑭᓯᕙᓪᓕᐊᓇᓱᓲᖑᒻᒪᑕ, ᐃᓛᓐᓂᒃᑯᑦ ᐃᓱᒪᒋᔭᖏᑦ ᐱᐅᙱᓂᕐᓴᒻᒪᕆᐅᓲᑦ ᐊᑐᖅᑕᐅᓪᓚᑦᑖᖅᑑᑉ ᓴᓂᐊᓂ.
ᐃᒪᐃᑦᑑᓲᖑᓪᓗᓂ, ᐊᒥᓱᑦ ᓱᕈᓰᑦ ᐃᓅᓱᑦᑐᐃᓪᓗ ᐅᑉᐱᕈᓱᓕᓲᑦ ᑕᐃᒪᐃᑎᑦᑎᓯᒪᒋᐊᔅᓴᖅ ᑐᖁᔪᒥᒃ, ᐱᓗᐊᖅᑐᒥᑦ
ᐅᖃᐅᔾᔭᐅᓯᒪᙱᒃᑯᑎᒃ ᖃᓄᐃᑦᑐᖃᕐᓂᕐᒪᖔᖅ. ᖃᓄᐃᓐᓂᐅᔪᓪᓗ ᕿᓚᒥᕕᔾᔪᐊᕌᓗᒃ ᑐᓴᖅᑕᓲᖑᒻᒪᑕ, ᐊᒻᒪᓗ
ᐱᒻᒪᕆᐅᓪᓗᓂ ᓱᕈᓰᑦ ᑐᓴᖅᑲᑕ ᑐᖁᔫᑉ ᒥᔅᓵᓄᑦ ᐃᑉᐱᒋᔭᖓᓂᒃ ᐃᓐᓇᕐᒥᒃ ᐃᓄᓕᒫᓄᑦ ᑐᓴᕋᔅᓴᖃᕐᕕᑦᑎᒎᙱᑦᑐᖅ
ᐅᕝᕙᓘᓐᓃᑦ ᐅᖃᐅᓯᔅᓴᑐᐃᓐᓇᖅᑐᑎᒎᙱᑦᑐᖅ.

“ᓱᒻᒪᑦ?”
 ᓯᕗᓪᓕᕐᐹᒥ ᐊᐱᖅᑯᑕᐅᒐᔪᓲᖑᒻᒪᑦ ᑭᒃᑯᓕᒫᓄᑦ ᐃᓅᒍᓐᓃᖅᑐᖃᓚᐅᖅᑎᓪᓗᒍ ᐃᓅᓯᕐᒥᒃ ᑭᐱᓯᒪᔪᒥᒃ. ᐃᑲᔪᕈᓐᓇᖅᑐᑎᑦ
ᓱᕈᓯᕐᓂᑦ ᐃᓅᓱᑦᑐᓂᓪᓗ ᓇᓗᓇᐃᕐᓯᕕᒋᓗᒋᑦ ᐊᒥᓱᓂᑦ ᐱᔾᔪᑎᑕᖃᓲᖑᓂᖓᓂᒃ ᑐᖁᔪᖃᖅᑎᓪᓗᒍ ᐃᓅᓯᕐᒥᒃ
ᑭᐱᓯᓂᒃᑯᑦ. ᐃᓅᓯᕐᒥᒃ ᑭᐱᓯᓂᒃᑯᑦ ᑐᖁᔪᖃᖅᑎᓪᓗᒍ ᐊᑕᐅᓯᑐᐊᑯᓗᒻᒥᒃ ᐱᔾᔪᑎᖃᓲᖑᙱᒻᒪᑕ ᓲᕐᓗ ᐊᕕᑕᐅᓂᕐᒥᒃ,
ᐃᖅᑲᓇᐃᔮᖓᓂᒃ ᐊᕕᑕᐅᓂᕐᒥᒃ, ᑐᖁᔪᖃᖅᑎᓪᓗᒍ, ᐊᒻᒪᓗ ᖁᓅᒻᒥᕐᓯᒪᓗᐊᒧᑦ, ᑖᓐᓇ ᖃᓄᐃᓐᓂᐅᔪᖅ
ᐱᔾᔪᑕᐅᔫᔮᕋᓗᐊᖅᑎᓪᓗᒍ ᑐᖁᔪᒧᑦ. ᐃᓅᓯᕐᒥᒃ ᑭᐱᓯᓪᓗᓂ ᑐᖁᔪᖅ ᐊᑐᖅᑕᐅᓲᖅ ᑭᓇᑐᐃᓐᓇᖅ ᐊᑐᖅᑎᓪᓗᒍ
ᐊᑐᕋᔅᓴᐅᔫᔮᙱᓪᓚᕆᑦᑐᒥᒃ ᐃᑉᐱᓇᖅᑐᒥᒃ ᐋᓐᓂᓇᖅᑐᐊᓗᒻᒥᒃ, ᓂᕆᐅᒋᔭᔅᓴᖃᕈᓐᓃᕐᓯᒪᓪᓗᓂ
ᐋᖅᑭᓚᐅᕐᓯᒪᓂᐊᖅᑑᔮᕋᓂ, ᐊᒻᒪᓗ ᑐᖁ ᑖᓐᓇᔅᓴᑑᓱᒋᓕᖅᑐᒍ ᐋᓐᓂᐊᒍᓐᓃᕈᑎᒋᓂᐊᖅᑐᒋᓪᓗᓂᐅᒃ 

ᖃᓄᐃᔾᔪᓯᐅᓲᑦ ᑐᓴᓚᐅᖅᑎᓪᓗᒋᑦ ᐊᒻᒪᓗ ᐱᐅᓯᕆᔭᐅᓲᑦ

ᓱᕈᓰᑦ ᐊᑐᕈᓐᓇᖅᑐᑦ ᐊᒥᓱᐊᓗᓐᓂᑦ ᐊᔾᔨᒌᙱᑐᒡᒍᑎᓂᑦ ᐃᑉᐱᓇᖅᑐᓂᑦ, ᒪᑯᐊ ᐃᓚᒋᔭᐅᓪᓗᑎᒃ
ᖁᕕᐊᓱᙱᓐᓂᖅ, ᓂᙵᐅᒪᓂᖅ, ᕿᓄᙵᔅᓯᒪᓂᖅ, ᓯᕘᕋᓂᖅ, ᓇᓗᓕᕐᓯᒪᓂᖅ, ᐊᐅᓚᑦᑎᕕᖃᖅᑑᔮᙱᓐᓂᖅ,
ᐃᓄᑐᐊᕌᓘᔮᕐᓂᖅ, ᑕᓗᕈᒃᑯᔾᔨᓂᖅ, ᐱᐅᙱᑦᑐᒋᓂᖅ, ᐃᑉᐱᓐᓂᐊᒍᓐᓃᕐᓯᒪᓂᖅ, ᐊᒻᒪᓗ ᐊᓂᕐᓴᐅᒥᓯᒪᓂᖅ.

ᖃᓄᐃᔾᔪᓯᖏᑦ ᑐᓴᓚᐅᖅᑎᓪᓗᒋᑦ ᒪᓕᒍᓐᓇᖅᑐᑦ ᐅᑭᐅᖏᓐᓂᒃ, ᑭᓇᐅᓂᖓᓂᒃ, ᐊᑐᕐᓯᒪᓂᖓᓂᒃ
ᑐᖁᔪᖃᖅᑎᓪᓗᒍ, ᐊᒻᒪᓗ ᐱᕈᕐᐊᓪᓕᐊᓂᖓᑕ ᓱᑯᑦᑎᐊᓃᓐᓂᖓᓂᒃ. ᐃᓛᓐᓂᒃᑯᑦ ᓱᕈᓰᑦ
ᑕᑯᔅᓴᐅᑎᑦᑎᓲᖑᙱᒻᒪᑕ ᖃᓄᐃᓕᕐᒪᖔᑕ. ᐱᐅᔪᖅᑕᖃᙱᑦᑐᖅ ᐱᐅᙱᑐᖅᑕᖃᕋᓂᓗ
ᐃᑉᐱᓐᓂᐊᒍᑕᐅᕙᑦᑐᓂᑦ ᕿᔅᓵᓂᕐᒧᑦ, ᑕᕝᕙᑐᐊᖅ ᐊᑐᓂᑦ ᐊᑐᓲᕗᑦ.

ᐅᒡᒋᐊᓇᙱᑦᑐᖅ ᓱᕈᓯᖅ ᐃᓅᓱᑦᑐᓘᓐᓃᑦ ᐃᑉᐱᒍᓱᑉᐸᑦ ᐊᑲᐅᓯᐅᒥᓯᒪᓂᕐᒥᒃ ᑐᖁᔪᖃᓚᐅᖅᑎᓪᓗᒍ,
ᐱᓗᐊᖅᑐᒥᑦ ᐃᓱᒪᔮᓗᐊᖃᑦᑕᖅᑐᒥᖅ ᐊᑲᐅᙱᓕᐅᕈᑎᖃᖅᑎᑦᑎᓗᐊᖃᑦᑕᕐᓯᒪᑉᐸᑦ. ᐃᓚᖏᑦ ᐃᑉᐱᒍᓱᓲᖑᒻᒪᑕ
ᐊᖏᔪᖅᑳᖓᓄᑦ ᕿᒪᐃᓐᓇᖅᑕᐅᔭᕆᐊᔅᓴᖅ, ᐅᕝᕙᓘᓐᓃᑦ ᓇᓪᓕᒋᔭᔅᓴᐅᖏᑦᑐᖅᑎᑐᑦ ᐃᑉᐱᒍᓱᖃᑦᑕᕐᓯᒪᑉᐸᑦ.

ᓱᕈᓰᑦ ᐃᑉᐱᓐᓂᐊᒋᔭᖏᑦ ᐊᓯᔾᔨᖅᑕᕕᐅᑎᓲᖑᒻᒪᑕ, ᕿᐊᑲᐃᓐᓇᑕᖅᑯᑦ ᑕᐃᒪᓗ ᑕᒧᓗᒍᒪᓂᕋᖅᑐᑎᒃ
ᐅᖃᓕᕆᓪᓗᑎᒃ. ᐃᑉᐱᓐᓂᐊᒋᔭᖃᓪᓚᕆᓲᑦ ᓲᕐᓗ ᒪᑯᓂᖓ ᓂᙵᐅᒪᓂᖅ ᐊᒻᒪᓗ ᓯᕘᕋᓂᖅ,
ᐃᓱᒪᔅᓴᕐᓯᐅᖃᑦᑕᕆᑦ ᖃᓄᖅ ᓱᕈᓰᑦ ᐊᓐᓂᐊᑦᑎᑎᒐᔅᓴᐅᒻᒪᖔᑕ ᑕᒪᒃᑯᓂᖓ ᐊᑦᑕᓇᙱᑦᑑᓗᓂ.

ᐃᖅᑲᐃᑎᖃᑦᑕᕐᓗᒋᑦ ᓱᕈᓰᑦ ᖃᓄᐃᙱᒃᑲᓗᐊᖅᑎᓪᓗᒍ ᐃᑉᐱᒍᓱᓪᓚᕆᒋᐊᔅᓴᖅ ᐃᑉᐱᓇᖅᑐᐊᓗᒻᒥᒃ. “ᒫᓐᓇ
ᓂᙵᐅᒪᔪᐊᓘᒐᕕᑦ, ᑕᐃᒫᒃ ᖃᓄᐃᙱᑦᑐᖅ,” ᑭᓯᐊᓂ ᐋᓐᓂᕐᓯᒋᐊᖃᙱᒪᓪᓕ ᐅᕝᕙᓘᓐᓃᑦ ᑭᓱᑐᐃᓐᓇᕐᒥᒃ
ᓱᕋᐃᒋᐊᖃᙱᒻᒪᑦ. “ᓂᙵᐅᒪᔪᐊᓘᒍᓐᓇᖅᑐᑎᑦ, ᑭᓯᐊᓂ ᑐᑭᕆᐊᖃᙱᑭᙵ ᐅᕝᕙᓘᓐᓃᑦ
ᐃᒋᐅᖅᑲᕆᐊᖃᙱᑕᑎᑦ ᐱᙳᐊᑦ ᕿᒻᒥᒧᑦ. ᑎᓪᓗᐊᒍᓐᓇᖅᑐᑎᑦ ᑎᓪᓗᐊᒐᕐᒥᒃ ᐴᑲᒻᒪᓗᒻᒥᒃ ᐅᕝᕙᓘᓐᓃᑦ
ᑐᑭᕐᓗᑎᑦ ᐳᓪᓚᓕᕈᓗᓐᓂᑦ ᐃᒻᒧᑎᓂᑦ.”

ᕿᑐᕐᖓᓖᑦ: ᐃᑲᔪᕐᓂᖅ ᓱᕈᓯᕐᓂᑦ

ᐃᓅᓱᑦᑐᐃᑦ ᐃᓐᓇᓵᓪᓗ ᓱᓕ ᐱᕈᕐᐸᓪᓕᐊᒻᒪᑕ ᖃᕋᓴᖏᓐᓂ ᐃᓱᒪᖃᐅᑎᖏᑦ, ᑕᒪᒃᑯᐊ ᐊᑐᓲᖑᒻᒪᑕ ᐃᑉᐱᓐᓂᐊᒋᔭᖏᓐᓄᑦ,
ᐊᒻᒪᓗᑦᑕᐅᖅ ᖃᕋᓴᖓᑕ ᓯᕗᐊ ᐃᓱᒪᖃᑕᐅᑎᖃᕐᕕᖓ, ᑖᓐᓇ ᐊᑑᑎᖃᓲᖅ ᐃᑉᐱᓐᓂᐊᒋᕙᑦᑕᖏᓐᓄᑦ.

ᐃᓚᓕᐅᑎᑉᐸᑦ ᓄᒫᓱᓐᓂᖅ ᑕᒪᒃᑯᓄᖓ, ᐊᒻᒪᓗ ᑲᑎᙵᐅᕈᓘᔭᖅᑐᑎᒃ ᐃᑉᐱᓐᓂᐊᒋᔭᐅᓪᓚᕆᑦᑐᓄᑦ ᐃᖅᑲᐃᔾᔪᑎᒋᓲᖏᑦ
ᐃᓱᒪᑖᕈᑎᒋᓲᖏᑦ ᐊᑐᕈᒪᓇᑎᒃ ᑕᒪᑐᒥᖓ ᐃᓅᓱᑦᑐᓄᑦ ᐃᓐᓇᓵᓄᓪᓗ ᐃᓱᒫᓗᓇᕐᓂᕐᓴᐅᓲᖑᒻᒪᑦ ᑐᖁᔾᔪᑎᒋᓂᐊᖅᑕᖓᓄᑦ
ᑐᑭᑖᕈᑎᖃᓲᖑᓪᓗᑎᒃ.
ᓄᒫᓱᓐᓂᖅ ᐃᓱᒫᓗᓇᕐᓂᕐᐹᖅ ᐱᔾᔪᑕᐅᓲᖅ ᐃᓅᓯᕐᒥᒃ ᑭᐱᓯᕙᑦᑐᓄᑦ, ᑭᓯᐊᓂ ᑖᓐᓇ ᑲᒪᒋᔭᔅᓴᖅ ᐃᑲᔪᖅᑎᖃᕐᓗᓂ.

 
ᐃᓅᓱᑦᑐᖅ ᓴᖅᑭᔮᖅᑎᑎᙱᒃᑯᓂ ᓄᒫᓱᒋᐊᔅᓴᖓᓂᒃ, ᐱᒻᒪᕆᐅᓂᕐᐹᖑᕗᖅ ᕿᑐᕐᖓᓕᓐᓄᑦ ᐃᓅᓯᕐᒥᒃ ᑭᐱᓯᖁᓇᒍ
ᐅᖃᖃᑎᒋᖃᑦᑕᕐᓗᒍ ᕿᑐᕐᖓᖓ ᑕᒪᑐᒪ ᒥᔅᓵᓄᑦ. ᓲᕐᓗ ᐊᐃᑉᐸᖃᖃᑦᑕᕐᓂᖅ, ᐋᖓᔮᕐᓇᑐᖅᑐᖃᑦᑕᕐᓂᖅ,
ᐃᓕᕋᓱᐊᑎᑦᑎᖃᑦᑕᕐᓂᖅ ᐅᕝᕙᓘᓐᓃᑦ ᐊᓯᖏᑦ ᐱᔾᔪᑕᐅᓲᑦ ᐊᑑᑎᓂᖃᓲᑦ ᐃᓅᓱᑦᑐᓄᑦ, ᐃᓅᓯᕐᒥᒃ ᑭᐱᓯᔪᖃᖅᑎᓪᓗᒍ
ᐃᓱᒪᒋᔭᐅᓲᖑᒻᒪᑦ ᖃᓄᑐᐃᓐᓈᓗᒃ ᐊᑲᐅᙱᑦᑐᓂᒃ ᐊᒻᒪᓗ ᑕᓗᕈᒃᑯᓇᖅᑐᓂᑦ

ᓱᓕᔪᒥᒃ ᐅᖃᖃᑎᒌᒍᑎᖃᕐᓂᖅ ᐃᓅᓯᕐᒥᒃ ᑭᐱᓯᓂᐅᑉ ᒥᔅᓵᓄᑦ ᖃᐅᔨᒍᑕᐅᓲᖅ ᐃᓅᓱᑦᑐᓄᑦ ᐃᓕᓐᓄᑦ ᐅᖃᕆᐊᖅᑐᕈᓐᓇᕐᖓᑕ
ᐊᑲᐅᙱᓕᐅᕈᑎᖃᕈᑎᒃ ᐅᖃᖃᑎᖃᕈᒪᒍᑎᒃ.

ᐅᐱᓐᓇᕋᓂ, ᐃᓅᓯᕐᒥᒃ ᑭᐱᓯᓂᖅ ᐅᖃᐅᓯᕆᔭᕆᐊᔅᓴᖅ ᐊᑲᐅᙱᓗᐊᕐᓂᖓᓄᑦ. ᐅᑯᐊ ᑕᕝᕙ ᐃᑲᔪᕐᓯᕆᐊᕈᑕᐅᓯᒪᔪᑦ
ᐅᖃᖃᑎᒌᒍᓐᓇᕐᓂᐊᕋᔅᓯ (ᐊᒻᒪᓗ ᑐᓴᕈᒥᓇᖅᑑᑎᒋᐊᕐᓗᒍ):

ᐅᖃᐅᓯᕆᕙᓪᓕᐊᕌᕐᔪᓪᓗᒍ − ᐱᒋᐊᕈᑎᖃᕐᓗᑎᑦ ᑏᕖᒃᑯᑦ ᑕᑯᔅᓴᐅᕙᑦᑐᓂᑦ ᐊᒻᒪᓗ ᐱᕙᓪᓕᐊᔪᓂᑦ ᐅᖃᐅᓯᐅᔪᓂᑦ ᑕᒪᓐᓇ
ᐱᔾᔪᑕᐅᑎᓪᓗᒍ ᑕᒪᓐᓇ ᐅᖃᐅᓯᕆᓂᐊᕋᔅᓯᐅᒃ. ᐅᖃᐅᓯᕆᓪᓚᑦᑖᖏᒃᑲᓗᐊᕐᓗᒍ ᐃᑲᔫᑎᖃᕈᓐᓇᖅᑐᖅ: “ᓲᕐᓗ ᐃᒫᒃ,
‘ᐊᐃᖓᐃ, ᑕᒪᑐᒪ ᒥᔅᓵᓄᑦ ᐅᖃᓕᒫᖅᑲᐅᒐᒪ. ᖃᓄᖅ ᐃᓱᒪᒋᕕᐅᒃ?”

ᐃᓱᒫᓗᑦᑕᐃᓕᒋᑦ “ᐃᓱᒪᑖᖅᑎᑦᑎᓂᐊᕆᐊᔅᓴᖅ ᑕᒪᑐᒪ ᒥᔅᓵᓄᑦ” − ᐅᖃᖃᑎᖃᕐᓂᖅ ᕿᑐᕐᖓᓐᓄᑦ ᓄᒫᑦᑕᒍᑕᐅᔾᔮᖏᒻᒪᑦ
ᐅᕝᕙᓘᓐᓃᑦ ᐃᓅᓯᕐᒥᒃ ᑭᐱᓯᒪᓕᕈᑕᐅᔾᔮᖏᒻᒪᑦ.

ᐃᓱᒫᓗᓇᕐᓂᕐᓴᐅᓲᑦ ᐃᓅᓯᕐᒥᒃ ᑭᐱᓯᒐᔭᕆᐊᔅᓴᖏᓐᓂᒃ ᓄᒫᓱᓗᐊᖅᑐᑦ
ᐃᓅᓱᑦᑐᐃᑦ



ᐃᑲᔫᑎᖃᕐᓂᕐᐹᖑᓲᖅ ᓈᓚᓐᓂᖅ ᐃᖅᑲᖅᑐᐃᓂᐅᓴᙱᓪᓗᓂ, ᑐᑭᓕᐅᕆᓂᐅᓴᙱᓪᓗᓂ,
ᐅᖃᐅᔾᔨᒋᐊᕐᓂᐅᓴᙱᓪᓗᓂ, ᐅᕝᕙᓘᓐᓃᑦ ᖃᐅᔨᓴᕈᑎᖃᕐᓂᐅᓴᙱᓪᓗᓂ. ᒥᑭᓪᓕᑎᑦᑎᔪᒥᓇᖅᑑᒐᓗᐊᖅ
ᐃᑉᐱᒋᔭᖏᓐᓂᒃ, ᐅᕝᕙᓘᓐᓃᑦ ᑐᑭᓯᑎᒍᒪᓗᒋᑦ ᐃᓱᒪᖃᖁᓗᒋᑦ ᐅᕝᕙᓘᓐᓃᑦ ᐃᑉᐱᓐᓂᐊᒋᔭᖃᖁᓗᒋᑦ ᐊᓯᐊᓂᒃ
ᐃᑉᐱᒐᔭᖓᑕ.

ᑭᐅᔾᔪᑎᔅᓴᖃᕆᐊᖃᙱᑦᑐᑦ ᐃᓘᓐᓇᖏᓐᓄᑦ. ᐊᒥᓲᕙᒻᒪᑕ ᐊᐱᖅᑯᑏᑦ ᐱᔾᔪᑎᒋᓪᓗᒍ ᐃᓅᓯᕐᒥᒃ ᑭᐱᓯᓪᓗᓂ
ᑐᖁᔪᖅ ᑭᐅᔾᔪᑎᔅᓴᖅᑕᖃᖅᑎᓐᓇᒍ. ᖃᓄᐃᙱᑦᑐᖅ ᐃᒫᒃ ᑭᐅᒐᓗᐊᕈᕕᑦ ᖃᐅᔨᒪᙱᑦᑐᖓ. 

ᐃᓅᓯᖅ ᐅᓚᕕᑕᐅᓯᒪᓇᓪᓚᕆᑦᑐᖅ ᐃᓅᓯᕐᒥᒃ ᑭᐱᓯᔪᒥᒃ ᑐᖁᔪᖃᓚᐅᖅᑎᓪᓗᒍ, ᑕᐃᒫᒃ ᐃᑲᔫᑎᖃᕈᓐᓇᖅᑐᖅ
ᐋᖅᑮᓯᒪᓗᓂ ᑐᑭᓯᕙᓪᓕᓇᕈᑎᒋᓂᐊᖅᑕᖏᓐᓂᒃ ᓂᕆᐅᓇᕈᓐᓇᖅᑐᑦ. ᐆᑦᑑᑎᒋᓗᒋᑦ ᐅᑯᐊ: ᐱᐅᓯᕆᒐᔪᑉᐸᑦᑕᓯ
ᐅᓪᓛᕈᕐᒥᑕᕐᓇᑎᓪᓗᒍ, ᐃᓕᓴᕕᒻᒨᐸᓪᓕᐊᓂᖅ, ᐃᓕᓴᔭᕇᕋᐃᒻᒪᑕ, ᐃᑲᔪᕈᑎᒋᕙᑦᑕᖏᑦ ᐊᖏᕐᕋᒥ, ᐊᒻᒪᓗ
ᓯᓂᓐᓇᕐᓯᒐᐃᒻᒪᑦ.

 ᓱᕈᓯᕐᓂᑦ ᐃᓱᒪᕐᓱᑎᑦᑎᖃᑦᑕᕐᓂᖅ ᑭᓱᒥᒃ ᐊᑐᕈᒪᒻᒪᖔᑕ ᐃᑉᐱᒍᓱᓕᕈᑕᐅᓲᖅ ᐱᔪᓐᓇᕐᓂᖏᓐᓂᒃ ᐊᒻᒪᓗ
ᐊᐅᓚᑦᑎᒍᓐᓇᕐᓂᖏᓐᓂᒃ ᐊᒻᒪᓗ ᑕᑎᖃᕈᓐᓇᕐᓂᖏᓐᓂᒃ ᐃᓱᒪᕐᓱᕐᓗᑎᒃ ᐅᖃᕈᓐᓇᕐᓂᖏᓐᓂᒃ ᐃᓅᓯᖏᓐᓂᒃ.
ᖃᐅᑕᒫᑦ ᓂᕈᐊᕈᓐᓇᖅᑎᖃᑦᑕᕐᓗᒋᑦ ᓈᒻᒪᑦᑐᓂᑦ ᐱᕈᕐᐸᓪᓕᐊᓂᖏᓐᓄᑦ. ᐆᑦᑑᑎᒋᓗᒍ ᐅᓇ: “ᐆᓇᖅᑐᒥᒃ
ᐅᕝᕙᓘᓐᓃᑦ ᓂᓪᓕᓇᖅᑐᒥᒃ ᐅᓪᓛᕐᓯᐅᑎᑐᕈᒪᕕᑦ ᐅᓪᓛᖅ?”

ᐱᒻᒪᕆᐅᒻᒥᔪᖅ ᓱᕈᓰᑦ ᐃᓅᓱᑦᑐᐃᓪᓗ ᓂᕈᐊᖅᑎᖃᑦᑕᕐᓗᒋᑦ ᐱᔾᔪᑕᐅᔪᑦ ᒥᔅᓵᓄᑦ ᐱᔾᔪᑎᖃᖅᑎᓪᓗᒍ
ᑐᖁᔪᒥᓂᕐᒧᑦ ᐊᒻᒪᓗ ᕿᔅᓵᓐᓂᖏᓐᓄᑦ. ᐆᑦᑑᑎᒋᓗᒋᑦ ᐅᑯᐊ ᐊᐱᕆᓗᒋᑦ ᓱᕈᓰᑦ ᐃᓅᓱᑦᑐᐃᓪᓗ
ᐃᑲᔪᖅᑕᐅᒍᒪᒻᒪᖔᑕ ᑭᓱᒥᓂᖏᓐᓂᒃ ᓄᐊᑦᑎᑎᓪᓗᒋᑦ ᐃᓚᙵᕈᑎᖓᑕ (ᐊᒻᒪᓗ ᓇᓪᓕᐊᓐᓂᒃ
ᐱᓯᒪᑦᑎᒍᒪᓂᐊᕐᒪᖔᑕ) ᐊᒻᒪᓗ ᖃᓄᖅ ᐅᓪᓗᓂᑦ ᐱᒻᒪᕆᐅᓂᖏᓐᓂᒃ ᖃᓄᖅ
ᐃᖅᑲᐅᒪᑦᑎᓂᖃᖃᑦᑕᕈᒪᓂᐊᕐᒪᖔᑕ ᓲᕐᓗ ᕿᑲᕐᓇᐃᑦ, ᓇᓪᓕᐅᑎᕖᑦ, ᐊᒻᒪᓗ ᓇᓪᓕᐅᑎᕕᖓ
ᐃᓅᒍᓐᓃᕐᕕᒥᓂᖓᑕ.

ᓱᕈᓰᑦ ᐃᓅᓱᑦᑐᐃᓪᓗ ᓵᒐᔪᓲᖑᒻᒪᑕ ᐱᙳᐊᓂᕐᒧᑦ, ᐊᐅᓚᓂᕐᒧᑦ, ᐊᒻᒪᓗ ᓴᓇᖃᑦᑕᓂᕐᒧᑦ ᖃᓄᖅ ᐃᑉᐱᒍᓱᒻᒪᖔᕐᒥᒃ
ᐊᓂᐊᑦᑎᒍᒪᓪᓗᑎᒃ ᐊᒻᒪᓗ ᑐᑭᓯᓇᓱᐊᖅᑐᑎᒃ ᐊᑐᖅᑕᖓᓂᒃ. ᐃᑉᐱᒍᓱᓪᓚᕆᑦᑎᓪᓗᒋᑦ ᐱᙳᐊᕐᓂᖅ ᓲᕐᓗ ᐅᓪᓚᓐᓂᖅ,
ᑎᓪᓗᐊᖃᑦᑕᕐᓂᖅ ᑎᓪᓗᐊᒐᕐᒥᒃ, ᐊᖅᓴᕐᒥᒃ ᐴᖅᓯᓪᓗᐊᕋᓱᖃᑦᑕᕐᓂᖅ, ᐊᓇᐅᓪᓚᒐᕐᓂᖅ, ᐊᒻᒪᓗ ᐱᙳᐊᖃᑦᑕᕐᓂᖅ
ᐃᖃᐃᓕᓴᐅᑕᐅᓲᓂᑦ ᐊᑦᑕᓇᙱᑦᑑᓗᒋᑦ ᐊᑐᖅᑕᐅᓲᑦ ᐊᓐᓂᐊᑦᑎᒋᐊᖃᖅᑎᓪᓗᒋᑦ ᐃᑉᐱᒋᓪᓚᕆᑦᑕᖏᓐᓂᒃ, ᑕᐃᒫᔅᓴᐃᓐᓇᖅ
ᓂᔾᔭᐅᓯᔭᕐᓂᖅ, ᑎᑎᕋᖃᑦᑕᕐᓂᖅ ᐃᙱᐅᓯᕐᓂᑦ, ᐅᕝᕙᓘᓐᓃᑦ ᓈᓚᓐᓂᖅ ᓂᔾᔭᐅᑎᓂᑦ ᑕᐃᒫᑦᑕᐅᖅ ᐊᓂᐊᑦᑎᒍᑕᐅᓲᖑᒻᒥᔪ.ᑦ

ᐃᖅᑲᐅᒪᓂᐊᖅᑯᑎᑦ ᐊᒻᒪᓗ ᐅᖃᐅᓯᖃᕐᓂᐊᖅᑯᑎᑦ ᖃᓄᖅ ᑖᓐᓇ ᐃᓅᓯᖃᖃᑦᑕᓚᐅᕐᒪᖔᖅ ᐃᓱᒪᑐᐊᕆᙱᓪᓗᒍ
ᑐᖁᓂᕆᓚᐅᖅᑕᖓ. ᐃᓅᓯᖓ ᐊᔾᔨᐅᓚᐅᙱᒻᒪᑦ ᐊᒻᒪᓗ ᐱᒻᒪᕆᐅᓚᐅᕐᖓᑦ. ᐃᓅᓯᕐᒥᒃ ᑭᐱᓯᔪᖃᓚᐅᖅᑎᓪᓗᒍ,
ᑭᒃᑯᑐᐃᓐᓇᐃᑦ ᐅᖃᐅᓯᖃᖅᑕᐃᓕᓕᓲᖑᒻᒪᑕ ᐃᓄᒻᒥᒃ ᑐᖁᖓᓕᖅᑐᒥᒃ ᐱᔾᔪᑎᖃᖅᑐᑎᒃ ᖃᐅᔨᒪᓲᖑᙱᒻᒪᑕ ᖃᓄᖅ
ᐅᖃᕆᐊᔅᓴᖅ. ᐃᑲᔪᕈᓐᓇᖅᑐᑎᑦ ᑕᑯᖅᑯᔾᔨᖃᑦᑕᕐᓗᑎᑦ ᐊᔾᔨᙳᐊᓂᑦ, ᐅᓂᒃᑳᓂᑦ, ᐊᒻᒪᓗ ᐃᓅᓯᕆᓚᐅᖅᑕᖓᑕ ᒥᔅᓴᓄᑦ
ᓇᓗᓇᐃᔭᕐᓯᒪᔪᓂᑦ. “ᐊᑖᑕᐃᑦ ᖁᕕᐊᒋᔭᖃᓪᓚᕆᖃᑦᑕᓚᐅᖅᑐᖅ ᐃᓕᓐᓂᒃ ᐃᖃᓪᓕᐊᖃᑎᖃᖃᑦᑕᕆᐊᔅᓴᖅ,” ᐅᕝᕙᓘᓐᓃᑦ
ᐊᓈᓇᐃᑦ ᓂᖅᑎᐅᒃᑳᓘᓚᐅᖅᑐᖅ, ᖃᐅᔨᒪᔪᖓ ᓵᑦᑐᔮᑦ ᑲᐃᓕᐊᕆᖃᑦᑕᓚᐅᖅᑕᖏᑦ ᒪᒪᕆᓪᓚᕆᖃᑦᑕᓚᐅᕋᕕᒋᑦ.” ᐃᓛᓐᓂᒃᑯᑦ
ᐃᖅᑲᐅᒪᑦᑎᑐᐃᓐᓇᕐᓂᖅ ᐊᑎᖓ ᑕᐃᓪᓗᒍ ᐊᑑᑎᖃᕈᓐᓇᓪᓚᕆᑦᑐᖅ ᓱᕈᓯᕐᓄᑦ ᐃᓅᓱᑦᑐᓄᓪᓗ.

ᑭᓱ ᐃᑲᔫᑎᖃᓲᖑᕙ?



ᕿᔅᓵᑦᑐᓂ ᐱᓕᕆᐊᕆᔭᔅᓴᐃᑦ

ᑎᑎᖅᑐᒐᕐᓂᖅ. ᐆᑦᑑᑎᒋᓗᒍ, ᕿᑐᕐᖓᐃᑦ ᑎᑎᖅᑐᒐᖅᑎᓪᓗᒍ ᖃᓄᖅ ᐃᑉᐱᓐᓂᐊᒋᔭᖃᕐᒪᖔᖅ
ᑕᐃᒃᑯᓂᖓ. ᐊᐱᕆᓗᑎᑦ, “ᐃᓱᒪᒋᔭᑎᑦ ᖃᓄᖅ ᑕᐅᑦᑐᖃᕋᔭᖅᑲᑦ ᑕᑯᔭᔅᓴᐅᓂᖅᑲᑕ? ᖃᓄᐃᑦᑐᒥᒃ
ᐊᒥᐊᖃᖅᑲᑦ ᐅᕝᕙᓘᓐᓃᑦ ᑕᐅᑦᑐᖃᖅᑲᑦ ᐃᑉᐱᓐᓂᐊᒋᔭᑎᑦ?” ᑎᓕᐅᕈᓐᓇᕐᒥᔭᑎᑦ ᑎᑎᖅᑐᒐᖁᓗᒋᑦ
ᓇᒻᒥᓂᖅ ᑖᔅᓱᒥᖓᙳᐊᖅ ᐊᒻᒪᓗ ᓇᓪᓕᒋᔭᖓᓂᒃ ᖁᕕᐊᒋᕙᓚᐅᖅᑕᖓᓂᒃ ᐊᑐᖅᑎᓪᓗᒋᒃ. 
ᑎᑎᕋᕐᓗᑎᑦ ᑎᑎᖅᑲᓂᑦ ᓇᓪᓕᒋᔭᖓᓄᑦ
ᓴᓇᓗᓂ ᐃᖅᑲᐅᒪᑦᑎᔾᔪᑎᖏᓐᓄᑦ ᐃᑦᑎᕐᕕᐅᔭᕐᒥᒃ. ᑖᓐᓇ ᐃᓗᓪᓕᕐᓱᕋᔅᓴᖅ ᐱᓐᓇᕆᔭᖏᓐᓂᒃ ᑖᔅᓱᒪ
ᐊᒻᒪᓗ ᓇᓪᓕᒋᔭᖏᑕ ᒥᔅᓵᓄᑦ, ᓲᕐᓗ ᐊᔾᔨᙳᐊᑦ, ᑐᓐᓂᖅᑯᓯᐊᒥᓃᑦ, ᑕᑯᓐᓇᕆᐊᖅᑎᓪᓗᒋᑦ
ᐃᓯᕈᑎᒥᓂᖏᑦ, ᐊᒻᒪᓗ ᐊᓯᕈᓘᔭᖏᑦ ᑭᓱᑐᐃᓐᓇᐃᑦ. ᓱᕈᓯᖅ ᐊᑐᐃᓐᓇᖃᙱᑉᐸᑦ ᑕᒪᒃᑯᓂᖓ,
ᑎᑎᖅᑐᒐᕈᓐᓇᖅᑐᑦ ᐊᔾᔨᙳᐊᖏᓐᓂᒃ ᐊᔪᕆᓪᓗᓂ ᐴᕐᓂᐊᖅᑕᖏᓐᓂᒃ ᐃᑦᑎᕐᕕᐅᔭᕐᒧᑦ.
ᓴᓇᓂᖅ ᕿᔅᓵᑦᑐᒧᑦ ᐸᕐᓇᐅᑎᓂᑦ. ᐃᕝᕕᑦ ᕿᑐᕐᖓᐃᓪᓗ ᓴᓇᒍᓐᓇᖅᑐᓯᒃ ᐊᑐᖃᑦᑕᓂᐊᖅᑕᖏᓐᓂᒃ
ᐊᒻᒪᓗ ᑭᒃᑯᓐᓄᑦ ᓵᖃᑦᑕᕈᓐᓇᕐᒪᖔᖅ ᐃᑉᐱᒍᓱᓗᐊᓕᕋᐃᑉᐸᑦ. ᐆᑦᑐᓚᐅᕆᑦ ᐸᐃᑉᐹᒥᑦ ᐊᖏᔪᒥᒃ
ᐋᖅᑭᔅᓱᐃᕕᒋᓂᐊᖅᑕᖓᓂᒃ ᓇᒻᒥᓂᖅ ᐃᓕᐅᖅᑲᕈᒪᔭᖏᓐᓂᒃ.

ᐊᓯᖏᓐᓂ ᐃᑲᔫᑎᖃᕈᓐᓇᖅᑐᑦ ᑐᑭᓕᐅᔾᔭᐅᓯᒪᔪᓂᑦ ᑕᑯᒍᒪᒍᕕᑦ ᕿᔅᓵᑦᑐᓅᖓᔪᓂᑦ
ᐱᓕᕆᐊᖑᔪᓐᓇᖅᑐᓂᑦ ᓱᕈᓯᕐᓄᑦ, ᑕᑯᓂᐊᕆᑦ ᑕᒋ ᑐᖅᑲᑕᕐᕕᐊᓄᑦ ᕿᔅᓵᑦᑐᓄᑦ ᓱᕈᓯᕐᓄᑦ ᐃᓚᒌᓄᓪᓗ
ᐅᕙᓂ www.dougy.org.

ᑕᑯᔅᓴᐅᖏᑦᑐᖅ ᕿᓚᕈᑎ ᑎᑎᕋᖅᑕᖏᑦ
ᐸᑐᕇᔅ ᑳᔅᑦ

ᓱᒻᒪᑦ ᖁᕕᐊᓱᙱᑐᖅᐹᓘᔮᖅᑯᖓ?
ᑎᑎᕋᖅᑕᖏᑦ ᑐᕋᐃᓯ ᓛᒻᕗᑦ

ᖃᓄᐃᑦᑐᖃᓲᖑᕙ ᓇᓪᓕᒋᔭᑦᑎᓐᓂᒃ
ᑐᖁᔪᖃᕋᐃᒻᒪᑦ? ᑎᑎᕋᖅᑕᖏᑦ ᓘᒃᑖᖅ
ᔨᓕᐊᓐ ᕌᕗᑦ

ᕿᔅᓵᓐᓂᐅᑉ ᐃᓗᐊᓂ ᑎᑎᕋᖅᑕᖏᑦ ᑭᐅᕆ
ᑎᕙᐃ

ᑕᑰᑎᑲᓐᓂᕈᒫᕐᒥᒐᓐᓄᒃ ᑎᑎᕋᖅᑕᖏᑦ ᔫᓕ
ᒧᓗ

ᑎᑎᕋᕐᓯᒪᓂᖏᑦ ᑎᓴᒪᖏᑦ:
ᐱᓕᕆᔾᔪᑎᔅᓴᐃᑦ ᐊᒻᒪᓗ ᐊᑐᕋᔅᓴᐃᑦ

ᐅᖓᓕᕆᒃᑭᑦ ᑎᑎᕋᖅᑕᖏᑦ ᐹᑦ ᑖᒪᔅ

ᓇᒥᑐᐃᓐᓈᕋᓗᐊᕈᕕᑦ: ᓇᓪᓕᓂᕋ ᐃᓕᓐᓂᒃ
ᓇᓂᓯᓂᐊᖅᑐᖅ ᑎᑎᕋᖅᑕᖏᑦ ᓈᓐᓯ ᑎᓪᒪᓐ

ᓇᓪᓕᒋᔭᕋ ᐅᓪᓗᒥ ᑐᖁᖅᑲᐅᒻᒪᑦ ᐃᓅᓯᕐᒥᒃ
ᑭᐱᓯᓪᓗᓂ: ᐅᓂᒃᑳᖅ ᓱᕈᓯᕐᓄᑦ ᕿᒪᑦᑕᐅᓂᑯᓄᑦ
ᐊᒻᒪᓗ ᐸᐸᑦᑎᔨᒋᕙᑦᑕᖏᓐᓄᑦ ᑎᑎᖃᖅᑕᖏᑦ
ᑐᐊᕇᓐ ᑎ ᑲᒻᒪᕋᑕ

ᐃᑲᔪᕐᓯᕆᐊᕈᑕᐅᓯᒪᔪᑦ ᐅᖃᓕᒫᖅᑕᐅᖁᒐᔭᖅᑐᒋᑦ ᐅᖃᓕᒫᒐᑦ
ᕿᔅᓵᑦᑐᓄᑦ ᓱᕈᓯᕐᓄᑦ

ᓱᕈᓯᓕᒫᐸᓗᐃᑦ ᐊᒻᒪᓗ ᐃᓅᓱᑦᑐᓕᒫᐸᓗᐃᑦ ᐅᑎᕐᕕᖃᓲᖏᓐᓇᐸᓘᒻᒪᑕ ᐱᐅᓯᕆᕙᓚᐅᖅᑕᖏᓐᓄᑦ ᐃᓅᒍᓐᓃᖅᑐᖃᓚᐅᖅᑎᓪᓗᒍ,
ᐃᓚᖏᑦ ᐃᓱᒫᓗᓇᓲᑦ ᐱᒡᒐᓇᖅᑐᒃᑰᕈᑎᖃᕐᓂᐊᕐᒪᖔᑕ ᓲᕐᓗ ᒪᑯᓂᖓ ᓄᒫᓱᓐᓂᖅ, ᐱᒡᒐᓇᖅᑐᕐᓯᐅᕐᓂᖅ ᐃᓕᓴᕕᒻᒥ, ᐅᕝᕙᓘᓐᓃᑦ
ᐅᐃᒪᔮᕈᑎᖃᕐᓂᖅ. 

ᐃᓚᖏᑦ ᐃᓚᒌᑦ ᖃᐅᔨᓲᑦ ᐃᑲᔫᑎᖃᓲᖑᓂᖏᓐᓂᒃ ᐃᑲᔪᖅᑎᐅᖃᑎᒌᑉᐸᑦᑐᑦ ᑲᓲᑎᔪᓐᓇᕋᐃᒐᒥᒃ ᐊᓯᖏᓐᓄᑦ ᕿᔅᓵᒍᑎᓕᓐᓂᑦᑕᐅᖅ
ᐃᓅᓯᕐᒥᒃ ᑭᐱᓯᓯᒪᔪᓂᒃ. ᐱᖃᑎᖏᑦ, ᐃᓚᖏᑦ, ᐅᕝᕙᓘᓐᓃᑦ ᐃᑲᔪᖅᑎᐅᕙᑦᑐᑦ ᓈᒻᒪᑐᔅᓴᐅᒐᓗᐊᖅᑎᓪᓗᒋᑦ ᓱᕈᓯᓕᒫᐸᓗᓐᓄᑦ,
ᐊᓯᖏᑦ ᐃᑲᔪᖅᑕᐅᔭᕆᐊᖃᕐᓂᕐᓴᐅᓲᖑᒻᒪᑕ.

ᐅᔾᔨᕈᓱᓕᕈᕕᑦ ᐱᐅᓯᖃᐃᓐᓇᖃᑦᑕᓕᖅᑎᓪᓗᒍ ᐅᓚᕕᑦᑐᕐᓯᒪᔪᒥᒃ ᓱᕈᓯᐅᑉ ᖃᐅᑕᒫᑦ ᐃᓅᓯᕆᕙᑦᑕᖓᓂᒃ, ᑐᑭᓯᒋᐊᕐᕕᖃᕆᑦ
ᐃᓱᒪᓕᕆᔨᒥᒃ. ᑲᑉᐱᐊᓱᓐᓂᐊᙱᓚᑎᑦ ᐊᐱᕆᔭᕆᐊᔅᓴᖅ ᖃᓄᖅ ᐃᖅᑲᓇᐃᔮᖃᖃᑦᑕᕐᓯᒪᒻᒪᖔᖅ ᐊᒻᒪᓗ ᐃᓕᓐᓂᐊᕐᓯᒪᒻᒪᖔᖅ
ᐃᑲᔪᖃᑦᑕᓂᕐᒥᒃ ᓱᕈᓯᕐᓂᑦ ᐃᓅᓱᑦᑐᓂᓪᓗ ᐃᓅᓯᕐᒥᒃ ᑭᐱᓯᔪᒥᒃ ᑐᖁᔪᖃᖅᑐᒥᓂᐅᑎᓪᓗᒍ.

ᐃᕝᕕᑦ ᐅᕝᕙᓘᓐᓃᑦ ᓱᕈᓯᖅ ᖃᐅᔨᒪᔭᐃᑦ ᐊᔅᓱᕈᕈᑎᖃᖃᑦᑕᖅᑲᑦ ᐃᓱᒪᖃᕐᓂᕐᒧᑦ ᐃᓅᓯᕐᒥᒃ ᑭᐱᓯᒐᔭᕆᐊᔅᓴᖅ, ᐊᑏ
ᐅᖄᓚᙳᐊᑕᕐᓯᓐᓇᕆᑦ ᑲᓇᑕᒥ ᐃᓅᓯᕐᒥᒃ ᑭᐱᓯᖃᑦᑕᖁᔨᙱᓂᕐᒧᑦ ᐅᖄᓚᖃᑦᑕᕐᕕᒻᒧᑦ 1-800-273-TALK (8255).
ᐊᑐᐃᓐᓇᐅᕗᑦ 24/7.

 ᐅᑯᐊ ᐊᓯᖏᑦ ᐃᑲᔪᖅᑎᐅᕙᒻᒥᔪᑦ:
ᐃᓱᒪᓕᕆᔨ ᐋᓐᓂᐊᓯᐅᖅᑎ ᓄᓇᔅᓯᓐᓂ
ᓄᓇᔅᓯᓐᓂ ᐃᓕᓐᓂᐊᕐᕕᒻᒥ ᐃᓅᓯᓕᕆᔩᑦ 
ᐃᓅᓯᓕᕆᕖᑦ:

 ᕿᑎᕐᒥᐅᓂᑦ−ᐃᓅᓯᖃᑦᑎᐊᓂᕐᒧᑦ ᐊᓪᓚᕝᕕᒃ: 867-943-4670
 ᑭᕙᓪᓕᕐᒥ—ᐳᓛᕐᕕᒃ ᑲᑉᓗ ᐃᓚᓐᓇᕇᖕᓂᐅᑉ ᒥᒃᓵᓄᑦ ᑲᑎᕝᕕᒃ: 867-645-2600
ᕿᑭᖅᑕᓂ—ᐃᓕᓴᖅᓯᕕᒃ: 867-924-6565
ᐃᖃᓗᓐᓂ—ᑐᑭᓯᒋᐊᕐᕕᒃ: 867-979-2400

ᑲᒪᑦᓯᐊᖅᑐᑦ ᐅᖄᓚᖃᑦᑕᕐᕕᒃ: ᐅᖄᓚᕕᔅᓴᖅ 867-979-3333 ᐅᕝᕙᓘᓐᓃᑦ ᐅᖓᓯᑦᑐᒥᒃ−ᐊᑭᖃᙱᑐᒃᑯᑦ 1-800-265-
3333
ᒪᒥᓴᕐᓂᖅ ᐅᖃᖃᑎᖃᕐᓂᒃᑯᑦ: ᐅᖄᓚᕕᔅᓴᖅ 1-888-648-0070 ᑎᑎᕋᕐᓗᑎᓪᓘᓐᓃᑦ ᐃᕐᖐᓈᖅᑕᐅᑎᒃᑯᑦ
healing@gov.nu.ca
ᓱᕈᓯᕐᓄᑦ ᐃᑲᔪᖅᑕᐅᔪᒪᔪᓄᑦ ᐅᖄᓚᖃᑦᑕᕐᕕᒃ: ᐊᑐᕐᓗᒍ ᖃᕋᓴᐅᔭᒃᑯᑦ ᐅᖃᖃᑎᒌᒍᑎ ᐅᓇ kidshelpphone.ca,
ᐅᖄᓚᕕᔅᓴᖅ1-800-668-6868, ᑎᑎᕋᕐᓗᑎᓪᓘᓐᓃᑦ ᐅᖄᓚᐅᑎᕋᓛᒃᑯᑦ CONNECT ᐅᕗᖓ 686868

ᑎᑎᕋᕐᓯᒪᓂᖏᑦ ᑎᓴᒪᖏᑦ:
ᐱᓕᕆᔾᔪᑎᔅᓴᐃᑦ ᐊᑐᕋᔅᓴᐃᓪᓗ 

ᐃᑲᔪᖅᑎᓴᒃᑲᓂᕐᓂᑦ ᕿᓄᒋᑦ ᕿᓄᒋᐊᖃᕈᕕᑦ

